
Prezident İlham Əliyev:
ABŞ prezidentliyinə  namizəd Azərbaycanı itti-
ham edərək, ermənilərin Gəncəyə və Bərdəyə 
hücumlarının kadrlarını nümayiş etdirir. İndi 
bu insanlarla necə danışmaq olar, onlara nəyi 
izah etmək olar? Onlar heç nə eşitmək istəmir-
lər. Onlar mərkəzdən verilən təlimata uyğun 
hərəkət edirlər..

Günün sözü

x a l q q a ze t i .a z

Paşinyan Qranada eyforiyasından hələ də ayılmayıb
İrəvanın yeni illüziyası – Brüssel gözləntisi

Baş nazir Nikol Paşinyanın Ermənista-
nın İctimai televiziyasına müsahibəsi bir 
neçə cəhətdən maraq doğurmaqdadır. Mü-
sahibə ilk baxışdan Ermənistanın Azərbay-
canla sülh sazişi bağlamağa hazır olması 
üzərində köklənsə də, vurğulanmalı bəzi 
məqamlar var ki, onlara nəzərən ümumən 
Cənubi Qafqazdakı barış mühitinin qərar-
laşmasına doğru gedən yolun heç də asan 
olmayacağını söyləmək mümkündür. Biz 
deyək ki, Ermənistan, indiki halda baş na-
zir Paşinyan səmimi deyil. Yazımızda həm 
də Nikolun, habelə onun kürəyini söykədiyi 
Qərbin qeyri-səmimiliyinə aydınlıq gətir-
məyə çalışacağıq. 

=əQJə]Xr GəKl൴]൴� 3aş൴QyaQ 
JaK ³Kə´ GHy൴r, JaK Ga ³yox´

N.Paşinyan yenə Zəngəzur dəhlizi 
məntiqinə qarşı çıxmaqdadır. O, mü-
sahibəsində Türkiyə Prezidenti Rəcəb 
Tayyib Ərdoğanın fikirlərinə münasi-
bətdə əks mövqe ortaya qoyurmuş kimi 
səslənib. Nikol həm Türkiyənin, həm də 
Azərbaycanın işlətdiyi siyasi leksikonu 
bəyənmədiyini dilə gətirib. Yəni, Zən-
gəzur dəhlizi ifadəsi ilə razılaşmadığını 
deyib ki, əslində, bu mövqeyini əvvəl-

lər də bəyan etmişdi. Belə görünür ki, 
Nikol məsələni Ermənistana qarşı ərazi 
iddiası kontekstində dəyərləndirməkdə 
israrlıdır. Ona görə də bildirir ki, ölkəsi 
regional kommunikasiyaların açılması-
na ancaq özünün suverenliyini və yu-
risdiksiyasını, habelə bərabərlik və qar-
şılıqlılıq prinsipini nəzərə alan şərtlərlə 
hazırdır. Ən əsas məqam isə erməni 
baş nazirin mövcud müstəvidə heç bir 
üçüncü tərəfin Ermənistan ərazisinə 
nəzarətinə yol verilməyəcəyini vurğula-
masıdır. Bu deyim onun imza atdığı 10 

noyabr 2020-ci il tarixli üçtərəfl i Bəya-
nata ziddir. 

Bəli, Paşinyan həmin bəyanatın 
9-cu maddəsini qəbul etmir. Özü də 
bunu son dərəcə həyasız formada. 
Sanki üzə durur: “Bizə deyirlər üçtərəf-
li Bəyanata görə təhlükəsizliyi Rusiya 
təmin etməlidir. Biz isə bunun doğru 
olmadığını deyirik. Bu, ictimai qaydada 
açıqlanmış sənəddir. Sənədi açıb oxu-
yaq, orda elə bir maddə yoxdur”.

Azərbaycan Respublikasının Pre�
zidenti İlham ƏliyeY Rktyabrın ���də 
0'%�yə �zY d|Ylətlərin təhl�kəsizlik 
Yə [�susi [idmət RrTanları rəhbərlə�
ri ùurasının ���c� iclasının iútirakoı�
larını ± Rusiya )ederasiyası )ederal 
7əhl�kəsizlik ;idmətinin direktRru, 
0'% d|Ylətlərinin təhl�kəsizlik Yə 
[�susi [idmət RrTanları rəhbərləri 
úurasının sədri Aleksandr %RrtnikR�

Yu, Rusiya )ederasiyası ;arici .əú�
Iiyyat ;idmətinin direktRru 6erJey 
1arıúkini, %elarusun '|Ylət 7əhl�kə�
sizlik .Rmitəsinin sədri İYan 7erte�
li, 4aza[ıstanın 0illi 7əhl�kəsizlik 
.Rmitəsinin sədri Yermek 6aJim�
bayeYi, 4ır÷ızıstanın %aú nazirinin 
m�aYini, '|Ylət 0illi 7əhl�kəsizlik 
.Rmitəsinin sədri .amoıbek 7aúiye�
Yi, gzbəkistanın '|Ylət 7əhl�kəsizlik 

;idmətinin sədri AbdusalRm AzizR�
Yu, 7acikistanın '|Ylət 0illi 7əhl�kə�
sizlik .Rmitəsinin sədri 6aymumin 
YatimRYu Yə 0'%�yə �zY d|Ylətlərin 
AntiterrRr 0ərkəzinin rəhbəri YeYJe�
niy 6ısRyeYi Təbul edib�

'|Ylətimizin baúoısı J|r�údə 
oı[ıú etdi� 

Vergi islahatları milli iqtisadiyyatı gücləndirir

HƏMAS–İsrail savaşı: qlobal 
maraqların kəsişmə nöqtəsi

Son şənbə günü HƏMAS-ın İsrail ərazisinə qəfi l hücumu, 
baş verən ağır zorakılıqlar, əhalidə yaranan qorxu və dəh-
şət, eləcə də bu ağır terror aktının yeni dünya müharibəsinə 
çevrilmə ehtimalı böyük dövlətləri, həmçinin onların diplo-
matlarını hərəkətə gətirib.

Qlobal medianın gündəmini İsrail ordusunun Qəzza zo-
lağında apardığı antiterror əməliyyatları ilə yanaşı, dünya-
nın siyasi və hərbi güc mərkəzlərinin hadisələrin gedişatı 
ilə bağlı açıqlamaları, münaqişənin mümkün ssenarisi və s. 
məsələlər zəbt edib. 

�ardı ���ci səhiIədə�

Xalqın zəfər və 
tərəqqi ünvanı

Tarix ənənələrin davamı üzərində qurulan zəruri proseslər ardıcıllığıdır. 
Bu baxımdan 1993-2003-cü illər ulu öndər Heydər Əliyevin gerçəkləşdirdiyi 
müstəsna xilaskarlıq missiyası mütləq inkişaf və tərəqqi dönəmi ilə 
əvəzlənməli idi. 

Tarixin və dünya siyasi düzəninin 
gedişinə mükəmməl bələd olan ümum-
milli liderin 2003-cü ilin oktyabrında 
xalqa müraciətində “İnanıram ki, mə-
nim axıra çatdıra bilmədiyim taleyüklü 
məsələləri, planları, işləri sizin kömə-
yiniz və dəstəyinizlə İlham Əliyev başa 
çatdıra biləcək. Mən ona özüm qədər 
inanıram və gələcəyinə böyük ümid-

lər bəsləyirəm”  ± fikri də bu həqiqətin 
ifadəsi idi. Bu gün ümummilli liderimiz 
Heydər Əliyevin ideyaları, müəyyən-
ləşdirdiyi prioritetlər, dövlətçiliyimizin 
hərtərəfl i inkişaf konsepsiyası onun 
layiqli davamçısı, möhtərəm  Prezident 
İlham Əliyev tərəfindən uğurla davam 
etdirilir. 

�ardı ��ci səhiIədə�

Füzuli şəhərinə köçən daha 22 ailə 
mənzillərinin açarlarını təhvil alıb
Füzuliyə qayıdan daha 

22 ailə Azərbaycan dövləti 
tərəfi ndən tikilən mən-
zillərinin açarlarını təhvil 
alıblar.

Bununla da Füzuli şəhə-
rində 187 ailə olmaqla, 661 
nəfərin daimi məskunlaş-
ması təmin edilib. Qarşıda-
kı günlərdə Füzuli şəhərinə 
ailələrin köçürülməsi davam 
edəcək.

Regionda və dünyada 
təhlükəsizliyin alternativi yoxdur

“Liderin ürəyi” fi lmi Heydər Əliyev 
Mərkəzində təqdim olunub

Dünən Heydər Əliyev Mərkəzində “TASS” informasiya agentliyinin 
baş direktorunun birinci müavini, Rusiyanın Əməkdar jurnalisti Mixail 
Qusmanın “Liderin ürəyi” sənədli fi lminin təqdimatı keçirilib. 

Ekran əsəri ümummilli lider Heydər 
Əliyevin anadan olmasının 100 illik yu-
bileyinə həsr edilib.

Baş direktorun birinci müavini Mixa-
il Qusman filmin nümayişindən əvvəl 
çıxışında bu ilin dahi Heydər Əliyevin 
adı, yüzilliyi ilə ayrılmaz şəkildə əlaqə-
li olduğunu vurğulayıb. O, filmin niyə 
belə adlandırıldığı barədə də danışıb: 
“Ekran əsəri “Liderin ürəyi” adlandırı-
lıb, çünki Heydər Əliyev bütün həyatı 
boyu ürəyini qorumadan işləyib, özünü 
bütövlükdə doğma xalqına həsr edib”. 

Əməkdar jurnalist qeyd edib ki, 

Heydər Əliyevin böyük arzusu idi ki, 
Azərbaycan torpaqlarını işğaldan azad 
etsin və bayrağı azad edilmiş Şuşada, 
bütün Qarabağda dalğalansın. “2020±
ci il noyabrın 8-də Azərbaycan Bayra-
ğı Şuşada, bu il sentyabrın 20-də isə 
bütün Qarabağda ucaldılıb”, - deyə o 
bildirib. 

Sonra “Liderin ürəyi” i filmi nümayiş 
olunub. 

Xatırladaq ki, “Liderin ürəyi” sənədli 
filminin rejissoru Valeri Spirin, ssenari 
müəllifi Marina Deniseviçdir. 

XQ

± Hörmətli qonaqlarımızı, dost ölkələ -
rin xüsusi xidmət orqanlarının rəhbərləri -
ni salamlamağa şadam.  

Əminəm ki, Bakıda keçirilən tədbir 
qarşılıqlı fəaliyyətimizin möhkəmlənməsi 
işinə xidmət edəcək və gələcək əmək -
daşlığa daha bir töhfə olacaq. Əlamətdar 
haldır ki, sizin iclasınız dövlət başçıları -
nın da ünsiyyətinə və qarşılıqlı fəaliyyə -
timizin çox mühüm məsələlərinin müza -
kirəsinə kömək edəcək MDB-nin növbəti 
sammiti ərəfəsində keçirilir. Azərbaycan 
MDB-nin işində iştirak etməyə həmişə 
böyük əhəmiyyət verib. Bütün istiqamət -
lər üzrə və əlbəttə, təhlükəsizliyin möh -
kəmləndirilməsi sahəsində sıx təmaslar 
mövcuddur. Sizin işiniz, həmçinin həm -
karlar arasında qarşılıqlı fəaliyyət hazır -
kı mürəkkəb beynəlxalq şəraitdə xüsusi 
əhəmiyyətə malikdir, çünki təhdidlər ar -
tır, yeni qeyri-sabitlik ocaqları yaranır və 
ölkələrimizin sabitliyi və təhlükəsizliyi bir 
çox hallarda sizin strukturların operativ 
işindən asılıdır. 

Düşünürəm ki, siz bugünkü iclasda 
da əməkdaşlığın möhkəmləndirilməsi 
məsələlərini müzakirə edəcəksiniz. Əl -
bəttə, daim operativ informasiya müba -
diləsi aparmaq zəruridir. Siz hamıdan 
yaxşı bilirsiniz ki, informasiya, o cümlə -
dən onun qəbul edilməsi və ona reaksiya 
verilməsi baxımından böyük əhəmiyyətə 
malikdir. Əlbəttə ki, ölkələrimiz arasında 
sıx qarşılıqlı fəaliyyət əməkdaşlığın sə -
mimi, məqsədyönlü, nəticəyə və müm -
kün təhdidlərin profilaktikasına və ya 
aradan qaldırılmasına yönəlmiş əmək -
daşlıq üçün gözəl imkanlar yaradır. 

Ölkələrimizin yerləşdiyi regionlarda, 
əlbəttə, xarici təhdidlər də mövcuddur 
və bu istiqamətdə operativ iş riskləri mi -
nimuma endirməyə imkan verir. Bizim 
ölkələrin yerləşdiyi məkanda ictimai-si -
yasi sabitliyin möhkəmləndiyini görmək 
sevindiricidir və dövlətlərimiz bir çox ça -
ğırışların öhdəsindən uğurla gəlir.   

Azərbaycana gəldikdə, artıq bizim 
daxili təhdidlərimiz yoxdur. Üç həftə əv -
vəl həyata keçirilən tədbirlər nəticəsin -
də Azərbaycanın suverenliyi tam bərpa 
olunub. Əlbəttə, bu, regionumuzda təh -
lükəsizliyin möhkəmlənməsi və sülhə 
nail olunması üçün imkanlar yaradır. Biz 
buna çalışırıq və hesab edirik ki, başqa 
alternativ yoxdur. Son həftələrdə baş 
verən hadisələrin mətbuatda, ilk növbə -
də, Qərb mediasında müxtəlif cür, deyər -
dim ki, birtərəfli, qərəzli və nə məsələnin 
tarixini, nə də bugünkü reallıqları tama -
milə əks etdirmədən təqdim olunduğunu  
nəzərə alaraq, son üç ildə baş verənlər 
barədə sizi qısaca məlumatlandırmaq 
istəyirəm. Amma mənim informasiyamın, 
necə deyərlər, daha dolğun olması üçün 
tarixə qısa ekskursiya etmək istəyirəm.   

Ondan başlayım ki, Dağlıq Qarabağ 
adlı qurum tarixdə heç vaxt mövcud ol -
mayıb. 1805-ci ildə Rusiya imperiyasının 
tərkibinə daxil olmuş Qarabağ xanlığı 
olub. Kürəkçay sülh müqaviləsi imzala -
nıb, onu Azərbaycan tərəfindən Qarabağ 
xanı İbrahim Xəlil xan,- o, Qarabağın 
və Şuşanın xanı idi,- Rusiya tərəfindən 
isə çar generalı Sisianov imzalayıblar. 
Kürəkçay müqaviləsinin mətni internet -
də var və hər kəs tanış ola bilər. Orada 
erməni əhalisi və ya erməni əhalisinin 
hansısa xüsusi hüquqları haqqında heç 
bir xatırlatma yoxdur. Yəni, bu, bir daha 
aydın şəkildə ondan xəbər verir və tarix -
çilər də yaxşı bilirlər ki, Qarabağ əsrlər 
boyu, minilliklərlə bu ərazidə yaşamış 
azərbaycanlıların məskunlaşdığı qədim 
torpaqdır. Kürəkçay sülh müqaviləsin -
dən sonra Azərbaycan xanlıqları ilə Ru -
siya arasında digər Azərbaycan xanlıq -
larının, o cümlədən İrəvan xanlığının da 
Rusiyanın tərkibinə daxil olduğu daha iki 
± 1813-cü ildə Gülüstan sülh müqaviləsi 
və 1828-ci ildə Türkmənçay müqaviləsi 
olub. Həmçinin bu sənədlərdə, təbii ki, 
söhbət Azərbaycan torpaqlarından ge -
dirdi. Cənubi Qafqazın sovetləşdirilmə -
sindən sonra Dağlıq Qarabağ Muxtar 
Vilayəti yaradıldı. O nə üçün yaradıldı" 
Çünki X,X əsrin həmin sənədlərindən 
sonra erməni əhalisinin İrandan və Şərqi 
Anadoludan Azərbaycan ərazilərinə 
kütləvi köçü başlandı. Artıq sovetləş -
dirmə məqamında Azərbaycanın Qa -
rabağ regionunun milli tərkibi X,X əsrin 
əvvəlində olduğundan fərqli idi. Bunları 
nəzərə alaraq, ola bilər ki, daha hansı -
sa səbəblərdən sovet hakimiyyəti, Sovet 
İttifaqı artıq həmin vaxt Dağlıq Qarabağ 
Muxtar Vilayətini, hətta respublika deyil, 
Azərbaycan SSR-in tərkibində vilayət 
yaratdı. Bu, tam yüz il əvvəl baş verib. 
Artıq Sovet İttifaqında mərkəzdənqaçma 
meyilləri başlayan vaxtda, erməni sepa -
ratçılığının və təcavüzkar ekstremizmin 
baş qaldırdığı 1980-ci illərin sonunda 
qeyri-rəsmi ekstremist təşkilatları yara -
dıldı, təəssüf ki, mərkəzi sovet rəhbərliyi 
tərəfindən buna lazımi qiymət verilmədi, 
bir çox hallarda isə onları dəstəklədilər.

Hamımız 1980-ci illərin sonunda 
Sovet İttifaqına kimin başçılıq etdiyini 
xatırlayırıq və təbii ki, başqa nə isə göz -
ləmək mümkün deyildi. Bütün bunlar ona 
gətirib çıxardı ki, Azərbaycan və erməni 
xalqları arasında ənənəvi sülh, dostluq 
və qarşılıqlı anlaşma münasibətləri po -
zuldu, zərərli milli müstəsnalıq, üstün -
lük ideologiyası ortaya atıldı və Azər -

baycanın Qarabağ torpağına iddiaları 
əsaslandırmaq üçün cəhdlər edilməyə 
başlandı. Bu tendensiyalar artıq Sovet İt -
tifaqının süqutundan sonra açıq təcavüz 
və Azərbaycan torpaqlarının işğalı ilə 
davam etdi. Nəticədə Azərbaycan ərazi -
sinin təxminən 20 faizi ± həm Qarabağ 
bölgəsi, həm keçmiş Dağlıq Qarabağ 
Muxtar Vilayəti, həm də həmin muxtar 
quruma heç bir aidiyyəti olmayan yeddi 
rayon işğal edildi. Etnik təmizləmə həya -
ta keçirildi, bir milyondan çox azərbay -
canlı öz doğma torpaqlarından qovuldu 
və 2020-ci ilin payızına qədər vəziyyət 
belə olaraq qaldı. Azərbaycan bütün 
vasitələrlə məsələni sülh yolu ilə həll et -
məyə çalışdı. Biz ATƏT-in himayəsi altın -
da uzunmüddətli və nəticəsiz danışıqlar 
prosesində iştirak etdik. Yeri gəlmişkən, 
bu münaqişənin nizama salınmaması bir 
daha göstərir ki, ATƏT-də böyük dəyişik -
lik olmalıdır. Bu münaqişənin timsalında 
biz həm də Birləşmiş Millətlər Təşkilatı -
nın öz nüfuzundan və öz rıçaqlarından 
istifadə edə bilməməsinin şahidi olduq. 
Belə ki, BMT Təhlükəsizlik Şurasının 
erməni qüvvələrinin Azərbaycan ərazilə -
rindən dərhal çıxarılmasını tələb edən 
dörd qətnamə qəbul etməsinə baxma -
yaraq, onlar əməldə yerinə yetirilmədi. 
Biz uzun müddət gözlədik, bizim ümidlə -
rimiz var idi. Mən 2004-cü ildən müxtəlif 
mərhələlərdə danışıqlarda iştirak etdim, 
lakin təəssüf ki, 2019-cu ildə bütün ümid -
lər puça çıxdı. O vaxt Ermənistanın baş 
naziri bəyan etdi ki, “Qarabağ Ermənis -
tandır və nöqtə”. O, bununla bütün da -
nışıqlara son qoydu və onları tamamilə 
mənasız etdi. Onu demək lazımdır ki, 
bu, suveren Azərbaycan dövlətinə qarşı 
açıq ərazi iddiası idi, çünki dünyanın heç 
bir ölkəsi, o cümlədən Ermənistan qon -
darma “Dağlıq Qarabağ respublikasını” 
tanımırdı. Yəni, erməni rəhbərliyinin bu 
təxribatçı, düşünülməmiş, deyərdim ki, 
aydın olduğu kimi, özünə qarşı sui-qəsd -
çi addımı və digər, o cümlədən hərbi xa -
rakterli təxribat fəaliyyətləri, 2020-ci ilin 
sentyabrında 44 gün davam edən, Ermə -
nistan ordusunun tamamilə darmadağın 
olması və Azərbaycanın ərazi bütövlüyü -
nün bərpa edilməsi ilə nəticələnən İkinci 
Qarabağ müharibəsinin başlanmasına 
gətirib çıxardı. Rusiya Federasiyasının 
və şəxsən Prezident Vladimir Vladimi -
roviç Putinin vasitəçiliyi ilə 2020-ci il no -
yabrın 9-dan 10-na keçən gecə keçmiş 
Dağlıq Qarabağ regionunun ətrafındakı 
rayonların hələ də işğal altında olan əra -
zilərinin də Azərbaycana qaytarılmasını, 
regiona isə Rusiya sülhməramlı kontin -
gentinin yeridilməsini nəzərdə tutan üç -
tərəfli Bəyanat imzalandı. 

Məsələnin qısa tarixçəsi budur. Belə 
bir sual yarana bilər: bəs, üç həftə əvvəl 
nə baş verib" Belə ki, barəsində danış -
dığım Bəyannamənin imzalanmasına 
baxmayaraq, Ermənistan onun bənd -
lərini yerinə yetirmirdi, halbuki ən vacib 
bəndlərdən birində deyilirdi ki, bütün er -
məni silahlı qüvvələri Qarabağ ərazisin -
dən çıxarılmalıdır. Buna əməl edilmədi, 
həm də nümayişkaranə şəkildə edilmədi. 
Hətta iki il ərzində - 2020-ci ildən 2023-
cü ilin əvvəlinədək, Azərbaycanın Laçın 
rayonunda sərhədə nəzarət etmədiyi bir 
vaxtda, oraya sayı milyonlarla ölçülən 
nəhəng döyüş silah-sursatları daşınıb, 
bu isə tamamilə yaxın vaxtlarda aşka -
ra çıxarılıb. Minalar gətirilib, ərazi əlavə 
olaraq minalanıb. Bütün bunların hamı -
sı ona gətirib çıxarıb ki, azərbaycanlılar 
öz torpaqlarında həlak olmağa davam 
ediblər. İkinci Qarabağ müharibəsi başa 
çatandan sonra bizim 315 nəfər hərbi və 
mülki vətəndaşlarımız həlak olmuş və 
ağır şəkildə yaralanmışlar. Təəssüf ki, 
onların sayı hər həftə artır.        

Azərbaycana qarşı ərazi iddialarına 
son qoymaqla bağlı Ermənistana edilən 
çoxsaylı çağırışlar qəribə reaksiyaya sə -
bəb olub ki, həm də bununla bağlı sizi 
məlumatlandırmaq istərdim. Bir il əvvəl 
- ötən ilin oktyabr ayında Ermənistan 
və Azərbaycan rəhbərlərinin beynəlxalq 
tərəfdaşlarla görüşündə Bəyanat qəbul 
edildi. Bu sənədə əsasən hər iki ölkə 
bir-birinin ərazi bütövlüyünü tanıdıqla -
rını və ölkələrimizin ərazi bütövlüyünü 
təsdiqləyən 1991-ci il Alma-Ata bəyan -
naməsinin tərəfdarı olduqlarını bəyan 
etdilər. Biz bunu Ermənistan tərəfin -
dən atılan mühüm addım hesab etdik, 

Azərbaycana qarşı ərazi iddialarından 
nəhayət əl çəkəcəyini zənn etdik. La -
kin təəssüf ki, ümidlərimiz doğrulmadı. 
Azərbaycanın ərazi bütövlüyünü sözdə 
və kağız üzərində tanıyan Ermənistan 
rəhbərliyi əməldə hər şeyin əksini edir -
di. Təxribat hərəkətlərinə son qoymaqla 
bağlı Azərbaycanın etdiyi çoxsaylı çağı -
rışlar təəssüf ki, bütün ciddiliyi ilə qəbul 
edilmədi. Vəziyyət daha da gərginləşdi, 
çünki bu il sentyabrın 2-də Ermənistanın 
baş naziri qondarma “Dağlıq Qarabağ 
respublikasının” yaradılmasının ildönü -
mü ilə bağlı təbrik məktubu göndərdi. Bu, 
qırmızı xətti keçmək demək idi və təbii ki, 
Azərbaycan buna dözə bilməzdi. Bu, bi -
zim ərazimizə qarşı açıq-aşkar iddia irəli 
sürülməsi idi. Sentyabrın 9-da qondarma 
“Dağlıq Qarabağ”ın qondarma hakimiy -
yət orqanları “seçki” keçirdilər, özlərinə 
yeni başçı seçdilər, bu isə mövcud real -
lıqların tam şəkildə inkar edilməsi demək 
idi və sentyabrın 19-da Azərbaycana 
antiterror tədbirləri keçirmək və öz suve -
renliyini tam şəkildə bərpa etmək üçün 
başqa seçim yolu qoymadı. Bir sutkadan 
da az davam edən tədbirlər nəticəsində 
Ermənistanın Qarabağdakı ordusu ta -
mamilə tərk-silah edildi, 10-15 min nəfər -
lik çoxminli kontingent silahsızlaşdırıldı 
və ərazimizin üzərində tam nəzarət bər -
pa olundu. Buna paralel olaraq, biz artıq 
Qarabağın erməni əhalisinin reinteqra -
siya planını açıq şəkildə dərc etdik, bu 
plan internetdə də mövcuddur. Erməni 
əhalisinə öz evlərində qalmaqla bağlı 
çağırış edildi, çünki bizim tədbirlərin hə -
dəfləri dəqiq xarakter daşıyırdı. Mülki inf -
rastruktur, mülki obyektlər və mülki şəxs -
lər zərər çəkmədilər. Artıq dediyim kimi, 
bütün tədbirlər 24 saatdan da az davam 
etdi. Bu müddət Ermənistanın qanunsuz 
hərbi birləşmələrinin tam şəkildə demo -
ralizasiyası  və mahiyyət etibarilə, təslim 
olması üçün kifayət etdi. Bu gün ərazilə -
rin quldur dəstələrindən təmizlənməsi 
prosesi gedir. Bizdə olan məlumatlara 
görə, hələ ərazimizdə gizlənməyə da -
vam edən müəyyən qruplar mövcuddur. 
Sentyabrın 20-dən sonra Qarabağda 
hərbi təxribatlar törədildi. Ərazi kifayət 
qədər böyükdür, dağlıqdır, meşəlikdir, 
buna görə də bizə ərazini quldur birləş -
mələrindən tamamilə təmizləmək üçün 
vaxt lazım olacaq. Bax, prinsip etibarilə, 
məsələnin tarixçəsi bundan ibarətdir.  

Bəs ətrafda nə baş verir" Bunu da 
düşünürəm ki, ətrafda baş verənlər barə -
də verdiyimiz qiyməti bizdən eşitməyiniz 
sizin üçün maraqlı olar. Ondan başlayaq 
ki, Azərbaycan həm işğal müddətində, 
həm İkinci Qarabağ müharibəsində, 
həm də antiterror tədbirləri zamanı bü -
tün humanitar normalara riayət edib. 
Beynəlxalq ekspertlər bunun şahididirlər. 
Yeri gəlmişkən, bu yaxınlarda azad edil -
miş ərazilərdə səfərdə olan BMT missi -
yası dünən və bundan təxminən bir həftə 
əvvəl artıq iki dəfə məhz bunu vurğula -
yıb ki, bütün humanitar normalara əməl 
olunub. Bununla belə, Qərbdəki erməni 
havadarları Azərbaycana qarşı iyrənc 
təxribata və yalançı kampaniyaya əl ata -
raq hər şeydə bizi ittiham edirlər. Burada 
əsas skripkanı çalan Fransadır və bu, 
həm sözügedən ölkənin rəsmi şəxsləri -
nin bəyanatlarında, həm Azərbaycanın 
diskreditasiya edilməsi cəhdlərində, həm 
də Azərbaycana qarşı aparılan və hər 
şeyin alt-üst şəkildə təqdim edildiyi me -
dia kampaniyasında özünü büruzə verir. 
Azərbaycan işğalçı kimi təqdim edilir, 
Ermənistan isə qurban kimi qələmə ve -
rilir. Otuzillik işğalın tarixi, bütün şəhər 
və kəndlərimizin yerlə-yeksan edilməsi, 
Xocalı soyqırımı ± bütün bunların hamı -
sı, təbii ki, inkar edilir, tamamilə yalanla 
dolu hekayələr uydurulur. Lakin yeri gəl -
mişkən, onu da deməliyəm ki, elə dünən 
mənə bir videosüjet təqdim etdilər. Həmin 
videoda ABŞ prezidentliyinə namizəd 
Azərbaycana qarşı ittihamlarla çıxış 
edir və bu zaman ermənilər tərəfindən 
Gəncə şəhərinin raket atəşinə tutulma -
sı ilə bağlı kadrları nümayiş etdirir. Belə 
saxtakarlığa və həyasızlığa yol verəcək 
qədər simasızlaşmaq qeyri-mümkündür. 
İkinci Qarabağ müharibəsi zamanı Er -
mənistan münaqişə zonasından yüz kilo -
metrlərlə uzaqda yerləşən şəhərlərimizi 
uzaqmənzilli artilleriyadan, o cümlədən 
ballistik raketlərdən atəşə tutdu. Bunun 
nəticəsində bizim uşaqlar da daxil ol -

maqla, yüzdən artıq mülki vətəndaşımız 
həyatını itirdi. Məhz sözügedən həmin 
namizəd, Azərbaycanı ittiham edərək, 
ermənilərin Gəncəyə və Bərdəyə hü -
cumlarının kadrlarını nümayiş etdirir. İndi 
bu insanlarla necə danışmaq olar, onlara 
nəyi izah etmək olar" Onlar heç nə eşit -
mək istəmirlər. Onlar mərkəzdən verilən 
təlimata uyğun hərəkət edirlər. Ona görə 
də biz indi Azərbaycana qarşı aparılan 
misli görünməmiş informasiya müharibə -
si ilə üz-üzə qalmışıq. Biz, əlbəttə, öz gü -
cümüzlə buna müqavimət göstəririk, baş 
verənlərlə bağlı həqiqətləri çatdırmağa 
çalışırıq və çatdırırıq. Ancaq başa düş -
mək lazımdır ki, güclər qeyri-bərabərdir. 
Çoxillik müstəmləkəçilik tarixinə malik 
Fransa kimi ölkələrin dünya üzrə media 
resursları bizdəkindən qat-qat çoxdur.  

Lakin bununla belə, biz müxtəlif plat -
formalardan və beynəlxalq təşkilatlar -
dan, habelə digər formalardan istifadə 
edərək, baş verənlər barədə həqiqətləri 
çatdırırıq və bundan sonra da çatdıraca -
ğıq.  

Fransadan danışanda, bu ölkənin 
rəhbərliyinin 2020-ci ilin bütün dövrün -
dən başlayan və indi də davam edən 
qeyri-konstruktiv və təxribatçı rolunu da 
qeyd etmək istərdim. Azərbaycanın ün -
vanına çoxsaylı ittihamlar, əsassız təh -
didlər və şantaj heç bir səmərə vermədi. 
Fransa Prezidentinin bu yaxınlarda Azər -
baycanın beynəlxalq hüquqla problemlə -
ri olduğuna dair verdiyi bəyanat yalnız 
gülüş doğura bilər. Çünki Azərbaycan 
beynəlxalq hüququ pozmayıb. Biz öz 
ərazimizdə döyüşmüşük, separatizmi 
aradan qaldırmışıq, bütün humanitar 
normalara, Cenevrə Konvensiyasına 
əməl etmişik. Beynəlxalq hüququ isə 30 
il ərzində Fransanın əlaltısı, bu gün onun 
əsas müttəfiqi olan Ermənistan başqa 
dövlətin ərazisini işğal edərək pozub. 
Necə deyərlər, öz gözündə tiri görməyib 
başqasının gözündə tük axtarmaq lazım 
deyil. Fransız rejimi milyon yarım əlcəza -
irlini təkcə əlcəzairli və müsəlman oldu -
ğuna görə məhv edib. Bu, soyqırımıdır. 
Hələ Fransanın Afrikada, Afrikanın digər 
hissələrində və bütün dünyada qanlı ci -
nayətlərini demirəm. Fransanın bu gün 
müstəmləkələr saxlaması da ağlasığ -
mazdır. Azərbaycan və şəxsən mənim 
tərəfimdən bu məsələ Qoşulmama Hərə -
katının sədri kimi dəfələrlə Qoşulmama 
Hərəkatının sammitlərində qaldırılıb və 
qanlı müstəmləkə keçmişi olan və hətta 
bu gün bəzi Afrika ölkələrinin nə qədər 
səy göstərsələr də, xilas ola bilmədikləri 
bu ölkə bizi beynəlxalq hüququ pozmaq -
da ittiham edir. Bu, absurddur. 

Daha bir məsələ. İndi bəzi ölkələr və 
beynəlxalq təşkilatlar Azərbaycan ilə Er-
mənistan arasında münasibətlərin nor-
mallaşdırılmasında vasitəçilik xidmətləri 
göstərməyə çalışır. Mən bu yaxınlarda 
demişəm ki, əgər bu siyasət birtərəfli xa-
rakter daşımırsa və qərəzli deyilsə, biz bu 
cəhdləri qəbul edirik. Amma Fransanın 
bir tərəfdən bütün diplomatik normaları 
pozduğunu, təhqirlərlə səciyyələnən bə-
yanatlarını, çirkin uydurmalarını, təxribat 
və yalanlarını görürüksə, digər tərəfdən 
onun vasitəçilik xidmətləri göstərmək 
cəhdləri heç bir məntiq çərçivəsinə sığ-
mır. Bizə belə vasitəçilər lazım deyil. Bu 
birincisi. İkincisi, kimsə vasitəçilik etmək 
istəyirsə, bu, PR-aksiyası xarakteri daşı-
mamalı, əməldə nəticəyə yönəlməlidir. 

Həmçinin sizə məlumat vermək 
istəyirəm ki, oktyabrın 12-də, bir gün 
sonra Rusiya tərəfinin təklifi ilə Rusiya, 
Azərbaycan və Ermənistan xarici işlər 
nazirlərinin Bişkekdə görüşü olmalı idi. 
Biz Rusiya Federasiyasının vasitəçiliyini 
minnətdarlıqla qəbul edirik, çünki Rusiya 
bizim qonşumuz, müttəfiqimiz, həmçinin 
bizim regionda yerləşən, minlərlə kilo -
metr uzaqda olan ölkələrdən fərqli olaraq 
qonşuluqda yerləşən Ermənistanın da 
müttəfiqidir. Təbii ki, ölkələrimiz arasın -
da münasibətlərin tarixi, əlbəttə, Rusiya 
tərəfinin vasitəçiliyini nəzərdə tutur. Biz 
bu təklifi müsbət qarşıladıq və xarici işlər 
nazirimiz Rusiya və erməni həmkarları 
ilə görüşməyə hazır idi. Təəssüf ki, er -
məni tərəfi bu görüşdən imtina etdi. İndi 
sual yaranır: Ermənistan sülh istəyirmi" 
Zənnimcə, xeyr, çünki əgər sülh istəsəy -
di, bu imkandan imtina etməzdi. Ermə -
nistanın baş naziri 6 saata Qranadaya 
uçur, orada Azərbaycansız Azərbayca -

nın müzakirə edildiyi mənasız görüşdə 
iştirak edir, amma 2-3 saata Bişkekə uça 
bilmir, onun mühüm işləri varmış. Bax, 
biz bütün bunları açıq deməliyik. Bütün 
bunları hamı görür, ancaq bunu danış -
maq və nəzərə almaq lazımdır. 

Öz şərhlərimə yekun vuraraq onu da 
demək istərdim ki, Azərbaycan ilə Ermə -
nistan arasında münasibətlərin normal -
laşmasına gəldikdə, biz buna hazırıq. Biz 
sülh sazişi üzərində işi davam etdirməyə 
hazırıq. Erməni tərəfinin Rusiya Federa -
siyasının vasitəçiliyindən imtina edəcəyi 
təqdirdə, düşünürəm ki, Azərbaycan ilə 
Ermənistanın xarici işlər nazirləri arasın -
da birbaşa danışıqlar alternativ ola bilər. 
Hər hansı digər platformalar öz xidmətlə -
rini təklif edən həmin ölkələrin Azərbay -
cana deyil, həqiqətə, haqlı mövqeyə və 
beynəlxalq hüquqa münasibəti nəzərə 
alınmaqla tərəfimizdən təhlil ediləcək. 

Vaxt tapıb gəldiyinizə görə bir daha 
sizə təşəkkürümü bildirmək istərdim. İndi 
hər yerdə çətin zamandır, hamının işi 
çoxdur, amma bu gün sizin Bakıda olma -
ğınız həm də ölkəmizə, dövlətlərimizin 
xüsusi xidmət orqanları arasında əmək -
daşlığın səviyyəsinə münasibətinizi 
göstərir və keçmiş SSRİ məkanında mü -
hüm təhlükəsizlik amilidir. Zənnimcə, biz 
əməkdaşlığımızı möhkəmləndirməliyik. 
Tarixi əlaqələr, ortaq keçmişimiz ± bütün 
bu amillər MDB məkanında dostluğun 
möhkəmlənməsinə və qarşılıqlı dəstəyə 
kömək edəcək. Beləliklə, bir daha sizi 
salamlayır, bugünkü tədbirdə uğurlar 
diləyirəm. 

***
Rusiya Federasiyası Federal 7əh -

lükəsizlik Xidmətinin direktoru, MDB 
dövlətlərinin təhlükəsizlik və xüsusi 
xidmət orqanları rəhbərləri şurasının 
sədri Aleksandr Bortnikov dedi:

-Hörmətli İlham Heydər oğlu. 
Əvvəlcə, MDB-yə üzv dövlətlərin 

təhlükəsizlik və xüsusi xidmət orqan -
ları rəhbərləri Şurasının növbəti iclası -
nın Azərbaycanda keçirilməsinə şərait 
yaratdığınız üçün Sizə təşəkkür etmək 
istəyirəm. Bu, artıq Şuramızın fəaliyyəti 
dövründə keçirdiyimiz beşinci iclasdır. 
Azərbaycan həmişə Şuranın işinin təş -
kili üçün əlverişli və gözəl şərait yaradır. 
Əlbəttə, biz bugünkü tədbirimizin ha -
zırlanmasında aparılan ilkin işlərə görə 
Azərbaycan Təhlükəsizlik Xidmətinin 
rəhbərinə də minnətdarıq. Demək istə -
yirəm ki, fəaliyyət göstərdiyi bütün dövr 
ərzində Şura öz əhəmiyyətini sübut edib. 
Sizin bu gün xüsusi xidmət orqanlarının 
rəhbərlərinə çatdırdığınız məsələlərin 
əksəriyyəti Sovet İttifaqının süqutundan 
sonra qarşılaşdığımız problemlərin fo -
nunda real olaraq mövcuddur. 

Çox təəssüf ki, hər bir respublika, hər 
bir suveren dövlət bu və ya başqa dərə -
cədə bizim Şuranın tədbirlərində müza -
kirə etdiyimiz problemləri yaşayıb. Bunlar 
bizim son illər daim bəhs etdiyimiz sepa -
ratçılıq və ekstremizm təzahürləridir. Biz 
bu və ya başqa dərəcədə bununla qar -
şılaşmışıq. Biz bilavasitə dövlətlərimizin 
təhlükəsizliyi, suverenliyi, konstitusiya 
quruluşu ilə bağlı məsələlərdən danışı -
rıq, belə ki, həm ölkənin daxilində olan, 
həm də xarici amillərlə bağlı bəzi prob -
lemlərin hamısı ümumilikdə təhlükəsizlik 
məsələlərinə təsir göstərir.      

Çox təəssüf ki, son vaxtlar MDB döv -
lətlərinin demək olar ki, hamısı Sizin indi 
söylədiyiniz bu və ya digər məsələlərlə 
qarşılaşır. Hesab edirəm ki, bugünkü ic -
lasımız birgə işimizin bütün istiqamətləri 
üzrə irəliləməyə kömək edəcək.

İlham Heydər oğlu, yaradılan şəraitə 
və bugünkü görüşdə bizə verdiyiniz töv -
siyələrə, tarixi arayışa, hazırda bizim içə -
risində olduğumuz MDB məkanında və 
regionda baş verən proseslərin əsaslan -
dırılmasına görə bir daha Sizə təşəkkür 
etmək istəyirəm. Bu, baş verənlərin an -
laşılması və obyektiv qiymətləndirilməsi 
baxımından çox əhəmiyyətlidir. Əlbəttə, 
bugünkü iclasın nəticələrindən gələcək -
də dövlətlərimizin təhlükəsizliyinin təmin 
edilməsi məsələlərinin həllində maksi -
mum dərəcədə səmərəli və məhsuldar 
istifadə etmək üçün bizdən asılı olan hər 
şeyi edəcəyik.  

Çox sağ olun.

A=ƏR7A&

RƏSMİ
Bir sıra birinci instansiya məhkəmələri hakimlərinin 

təyin edilməsi və bəzi birinci instansiya məhkəmələri 
hakimlərinin vəzifələrinin dəyişdirilməsi haqqında 
Azərbaycan Respublikası Prezidentinin Sərəncamı

Məhkəmə-Hüquq Şurasının təkliflərini 
nəzərə alaraq, Azərbaycan Respublikası 
Konstitusiyasının 109-cu maddəsinin 9-cu 
bəndini rəhbər tutaraq qərara alıram:

1. “Məhkəmələr və hakimlər haqqın-
da” Azərbaycan Respublikası Qanununun 
94-cü və 96-cı maddələrinə uyğun olaraq, 
hakim vəzifəsinə aşağıdakı namizədlər bi-
rinci instansiya məhkəmələrinin hakimləri 
təyin edilsinlər:

Ağır cinayətlər məhkəmələri üzrə:
Lənkəran Ağır Cinayətlər Məhkəməsi
Məmmədova Esmira Qərib qızı
Şəki Ağır Cinayətlər Məhkəməsi
Əfəndizadə Tural Qurbanəli oğlu
İnzibati məhkəmələr üzrə:
Naxçıvan Muxtar Respublikasının 

 İnzibati Məhkəməsi
Əliyev Tural Yusif oğlu
Gəncə İnzibati Məhkəməsi
Əliyeva Leyla Kamil qızı
Sumqayıt İnzibati Məhkəməsi
Həbibova Könül Əbülfəz qızı
Şirvan İnzibati Məhkəməsi
Qurbanova Pərvanə Tahir qızı
kommersiya məhkəmələri üzrə:
Gəncə Kommersiya Məhkəməsi
Qələndərzadə Ramiq Ramis oğlu
Sumqayıt Kommersiya Məhkəməsi
Həmidli Fərman Fəzail oğlu
hərbi məhkəmələr üzrə:
Gəncə Hərbi Məhkəməsi
Bəşirov Cəmil İsmayıl oğlu
Quliyev Tariyel Şirindil oğlu
Bakı şəhərinin rayon məhkəmələri üzrə:
Bakı şəhəri Binəqədi Rayon  Məhkəməsi
Məmmədov Pərviz Şahin oğlu
Bakı şəhəri Nəsimi Rayon Məhkəməsi
Musayeva Vüsalə Vahid qızı
Bakı şəhəri Nizami Rayon Məhkəməsi
Əliyeva Starə Vidadil qızı
Bakı şəhəri Suraxanı Rayon  Məhkəməsi
Muradov Pərviz Namiq oğlu
Rzayeva Fəridə İslam qızı

Rayon (şəhər) məhkəmələri üzrə:
Abşeron Rayon Məhkəməsi
Qasımov Abusət Sahib oğlu
Mirhəsənli Mirnəsir Mirfazil oğlu
Ağdaş Rayon Məhkəməsi
Mürsəlova Aygün Mayıl qızı
Füzuli Rayon Məhkəməsi
İsmayılov Elmir Akif oğlu
Gəncə Şəhər Məhkəməsi
Xanməmmədova Liza Əliəşrəf qızı
Göyçay Rayon Məhkəməsi
Qurbanova Gülnaz İntiqam qızı
Hacıqabul Rayon Məhkəməsi
Bayramov Orxan Telman oğlu
Xaçmaz Rayon Məhkəməsi
Abiyeva Nərmin Mirhəsən qızı
Əliyeva Aynur Məhəmməd qızı
Mingəçevir Şəhər Məhkəməsi
Quliyeva Güləndam Gündüz qızı
Salyan Rayon Məhkəməsi
Əliyeva Vəsilə Əlövsət qızı
Sumqayıt Şəhər Məhkəməsi
İsmayılov Samir Bəyistan oğlu
Şirəliyeva Vəfa Zavrulla qızı
Şabran Rayon Məhkəməsi
Mirzəfərova Könül Murtuz qızı
Şəki Rayon Məhkəməsi
Musayev Kamran İbrahim oğlu
Şirvan Şəhər Məhkəməsi
Məmmədli Aydan Zakir qızı
Ucar Rayon Məhkəməsi
Bədəlov Xəyal Natiq oğlu.

2. “Məhkəmələr və hakimlər haqqın-
da” Azərbaycan Respublikası Qanununun 
94-cü maddəsinə və 97-ci maddəsinin 
ikinci hissəsinə uyğun olaraq aşağıdakı 
hakimlərin vəzifələri dəyişdirilsin:

Aytən Heydər qızı Əliyeva Bakı Kom-
mersiya Məhkəməsinin hakimi vəzifəsin-
dən azad edilərək Bakı Ağır Cinayətlər 
Məhkəməsinin hakimi təyin edilsin;

Kamran Nüsrət oğlu Muxtarov Gəncə 
Hərbi Məhkəməsinin hakimi vəzifəsindən 
azad edilərək Bakı Ağır Cinayətlər Məh-

kəməsinin hakimi təyin edilsin;
Elnur Aləm oğlu Nuriyev Bakı şəhəri 

Suraxanı Rayon Məhkəməsinin hakimi 
vəzifəsindən azad edilərək Bakı Ağır Ci-
nayətlər Məhkəməsinin hakimi təyin edil-
sin;

Anar Böyükkişi oğlu Sadıqov Xaçmaz 
Rayon Məhkəməsinin hakimi vəzifəsin-
dən azad edilərək Bakı Ağır Cinayətlər 
Məhkəməsinin hakimi təyin edilsin;

Azər Heydər oğlu Tağıyev Bakı şəhə-
ri Nəsimi Rayon Məhkəməsinin hakimi 
vəzifəsindən azad edilərək Bakı Ağır Ci-
nayətlər Məhkəməsinin hakimi təyin edil-
sin;

Nurəddin Nizami oğlu Hüseynli Gəncə 
Hərbi Məhkəməsinin hakimi vəzifəsindən 
azad edilərək Sumqayıt Ağır Cinayətlər 
Məhkəməsinin hakimi təyin edilsin;

Elçin Qüdrət oğlu Məmmədov Sumqa-
yıt Şəhər Məhkəməsinin hakimi vəzifəsin-
dən azad edilərək Sumqayıt Ağır Cinayət-
lər Məhkəməsinin hakimi təyin edilsin;

Nahid Namiq oğlu Mirzəyev Şəki Ağır 
Cinayətlər Məhkəməsinin hakimi vəzifə-
sindən azad edilərək Sumqayıt Ağır Ci-
nayətlər Məhkəməsinin hakimi təyin edil-
sin;

Kənan Zakir oğlu Hüseynov Gəncə 
Şəhər Məhkəməsinin hakimi vəzifəsindən 
azad edilərək Bakı Kommersiya Məh-
kəməsinin hakimi təyin edilsin;

Fikrət Hüseyn oğlu Əliyev Sumqayıt 
Şəhər Məhkəməsinin hakimi vəzifəsindən 
azad edilərək Bakı Hərbi Məhkəməsinin 
hakimi təyin edilsin.

3. Bu Sərəncam imzalandığı gündən 
qüvvəyə minir.

İlham ƏLİYEV, 
 Azərbaycan Respublikasının 

Prezidenti

Bakı şəhəri, 11 oktyabr 2023-cü il

İqtisadi Şuranın və Azərbaycan İnvestisiya 
Holdinqinin Müşahidə Şurasının növbəti iclası

Oktyabrın 11-də İqtisadi Şuranın və Azərbaycan İnvestisiya Holdinqinin 
Müşahidə Şurasının növbəti iclası keçirilib.

Nazirlər Kabinetinin mətbuat xidmə-
tindən bildiriblər ki, Azərbaycan Respub-
likasının Baş naziri Əli Əsədovun sədrli-
yi ilə keçirilən birgə iclasın gündəliyində 
ölkənin neft-qaz hasilatı sahəsində cari 
vəziyyət və perspektivlər, o cümlədən 
SOCAR-ın və ümumilikdə respublikanın 
neft-qaz sektorunun uzunmüddətli inki-
şaf planları, gələcək hasilat proqnozları, 
Heydər Əliyev adına Neft Emalı Zavo-
dunun Yenidənqurma və Modernizasiya 
Layihəsinin icra vəziyyəti, həmçinin La-

yihənin icrası üçün tələb olunan əlavə iş-
lər və digər cari məsələlər geniş müzakirə 
olunub.

Tədbirdə SOCAR-ın prezidenti Röv-
şən Nəcəfin məruzəsi və Azərbaycan İn-
vestisiya Holdinqinin Baş icraçı direktoru 
Ruslan Əlixanovun çıxışı dinlənilib.

İclasın yekununda müzakirə olunan 
məsələlər barədə Şuranın üzvlərinin 
təklifləri nəzərə alınmaqla AİH-nin İdarə 
Heyətinə və SOCAR-a müvafiq tapşırıq-
lar verilib.

MDB ölkələrinin təhlükəsizlik və xüsusi xidmət 
orqanları rəhbərlərinin Bakı görüşü

Oktyabrın 11-də Bakı şəhərində 
MDB-yə üzv dövlətlərin təhlükəsizlik 
orqanları rəhbərləri Şurasının 
(SORB) 53-cü iclası keçirilib.

Əvvəlcə tədbir iştirakçıları Fəxri xi-
yabanda müasir Azərbaycanın banisi və 
qurucusu, xalqımızın Ümummilli Lideri 
Heydər Əliyevin məzarını ziyarət edərək 
önünə gül dəstələri qoyub, Ulu Öndərin 
əziz xatirəsini dərin ehtiramla yad ediblər. 

DTX-nin rəisi general-polkovnik Əli 
Nağıyev giriş nitqində qonaqları Azərbay-
canda salamlamaqdan məmnun olduğu-
nu bildirib, tədbirin Bakı şəhərində keçi-
rilməsinin xüsusi əhəmiyyət daşıdığını 
diqqətə çatdırıb. Xidmət rəisi SORB-un 
Belarusun Minsk şəhərində keçirilən son 
iclasından ötən qısa zaman ərzində dün-
yada təhlükəsizlik və geosiyasi cəhətdən 
bir sıra köklü dəyişikliklərin baş verdiyini, 
bəzi ölkələrdə yeni münaqişə ocaqları-
nın yarandığını, beynəlxalq terrorçuluq, 
transmilli mütəşəkkil cinayətkarlıq, dini 
ekstremizm, narkotik vasitələrin qanun-
suz dövriyyəsi hallarının artdığını və bu 
vəziyyətin ölkələrdə əməliyyat şəraitini 
xeyli mürəkkəbləşdirdiyini qeyd edib, 
tədbirin göstərilən istiqamətlərdə təcrübə 
və fikir mübadiləsi aparmağa, MDB döv-
lətlərinin mənfi təzahürlərə qarşı birgə 
mübarizə üsullarını və koordinasiyalı iş 
mexanizmini daha da təkmilləşdirməyə, 
gələcək fəaliyyətin konturlarını cızmağa 
əlavə imkanlar yaradacağına, mövcud 
ikitərəfli və çoxtərəfli əməkdaşlıq əlaqələ-
rinin yeni mərhələyə yüksələcəyinə inan-
dığını deyib. Əli Nağıyev iclasın gündəli-
yində həlli vacib məsələlərin durduğunu, 

tədbir çərçivəsində dövlətlərin təhlükəsiz-
liyi baxımından mühüm qərarların qəbul 
ediləcəyinə, ümumilikdə iclasın məhsul-
dar keçəcəyinə ümidvar olduğunu bildirib.

Respublikamızda təhlükəsizliyə və 
sabitliyə əsas təhdidlərdən sayılan, 
Azərbaycanın Qarabağ bölgəsində fəa-
liyyət göstərmiş qanunsuz erməni silahlı 
birləşmələrinə qarşı həyata keçirilmiş 
antiterror tədbirləri barədə məlumat 
verən general-polkovnik Əli Nağıyev bil-
dirmişdir ki, həmin cinayətkar birliklərin 
2020-ci il 10 noyabr tarixli üçtərəfli Bə-
yanatın ziddinə olaraq ərazilərimizdən 
çıxmaması, son zamanlar onlar tərə-
findən yaşayış məntəqələrinin və kom-
munikasiyaların davamlı minalanması, 
ordumuzun mövqelərinin fasiləsiz atəş 
altında saxlanılması, mülki vətəndaşların 
və polis əməkdaşlarının həlak olması ilə 
nəticələnən terror aktlarının törədilməsi 
qısamüddətli antiterror tədbirlərinin ke-
çirilməsini zəruri və təxirəsalınmaz edib, 
bununla da Azərbaycan Respublikası öz 
suverenliyini bərpa edib.

Sonra iclas birlik ölkələrinin təh-
lükəsizlik məsələləri üzrə, o cümlədən 
MDB məkanında sabitliyin pozulması-
na yönələn destruktiv fəaliyyətə və yeni 
çağırışlara qarşı səylər birləşdirilməklə 
birgə mübarizəyə dair digər iştirakçıların 
çıxışları və qarşılıqlı müzakirələrlə davam 
etmiş, yekun sənədlərin imzalanması ilə 
başa çatıb.

Xatırladaq ki, tədbirdə  Xarici Kəş-
fiyyat Xidmətinin rəisi general-polkovnik 
Orxan Sultanov və MDB ölkələrinin mü-
vafiq orqanlarının rəhbərləri iştirak edib-
lər.

XQ

Nazir Masallıda vətəndaşlarla görüşüb

Prezident İlham Əliyevin tapşırığına uyğun olaraq daxili işlər naziri general-
polkovnik Vilayət Eyvazov Masallı Rayon Polis Şöbəsində vətəndaşlarla 
görüşüb.

Daxili İşlər Nazirliyinin mətbuat xid-
mətindən bildirilib ki, nazir əvvəlcə Ma-
sallı rayonundakı ümummilli lider Heydər 
Əliyevin abidəsini ziyarət edərək əziz xa-
tirəsini ehtiramla anıb.

Sonra rayon polis şöbəsinin inzibati 
binasında Masallı, Yardımlı, Lerik, As-
tara, Lənkəran şəhər və rayonlarından 
qəbula gələn 95 vətəndaşın müraciətini 
dinləyən nazir onların problemlərinin həlli 
üçün nazirliyin aidiyyəti baş idarə və idarə 
rəislərinə tapşırıqlar verib. Müraciətlərin 
əksəriyyəti yerindəcə həll edilib.

Səfər çərçivəsində general-polkovnik 
V.Eyvazov bölgə üzrə polis orqanlarında 
sıravi və kiçik rəis heyətinə xidmətə qə-
bulla bağlı sıra baxışı keçirib.

Sıra baxışında ətraf rayonlarda ya-
şayan, polis orqanlarında xidmət etmək 
arzusunda olan gənclər iştirak edib. 18-i 
Vətən müharibəsi iştirakçısı olmaqla xid-
mətə qəbulun şərtlərinə uyğun gələn 71 
nəfər seçim turunun növbəti mərhələsinə 
buraxılıb.

XQ

Rumıniya Azərbaycanla strateji tərəfdaş  
olan ilk Avropa İttifaqı ölkəsidir

Milli Məclisin Sədri Sahibə Qafarova 
Rumıniyaya rəsmi səfəri çərçivəsində bu 
ölkənin Baş naziri İon-Marçel Çolaku ilə 
görüşüb. 

Milli Məclisin Mətbuat və ictimaiyyətlə 
əlaqələr şöbəsindən qəzetimizə verilən 
məlumatda bildirilir ki, qonaqları salamla-
yan Rumıniyanın Baş naziri Azərbaycana 
səfərini və səfər çərçivəsində Prezident  
İlham Əliyevlə görüşünü xoş təəssü-
ratlarla xatırlayıb. O,  iki ölkə arasında 
strateji münasibətlərin uğurla inkişafını 
qeyd edərək, Azərbaycan və Rumıniya-
nın sadəcə tərəfdaş deyil, həm də dost 
ölkələr olduğunu vurğulayıb. Baş nazi-
rin sözlərinə görə, Azərbaycanın dövlət 
müstəqilliyini Türkiyədən sonra dünyada 
ikinci tanıyan ölkə Rumıniyadır. Həmçinin, 
Rumıniya Azərbaycanla strateji tərəfdaşlı-
ğa dair saziş imzalayan ilk Avropa İttifaqı 
ölkəsidir. Azərbaycanın Rumıniyanın Cə-
nubi Qafqazda birinci ticarət tərəfdaşı ol-
duğunu diqqətə çatdıran İon-Marçel Çola-
ku ölkələrimiz arasında iqtisadi əlaqələrin 
inkişafı üçün daha böyük potensial oldu-
ğunu qeyd edib. 

İ.Çolaku, həmçinin Azərbaycanın Av-
ropa İttifaqının enerji təhlükəsizliyinin 
təmin olunmasında mühüm rolu barədə 
danışıb. O, avropalı həmkarları ilə də Cə-
nub Qaz dəhlizini müzakirə etdiyini xatır-
ladaraq deyib ki, nəqliyyat sahəsində də 
Azərbaycan mühüm rola malikdir. Onun 
sözlərinə görə, Qara dəniz və Xəzər də-
nizi arasında nəqliyyat bağlantısının güc-
ləndirilməsi üçün yaxşı imkanlar mövcud-
dur. “Yaşıl enerji” layihələrinin vacibliyini 
vurğulayan  İon-Marçel Çolaku deyib ki, 
Avropanın hazırda “yaşıl enerji”yə ciddi 
ehtiyacı var. Azərbaycandan “yaşıl enerji”-
nin ixracı məsələsi əhəmiyyətlidir.

Milli Məclisin Sədri Sahibə Qafarova 
Azərbaycan-Rumıniya dostluq münasi-
bətlərinin strateji tərəfdaşlıq səviyyəsin-
də uğurla inkişaf etdiyini deyərək, Baş 
nazirin Rumıniya Deputatlar Palatasının 
Sədri kimi cari ilin fevral ayında ölkəmizə 
səfərini və onunla görüşünü məmnunluq-

la xatırlayıb. O, ikitərəfli münasibətlərin 
inkişafında dövlət başçıları səviyyəsində 
qarşılıqlı səfərlər və görüşlərin müstəsna 
rolunu qeyd edərək, Azərbaycan və Ru-
mıniya prezidentlərinin qarşılıqlı səfərlə-
rini xatırladıb. S.Qafarova bu səfərlərin 
ölkələrimiz arasında yüksək səviyyəli fəal 
siyasi dialoqun mövcudluğunun göstərici-
si olduğunu bildirib. 

Parlamentinin rəhbəri iki ölkə arasında 
imzalanmış müqavilələrdən söhbət açıb 
və deyib ki, hüquqi baza kifayət qədər 
zəngindir. Qeyd olunub ki, bu günə qədər 
iki ölkə arasında 60-dan çox sənəd imza-
lanıb. Bu da ikitərəfli münasibətlər üçün 
mühüm hüquqi baza təşkil edir. Onun söz-
lərinə görə, hazıra ölkələrimiz arasında iq-
tisadiyyat, enerji sahəsində əlaqələr yaxşı 
səviyyədədir, ticarət dövriyyəsi getdikcə 
artmaqdadır. Bununla yanaşı, müxtəlif 
sahələr üzrə əməkdaşlığın genişləndiril-
məsi üçün əlverişli potensial var. 

S.Qafarovanın sözlərinə görə, hazır-
da enerji təhlükəsizliyi məsələsində yeni 
perspektivlər var. O cümlədən, “yaşıl 
enerji” sahəsində əməkdaşlığın gücləndi-
rilməsi imkanları mövcuddur. 

Sahibə xanım Ermənistanın işğalçılıq 
siyasətindən də söhbət açıb. O, BMT Təh-
lükəsizlik Şurası və digər beynəlxalq təş-
kilatlar tərəfindən qəbul olunmuş və əra-
zilərimizin Ermənistanın işğalından azad 

edilməsini nəzərdə tutan qətnamələrin 30 
ilə yaxın icra olunmamasını diqqətə çatdı-
rıb. 2020-ci ildə Azərbaycanın öz gücünə 
həmin qətnamələrin icrasını yerinə yetirib. 
Amma çox paradoksaldır ki, bu gün bəzi 
dairələr özünün beynəlxalq hüquqla tanın-
mış, təsdiq olunmuş ərazi bütövlüyünü və 
suverenliyini bərpa etdiyi üçün Azərbayca-
na qarşı qərəzli bəyanatlar səsləndirirlər. 

Baz nazir İ.Çolaku Rumıniyanın hər 
zaman Azərbaycanın ərazi bütövlüyünü 
dəstəklədiyini, tezliklə Azərbaycanla Er-
mənistan arasında sülh sazişinin imzalan-
masını arzuladıqlarını diqqətə çatdırıb. 

***
Rumıniyada rəsmi səfərdə olan Milli 

Məclisin Sədri Sahibə Qafarovanın baş-
çılıq etdiyi parlament nümayəndə heyəti 
Buxarestdəki “Tey” parkında Azərbaycan 
xalqının ümummilli lideri Heydər Əliyevin 
abidəsini ziyarət edib və abidənin önünə 
əklil qoyub.

Xatırladaq ki, 2004-cü ildə Prezident 
İlham Əliyevin iştirakı ilə Buxarestdə ulu 
öndər Heydər Əliyevin abidəsinin açılışı 
olub. Dünya şöhrətli siyasi xadim Heydər 
Əliyevin Buxarestdə abidəsinin qoyulması 
Azərbaycan-Rumıniya əlaqələrinin inkişa-
fının təzahürüdür.

Əliqismət BƏDƏLOV
XQ

Sülhməramlıların  
ləğv edilən  

müșahidə məntəqələri
Sentyabrın 19-dan Rusiya sülhməramlıları Qarabağda 
6 daimi və 15 müvəqqəti müşahidə məntəqəsini 
bağlayıb. 

Bu barədə Rusiya Müdafiə Nazirliyi məlumat yayıb.

XQ



Paşinyan Qranada  
eyforiyasından hələ də ayılmayıb
İrəvanın yeni illüziyası – Brüssel gözləntisi
(əvvəli 1-ci səhiIədə)

Ancaq üçtərəfli bəyanatın 9-cu bəndində 
göstərilir: “Bölgədəki bütün iqtisadi və nəqliyyat 
əlaqələri bərpa edilir. Ermənistan Respublikası 
vətəndaşların, nəqliyyat vasitələrinin və yüklərin 
hər iki istiqamətdə maneəsiz hərəkətinin təşkili 
məqsədilə Azərbaycan Respublikasının qərb ra-
yonları və Naxçıvan Muxtar Respublikası arasın-
da nəqliyyat əlaqəsinin təhlükəsizliyinə zəmanət 
verir. Nəqliyyat əlaqəsi üzrə nəzarəti Rusiyanın 
Federal Təhlükəsizlik Xidmətinin sərhəd xidməti-
nin orqanları həyata keçirir”.

Haşiyə çıxaq ki, Paşinyan özünün anti-Ru-
siya xəttini yalnız üçtərəfli bəyanatın haqqında 
söz açdığımız 9-cu bəndinin inkarı üzərində qur-
mur. Məsələn, o, Ermənistan ərazisində ± Güm-
rüdə yerləşən 102-ci hərbi bazanın orada qalma 
məsələsindən söz açarkən, həmin bazanın çıxarıl-
masının gündəlikdə dayanmadığını bildirir. Amma 
məsələnin İrəvan-Moskva əlaqələrinin qarşılıqlılıq 
səviyyəsindən asılılığını qabardır. Deməli, o, fakti-
ki olaraq bildirir ki, əgər Rusiya Ermənistana qarşı 
hansısa yolverilməz addım atsa, 102-ci baza da 
qalmayacaq. Qarabağdakı Rusiya sülhməramlıla-
rına gəlincə, məlumdur ki, indiki situasiyada on-
ların bölgədə mövcudluğuna səbəb yoxdur. Çünki 
erməni sakinlər ərazini tərk ediblər. Nikol isə xüsu-
si olaraq, vurğulayır ki, Rusiya sülhməramlı hərbi 
kontingentinin Ermənistan ərazisində də mövcud-
luğuna ehtiyac duyulmur. Daha doğrusu, məsələ-
nin hüquqi mexanizminin istisna təşkil etdiyini önə 
çəkir. Görünür, baş nazir Moskvaya münasibətdə 
hər cür psixoloji refleksləri diri saxlamağa çalışır. 
Çünki sonuncu məsələnin üzərində dayanmaya 
da bilərdi. Yəni, onsuz da Rusiya sülhməramlıları 
Ermənistanda qala bilməz.

Bəli, Zəngəzur dəhlizi məntiqinə qarşı demarş 
mövqeyi seçən və bu baxımdan Rusiyanın həmin 
yola nəzarətinin yolverilməzliyi üzərində dayanan 
N.Paşinyan  dəhlizlər və yollar arasındakı məntiqi 
fərqlərə diqqət çəkərək vurğulayıb ki, regionda 
sülhün bərqərar olması üçün ərazi anlaşılmazlıq-
larına yol verilməməlidir. Sırf Azərbaycanın digər 
ərazilərini Naxçıvanla birləşdirən yola ± Rusiya-
nın xarici işlər nazirinin müavini Mixail Qaluzi-
nin təbirincə desək, “Meğri marşrutu”na gəlincə, 
Zəngəzur dəhlizi ideyasını “süngü ilə qarşılayan” 
Nikol buna etiraz etmədiyini deyib və məsələnin 
Ermənistanın blokadasının aradan qaldırılmasına 
töhfə verə biləcəyini önə çəkib. Yeri gəlmişkən, 
M.Qaluzinin bir neçə gün əvvəl dediyi də bu idi 
ki, Ermənistan gələcəkdə, “Meğri marşrutu”ndan 
faydalanaraq, loru dildə desək, gün görsün. ...Eyni 
zamanda, erməni baş nazir əmin edib ki, yolların 
açılması bütün region ölkələri üçün faydalıdır və 
bu, şübhə və qeyri-müəyyənliklərin olmaması şərti 
ilə, Cənubi Qafqazda sülh mühitinin qərarlaşması-
na dəstəkdir.

Göründüyü kimi, Paşinyan ifadə tərzi kimi qə-
bul etməsə də, Zəngəzur dəhlizinin əhəmiyyətini 
anlayır. Burada onun üçün iki məqam var. İlk növ-
bədə söhbət dəhliz məntiqindən gedir. Nikol yaxşı 
anlayır ki, ölkəsindəki müxalif kəsim bu məntiqi 
Ermənistan ərazilərinin işğalı kontekstində görür 
və həmin kəsimi qıcıqlandırmaqdan, ona diskus-
siya mövzusu verməkdən uzaq durur. İkinci məqa-
mı isə vurğuladıq. Nikol istəmir ki, dəhliz üçtərəfli 
Bəyanatda əksini tapdığı kimi fəaliyyət göstərsin. 
Yəni, Rusiyanın onun üzərindəki jandarm missiya-
sına qarşı çıxır. Ancaq onun unutduğu bir şey var. 
O məqam da bundan ibarətdir ki, Zəngəzur dəhlizi 
kifayət qədər böyük layihədir. Bu layihədə əsas 
məqam heç də təkcə Azərbaycanın digər ərazilə-
rinin Naxçıvanla quru əlaqəsinin mövcudluğuna 
bağlı deyil. Başlıca motiv geosiyasi və geoiqtisadi 
anlama söykənir. Nə Azərbaycan, nə Türkiyə, nə 
də layihənin reallaşmasında maraqlı olan Rusiya-
nın özü belə bir taleyüklü məsələdə Ermənistanın 
“təhlükəsizlik çətiri”nə bel bağlamayacaq. Digər 
tərəfdən, ortada Paşinyanın qarşı çıxdığı üçtərəf-
li Bəyanat var. Bəyanatda Rusiya Prezidentinin 
imzasını heçə saymaq ən azından etik deyil. Çox 
güman, həm də buna görə Türkiyə Prezidenti Ər-
doğan bildirir ki, Ermənistan üzərinə düşən öhdə-
liyi yerinə yetirməsə, dəhliz üçün İran ərazisindən 
istifadə ediləcək. Bu ssenari isə Ermənistanın təc-
rid vəziyyətində qalması deməkdir. Yəni, Paşinyan 
Türkiyə liderinin fikirlərinə münasibət bildirib əks 
mövqe ortaya qoyanda, ikincinin haqqında söz aç-
dığımız alternativlik yüklü açıqlamasına diqqət ye-
tirməli və nəticə çıxarmalıdır. Nəticə çıxaracaqmı" 
Bunu zaman göstərəcək. 

%aş Qa]൴r൴Q o൴Q  
olmayaQ yXxXları

N.Paşinyanın müsahibəsində üzərində da-
yandığı növbəti məqam Avropa Siyasi Birliyinin 
oktyabrın 5-də keçirilmiş üçüncü Zirvə toplantısı 
çərçivəsində keçirilmiş dördtərəfli görüşdür. Avro-
pa İttifaqı Şurasının prezidenti Şarl Mişelin, Fran-
sa Prezidenti Emmanuel Makronun və Almaniya 
Kansleri Olaf Şoltsun da iştirak etdiyi həmin gö-
rüşdə Paşinyan Azərbaycanın ərazi bütövlüyünü 
tanıyan sənəd imzalayıb. 

Məlum olduğu kimi, əvvəldə nəzərdə tutulsa 
da, son anda Prezident İlham Əliyev Qranada 
sammitində iştirakdan imtina etdi. Səbəb Fran-
sanın Ermənistanın tərəfində durması və buna 
qarşılıq Bakının beştərəfli görüşə Türkiyənin də 
qatılması tələbi idi. Ankaranın iştirakçılığına ra-
zılıq verilmədi. Nəticə etibarilə Nikol Qranadada 
Azərbaycanın 86,6 min kvadratkilometr ərazidə 
suveren hüquqlarını tanısa da, Azərbaycan  Ermə-

nistanın ərazisinin 29,8 min kvadratkilometr göstə-
rildiyi bəyannaməyə imza atmamış durumdadır və 
məsələ həm rəsmi İrəvanı, həm erməni siyasi da-
irələrini, həm də xaricdəki ermənipərəstləri nara-
hat etməkdədir. Görünür, Aİ Şurasının prezidenti 
də narahatdır və buna görə oktyabrda tərəfləri üç-
tərəfli formatda Brüsseldə görüşdürmək niyyətini 
ortaya qoyub. 

N.Paşinyan isə Qranadadakı dörd- 
tərəfli görüşü şərh edərkən bildirib ki, toplantının 
əhəmiyyəti iki mühüm bəyanatla səciyyələndirilə 
bilər. Onun sözlərinə görə, ilk bəyanatı prezident 
Makron, Kansler Şolts, Ş.Mişel və onun özü im-
zalayıb. Sənəd Aİ-nin Ermənistanla münasibətlə-
rin dərinləşməsinə dair konsensusunu vurğulayır. 
Avropa Komissiyasının sədri Ursula von der Le-
yen tərəfindən də imzalanmış ikinci bəyanat isə 
özündə regiondakı sülhün əsas sütunlarını ehtiva 
edir. Hər halda Ermənistan baş naziri belə deyir. 
Onun söylədiklərindən anlaşılır ki, bu sütunlara 
Ermənistanın və Azərbaycanın ərazi bütövlüyü-
nün qarşılıqlı tanınması, 1991-ci il Alma-Ata sazişi 
əsasında sərhədlərin delimitasiyası, suverenliyə 
hörmətlə yanaşılmaqla, regional kommunikasi-
yaların açılması daxildir. Əsas məsələlərdən biri 
də budur ki, ikinci sənəddə Qarabağa qarşı güc 
tətbiqi pislənilib, region əhalisinin məcburi köçü-
rüldüyü vurğulanıb, həmçinin humanitar vəziyyə-
tin idarə olunmasında Aİ və ABŞ-ın Ermənistanı 
dəstəkləməyə hazır olduğu bildirilib. Bəyanatda, 
eyni zamanda, Qarabağ ermənilərinin ilkin şərt 
olmadan geri qayıtmaq hüququ da diqqətə çatdı-
rılıb. Paşinyanın sözlərinə görə, sənədin məxsusi-
liyi onun dördtərəfliliyidir, lakin Azərbaycanın im-
zasının olmaması ilin sonuna qədər sülh sazişinin 
imzalanması ehtimalı ilə bağlı suallar yaradır. Baş 
nazir bildirib ki, Bakı bu bəyanatı imzalasaydı, sülh 
sazişi ehtimalı 70 faizdən çox olardı.

Ermənistanın baş nazirinin bildirdiklərindən 
belə qənaətə gəlmək mümkündür ki, Qranadada  
Azərbaycana qarşı tam bir oyun qurulmuşdu. Sən 
demə, Nikol avropalılarla birləşib Qarabağ avan-
türasının davamına imza atıb. Hər halda bölgə-
nin erməni əhalisinin məcburən köçürüldüyünün 
vurğulanmasını, üstəlik, məsələnin imza ilə təs-
diqlənməsini başqa cür qiymətləndirmək müm-
künsüzdür. Əlbəttə, Azərbaycanın belə bir sənədə 
imza atması da həmçinin. Belə çıxır ki, ölkəmizin 
Qarabağ erməniləri ilə bağlı konstitusion əsasda 
verdiyi təminatlar nəzərə alınmır. 

Bəli, Qranadada imzalanmış sənəd ölkəmizin 
ərazi bütövlüyünü açıq şəkildə şübhələndirir. Birin-
cisi, Bakı Qarabağ ermənilərinə zor tətbiq etməyib. 
İkincisi, bu əhali kateqoriyasının ərazidən çıxma-
sını istəməyib, əksinə qalmasında maraqlı olduğu-
nu dəfələrlə vurğulayıb. Belə bir məqamda erməni 
köçkünlərin geri qayıtmaq hüququnun hansısa 
sənəddə yer alması məcburi köçürülmə halının 
mövcudluğunun təsdiqlənməsi kimi interpretasiya 
oluna bilər ki, Azərbaycanın məsələnin qoyulu-
şu ilə əsla razılaşmayacağı şübhəsizdir. Deməli, 
bu qənaətə gəlmək olar ki, erməni sakinlərin tez 
bir zamanda Qarabağdan çıxarılmaları məqsədli 
imiş və bölgə üzrə avantürist planların gündəm-
də saxlanılmasına xidmət edirmiş. Onların əra-
ziyə qayıtmaq hüquqlarına gəldikdə, son günlər 
BMT sülhməramlıları məsələsi üzərində dayanılır. 
Ş.Mişel də bildirib ki, əgər Azərbaycan məcburi 
köçürülmənin olmadığını sübuta yetirmək istəyir-
sə, qurumun sülhməramlı missiyasının əraziyə 
gəlməsinə razılıq verməlidir. Yəni, yalnız bu şərtlə 
Qarabağ erməniləri geri qayıda, onların hüquq-
ları təmin oluna bilər. Ortaya qəribə məntiq çıxır. 
Deməli, Qarabağın erməni sakinlərinin geri qa-
yıtmaq hüququ var və bu hüququn reallaşmasına 
təminatçı BMT sülhməramlılarıdır. O zaman sual 
olunur: bəs, Azərbaycanın suverenliyi" Bəli, Nikol 
və avropalılar ölkəmizin ərazi bütövlüyünü tanıdıq-
larını bildirsələr də, bu tanınmanı şübhələndirəcək 
məqamları də dövriyyəyə buraxırlar. Hələ, üstəlik, 
Paşinyan, bir növ, minnət qoyurmuş kimi deyir ki, 
bütün bunlar reallaşdıqdan sonra sülhə 70 faiz nail 
olunacaq. Görəsən, onun və qərbli tərəfdaşlarının 
danışmağa başqa yuxuları qaldımı"

Suala cavab vermək çətin olsa da, belə gö-
rünür, Nikol yuxusunu reallıq kimi təqdim etməyə 
girişib. O deyir ki, Qranadada görüş keçirildi və 
Aİ-nin saytında prinsiplər açıqlandı.  Brüsseldə 
düzənlənəcək növbəti görüş zamanı isə prinsiplə-
rin artıq mövcudluğundan və onlarla Ermənistanın 
razılaşdığından çıxış edilməlidir. Ən acınacaqlısı 
budur ki, Paşinyan yuxusunu bir qədər də reallıq 
kimi göstərərək, yuxarıda sadaladığımız cəfəng 
məqamların özünü də prinsip olaraq təsdiqləyir. 
Deyəsən ona hansısa fövqəltəbii qüvvə həmin 

“prinsipləri” Azərbaycanın da qəbul etdiyini deyib. 
“Azərbaycan indi başqa platforma təklif edəndə biz 
başa düşməliyik ki, biz başqa dialoqların əleyhinə 
deyilik. Lakin başqa görüşlərdə artıq qəbul edilmiş 
prinsiplərin revizionizminin əleyhinəyik”, ± deyən 
erməni baş nazirin Qranada görüşünü ehkamlaş-
dırmasının faydasızlığı aşkardır. Ən azından ona 
görə ki, görüşdə Azərbaycan iştirak etməyib və 
ölkəmizin iştirakı olmadan imzalanmış hər hansı 
regional əhəmiyyətli sənəd prinsipial əhəmiyyət 
daşımır.

$QklaYlar Yə VülKüQ ൴m൴taV൴yaVı
N.Paşinyanın haqqında söz açacağımız 

məsələyə dair fikirlərini şərh etməzdən əvvəl bil-
dirək ki, Azərbaycan Prezidenti İlham Əliyev Aİ 
Şurasının prezidenti Ş.Mişellə sonuncu telefon da-
nışığı zamanı Ermənistanın nəzarətində ölkəmizə 
məxsus kəndlərin qaldığını vurğulamışdı. Bu fikir 
onu deməyə əsas verir ki, dövlətimizin başçısı bü-
tün məsələlərdə olduğu kimi, mövcud istiqamətdə 
də prinsipialdır. Nikol isə müsahibəsində bildirib ki, 
Ermənistan ərazi idarəçiliyinin vacibliyinə əsasla-
naraq, anklavlar məsələsini qaçılmaz hesab edir. 
O, ölkəsinin 29,8 min kvadratkilometrlik ərazisində 
hazırda Azərbaycanın nəzarətində olan bölgələ-
rin də yer aldığına diqqət çəkib. Ermənistanın 
heç bir orqanının və ya nümayəndəsinin suveren 
ərazidən imtina etmək hüququnun olmadığından 
söz açan baş nazir anklavlarla əlaqədar proble-
min həllini sərhədlərin delimitasiyası, təhlükəsizlik 
məsələləri ilə əlaqələndirib. 

N.Paşinyanın mövcud xüsusda bildirdiklərin-
dən belə nəticə hasil olur ki, Ermənistan anklavlar 
məsələsini Bakı±İrəvan sülh razılaşmasının mü-
hüm komponenti kimi irəli sürməkdədir. Əslində, 
bunu komponent yox, daha çox şərt kimi də qiy-
mətləndirmək mümkündür. Belə yanaşma isə əsla 
yolverilməzdir. Həm Nikol, həm də onun xaricdəki 
dostları anlamalıdırlar ki, Azərbaycanla şərt dili ilə 
danışmaq ən azından ziyanlıdır. Özü də bunu nə 
qədər tez dərk etsələr, bir o qədər yaxşıdır.

Əlbəttə, Paşinyan o anlamda haqlıdır ki, həm 
anklavların, həm də daha geniş spektrli durumun 
əsaslı şəkildə müzakirəsi, sonradan vəziyyətin 
gərginləşməməsi baxımından vacibdir. Ancaq 
yuxarıda diqqətə çatdırdığımız xüsusları nəzərə 
alsaq, hazırda Ermənistanın Cənubi Qafqazla 
bağlı sülh gündəliyinin başlıca komponentlərindən 
yayındığını vurğulamaq yerinə düşər. Onun “təs-
diq olunmuş xəritə” məntiqi də manipulyasiya və 
birtərəfli təqdimatdan başqa bir şey deyil. Söhbət 
hansı xəritədən gedir" 1975-ci ilin xəritəsindənmi" 
Nikol hansı səbəbdən məhz həmin xəritəni əsas 
götürür" Həmin xəritənin əsas götürülmə meyarı 
nədir" Nəhayət, Alma-Ata Bəyannaməsini əsas 
götürmək hara, xəritə söhbəti eləmək hara" Bütün 
bu kimi suallara cavab yoxdur. Daha doğrusu, Pa-
şinyan yalnız öz ölkəsinin mənafeyini hesablayır. 
Elə sanır ki, əksini düşünən olmamalıdır. Baş na-
zirin “kimin nə qədər qoşunlarını geri çəkməlidir” 
deyimi də buna hesablanıb. Aydındır ki, Azərbay-
can Ordusunun birləşmələrinin geri çəkilməsini 
nəzərdə tutur. Diqqət yetirək, o deyir ki, Azərbay-
can Ermənistan Respublikasının ərazi bütövlüyü-
nü tanıdığını açıqlayanda, konkret hansı ərazidən 
söhbətin getdiyini başa düşməyə ehtiyac var. 

***
Sonda onu da deyək ki, Azərbaycan±Ermənis-

tan sülh gündəliyi ilə bağlı məsələlər bir-biri ilə sıx 
sürətdə əlaqəlidir. Paşinyan və onun qərbli dost-
ları Qarabağ üzərində manipulyasiya baxımın-
dan, belə demək mümkünsə, əl yeri qoyurlarsa, 
deməli, bu, istər-istəməz sülhün digər məqamla-
rına da mənfi təsirini göstərəcək. Paşinyanın Er-
mənistanın İctimai televiziyasına müsahibəsində 
səsləndirdiyi fikirlər həmin təsirlərin qaçılmazlığını 
göstərməkdədir. Bütün bunlar isə qarşıda nəzərdə 
tutulan Brüssel görüşünün nikbinlik aurasına bəri 
başdan xələl gətirməkdədir. Ancaq dəqiq tarixi bi-
linməyən Brüssel raunduna hələ var. O vaxtadək 
Paşinyan və komandası  düşünməlidir ki, Qra-
nada Sammitinin gətirdiyi mənasız eyforiyadan 
daşınmaq lazımdır. Orada imzalanmış hansısa 
sənədə əsasən illüziyalara qapılmaq yolverilməz-
dir. İrəvanda nəzərə almalıdır ki, Qərbin lakmus 
kağızlarına güvənib hansısa prinsiplər uydurmağa 
ehtiyac yoxdur. İlk növbədə ona görə ki, Azərbay-
canın öz hərəkət trayektoriyası var. Buna kimsə-
nin şübhəsi olmamalıdır. 

ƏYəz &A+A1*İR2öL8  

Azərbycan XİN: açıqlama 
və müzakirələr

Oktyabrın 10-da Ermənistanın baş naziri Nikol 
Paşinyan “Birinci kanal”a müsahibə zamanı 
Azərbaycana qarşı səsləndirdiyi bir sıra iddialar 
Ermənistan tərəfinin siyasi manipulyasiyalardan 
və təhrif olunmuş interpretasiyadan əl 
çəkmədiyini açıq-aşkar göstərir. 

Azərbaycan Respublikası Xarici İşlər Nazirliyinin bu-
nunla bağlı açıqlamasında qeyd olunur: “Azərbaycanın 
“Avropa Siyasi Birliyi”nin Qranada görüşündə iştirakdan 
imtina etməsini, guya,  ölkəmizin sülhə hər vəchlə mane 
olması kimi qələmə verən Ermənistan tərəfinə ötən ilin 
dekabrından etibarən bu ölkənin heç bir səbəb olmadan 
müxtəlif platformalarda iştirakdan yayındığı faktlarını 
xatırlatmaq istərdik”.    

Açıqlamada vurğulanır ki, sentyabrın 20-dən sonra 
bölgədə sülh üçün böyük imkanlar yarandığını dəfələrlə 
bəyan edən Azərbaycan, eyni zamanda, Ermənistanın 
ölkəmizə və digər qonşularına qarşı ərazi iddialarından 
və müdaxilədən çəkinəcəyini gözləyir: “Qranada görü-
şündə imzaladığı sənəddə müstəqillik, suverenlik, ərazi 
bütövlüyü və sərhədlərin toxunulmazlığı, güc tətbiq edil-
məməsi və güclə hədələməmək kimi prinsiplərə istinad 
edən baş nazir Nikol Paşinyan və onun ölkəsi həmin 
tələbləridaim  bütün səyləri ilə pozur. Ermənistandan 
fərqli olaraq, Azərbaycan bu prinsipləri heç zaman təhrif 
etməyib”.

Diqqətə çatdırılır ki, üçtərəfli Bəyanat çərçivəsində 
öhdəliklərini son üç il ərzində yerinə yetirməyən Ermə-
nistan tərəfi göstərdiyi qeyri-konstruktiv mövqe ilə növ-
bəti dəfə özünütəcrid siyasəti yeridir. Ərazi bütövlüyünə 
hörmətin və delimitasiyanın hər hansı bir kvadratkilo-
metr ilə ölçülməsi və ya hər iki tərəfdən indiyə qədər 
təsdiq olunmamış xəritə əsasında müəyyən edilməsi 
təcrübəsinin mövcud olmadığı bir şəraitdə Ermənis-
tan baş nazirinin yenidən bu məsələlərə istinad etməsi 
təəccüblüdür.  

Eyni zamanda, qeyd olunur ki, Ermənistanın ölkəmi-
zin 8 kəndini işğal altında saxlaması məsələsinə bəraət 
qazandırmaq məqsədilə, guya, Azərbaycanın hansısa 
erməni kəndlərinin ərazisini işğal etdiyi iddialarını səs-
ləndirməsi tamamilə yalandır. Ermənistanın baş naziri-
nin sülh prosesində növbəti dəfə şərtlər irəli sürməsi bu 
ölkənin tarixdən dərs çıxarmadığını nümayiş etdirir.

.atr൴Q .oloQaQıQ ൴GG൴aları 
Tət൴yyətlə S൴VləQ൴l൴r 

Oktyabrın 11-də Fransanın Avropa və xarici işlər 
naziri Katrin Kolonanın Fransa Senatında çıxışı 
zamanı Azərbaycana qarşı səsləndirdiyi əsassız 
iddiaları qətiyyətlə pisləyir və rədd edirik.

Bu barədə Azərbaycan XİN-in şərhində bildirilib.
Qeyd edilib ki, Fransa nazirinin Azərbaycanın Qara-

bağ bölgəsini heç bir güc tətbiq edilmədən, könüllü şə-
kildə tərk edən ermənilərin Ermənistanda yerləşməsinin 
guya Azərbaycan tərəfindən planlaşdırıldığı iddiasını 
səsləndirməsi Fransanın məkrli və xəyalpərəst siyasət-
lərini davam etdirmək marağından çıxış etdiyini göstərir. 

“Öz qanlı müstəmləkəçiliyi və vasitəçiliyi dönəmində 
işğalçı tərəf olan Ermənistanı dəstəkləyən Fransanın 
indi ədalətdən və beynəlxalq hüquqdan danışması qə-
buledilməzdir. 

 Fransa tərəfinə bir daha xatırladırıq ki, Azərbaycan-
la təhdid və təzyiq dili ilə danışmaq heç bir nəticə verə 
bilməz və bu kimi destruktiv əməllərə dərhal son qoyul-
malıdır”, - şərhdə vurğulanıb.

***
Dünən Xarici işlər naziri Ceyhun Bayramov Avropa 
İttifaqının Cənubi Qafqaz üzrə xüsusi nümayəndəsi 
Toivo Klaar ilə görüşüb. 

Söhbətdə tərəflər Azərbaycan ilə Ermənistan ara-
sında sülh sazişi layihəsinin perspektivləri, iki ölkə ara-
sında normallaşma məsələləri, bölgədəki son vəziyyət, 
Azərbaycanın Qarabağ bölgəsinin yerli erməni əhalisi-
nin reinteqrasiyası istiqamətində atılan addımlar ətrafın-
da fikir mübadiləsi aparılıb.

Nazir Ceyhun Bayramov Azərbaycan tərəfinin sülh 
gündəliyi keçirilən görüşlərin müsbət nəticələnməsində 
maraqlı olduğunu, 30 il sonra bölgədə sülh və sabitliyin 
təmin edilməsi naminə tarixi imkanın yarandığını vur-
ğulayıb. Azərbaycanın Qarabağ bölgəsinin yerli erməni 
sakinlərinin reinteqrasiyası istiqamətində aparılan işlər 
barədə qarşı tərəfi məlumatlandırılıb. Eyni zamanda, 
erməni sakinlərin Azərbaycan ərazisini tərk etməsinin 
hər hansı bir məcburi yerdəyişmə ilə əlaqədar olma-
dığı diqqətə çatdırılaraq BMT rəsmilərinin bölgəyə son 
səfərləri və səfər sonrası verilən açıqlamaların bunun 
bariz nümunəsi olduğu qeyd olunub.

***
Xarici işlər naziri Ceyhun Bayramov İqtisadi 
Əməkdaşlıq Təşkilatının Nazirlər Şurasının 27-
ci iclası çərçivəsində ölkəmizdə səfərdə olan 
Pakistanın xarici işlər naziri Cəlil Abbas Cilani ilə 
də görüşüb.

Tərəflər Azərbaycan və Pakistan arasında qarşılıqlı 
etimad, həmrəylik və hörmətə əsaslanan strateji ikitərəf-
li münasibətlər, əməkdaşlıq perspektivləri ətrafında fikir 
mübadiləsi aparıb. Nazir Ceyhun Bayramov həmkarı-
nı Azərbaycanın qanunsuz erməni silahlı qüvvələrinin 
tərksilah edilməsi və qanunsuz rejimin buraxılması 
məqsədilə həyata keçirdiyi antiterror tədbirləri barədə 
məlumatlandırıb.

Pakistanın xarici işlər naziri Cəlil Abbas Cilani Pa-
kistanın Azərbaycanın ərazi bütövlüyünü və suveren 
ərazilərində həyata keçirdiyi legitim addımları dəstəklə-
diyini vurğulayıb.

Görüşdə nazirlər, həmçinin qarşılıqlı maraq doğuran 
digər regional və beynəlxalq məsələlər ətrafında müza-
kirələr aparıblar. 

XQ

Hər bir xalqın tarixi inkişafına nəzər 
salsaq görərik ki, böyük uğurların əldə 
olunmasında, dünyada gedən intibah 
prosesində ölkələrin qabaqcıl pillələr -
də qərarlaşmasında liderlərin rolu 
 həlledicidir.  İlham Əliyev bir daha sü -
but etdi ki, liderlik bacarığı elə siyasət -
çilərə məxsusdur ki, onlar xalqının, 
dövlətinin milli maraqlarını qorumaqla 
yanaşı, həm də öz ölkəsini davamlı şə -
kildə inkişaf etdirir, yorulmadan irəliyə 
doğru apara bilirlər.

 15 oktyabr 2003-cü ildə  Azərbay -
can xalqı İlham Əliyevi Prezident seç -
məklə Heydər Əliyevin siyasi kursuna 
səs verdi. Azərbaycan xalqı sülhün, 
əmin-amanlığın, tərəqqinin, inkişa -
fın, quruculuğun və sabitliyin tərəfin -
də olduğunu nümayiş etdirdi, ölkədə 
bu siyasətə alternativin olmadığını 
göstərdi.  İlham Əliyev təkcə əsl siya -
si varis olduğunu sübut etmədi. Eyni 
zamanda, ona qədər başlanan yolun 
davamı kimi  ölkəni daha da inkişaf 
etdirdi, onun nüfuzunu artırdı, sabitliyi 
möhkəmləndirdi. 

Prezident İlham Əliyev anti-Türk, 
anti-Azərbaycan mövqeyində daya -
nan dünya güclərinin ölkəmizə qarşı 
istismarçı siyasi planlarının gerçəkləş -
məsinə imkan verməyərək, demokrati -
yanın milli kimliyimizlə, eyni zamanda, 
müsəlman-türk mental mühiti ilə uzla -
şan bir sistem olduğunu sübut etdi və 
intellektual əsaslara söykənən moder -
nist cəmiyyət formalaşdıra bildi. Bu, 
müasir dünya siyasi sisteminə möhür 
vuran inkişafın Azərbaycan modelidir. 
Artıq dünya birliyi ± beynəlxalq ictima -
iyyət “inkişafın milli ± Azərbaycan mo -
deli” adlı siyasi-iqtisadi möcüzədən, 
inkaredilməz reallıqdan bəhs edir. Bu 
gün Azərbaycanın müxtəlif sahələrdə 
təcrübəsi hətta inkişaf etmiş ölkələr 
üçün nümunə göstərilir. Genişmiqyaslı 
islahatların aparılması, makroiqtisadi 
sabitliyin, idarəetmədə eႇektivliyin tə -
min olunması, nümunəvi sosial siyasə -
tin həyata keçirilməsi, ölkənin maliyyə 
gücünün ± valyuta ehtiyatlarının artırıl -
ması, dünya iqtisadiyyatına uğurlu in -
teqrasiyanın reallaşdırılması və digər 
mühüm faktlar sosial-iqtisadi inkişafın 
Azərbaycan nümunəsinin mühüm ciz -
gilərini təşkil edir.

Məhz 2003-cü ildən isə ölkəmiz 
Prezident İlham Əliyevin uğurla həya -
ta keçirdiyi mütərəqqi islahatlarla inki -
şafın və tərəqqinin yeni mərhələsinə 
qədəm qoyaraq, regional güc mərkə -
zinə çevrilmiş, dünyada öz layiqli yeri -
ni tutmuşdur. O, xalqa ilk müraciətində 
“Mən hər bir azərbaycanlının preziden -
ti olacağam�” ± demişdi. Bu gün hə -
min ifadənin həqiqətə çevrildiyi tarixə 
şahidlik etmək hər bir azərbaycanlıya 
yalnız qürur hissləri yaşadır.

 İndi, üzərindən 20  il keçdikdən 
sonra həmin dövrə boylananda, tək -
cə ölkəmizdə deyil, bütün dünyada 
müasir lider obrazı yaratmış Prezident 
İlham Əliyevin həyata keçirdiyi çox -
şaxəli inkişaf strategiyalarının prakti -
ki nəticələrini nəzərdən keçirəndə və 
təhlil edəndə tarixən zəngin dövlətçilik 
ənənəsinə malik Azərbaycan xalqının 
nə qədər doğru seçim etdiyi bir daha 
təsdiqlənir. Azərbaycan bu illər ərzin -
də özünü müstəqil dövlət kimi təsdiq 
edə bildi. Prezident İlham Əliyevin si -
yasi müdrikliyi nəticəsində Azərbaycan 

hazırda bütün maraqların kəsişdiyi və 
milli maraqlarımızın öndə tutulduğu 
geopolitik məkana çevrilib. Bu gün ək -
sər regional və ya beynəlxalq layihələr 
Azərbaycanın iştirakı olmadan real -
laşmır. Azərbaycanın rəhbəri Cənubi 
Qafqazda yeni siyasi və iqtisadi vəziy -
yət yarada bildi və bu, dünya dövlətləri 
tərəfindən də qəbul edilir. 

Cənab İlham Əliyev həmişə qeyd 
edir ki, “bizim siyasətimizin mərkəzin -
də Azərbaycan vətəndaşları, onların 
maraqları dayanır”. Biz ölkə başçısının 
fəaliyyətində bunun əyani təsdiqini gö -
rürük. Vahid dövlətçilik siyasəti nəticə -
sində Azərbaycan iqtisadi, siyasi, mə -
dəni, sosial, hərbi, idman sahələrində 
davamlı və dinamik sürətlə inkişaf edir.

İlham Əliyev rəhbərliyinin xüsusi 
diqqət çəkən məqamlarından biri də 
dövlətimizin beynəlxalq arenada tut -
duğu mövqedir. Azərbaycan Preziden -
tinin böyük siyasi bilikləri, təcrübəsi, 
diplomatiya elmini dərindən bilmə -
si ölkəmizin xarici siyasət kursunun 
uğurla həyata keçirilməsində mühüm 
rol oynayır. Ölkələrin bir-birinin suve -
renliyinə hörmət etmələrinin, əmək -
daşlığı gücləndirməklə qarşılıqlı fay -
dalı əlaqələrin qurulmasının vacibliyini 
bəyan edən Prezident İlham Əliyev xa -
rici siyasət kursunu bu prinsiplər əsa -
sında qurub. Azərbaycan beynəlxalq 
hüququn norma və prinsiplərinə, su -
verenlik, ərazi bütövlüyü və dövlətlərin 
beynəlxalq səviyyədə tanınmış sər -
hədlərinin toxunulmazlığına hörmət və 
riayət edilməsi, həmçinin daxili işlərə 
qarışmama kimi prinsiplər əsasında 
əməkdaşlığa hazır olduğunu praktika -
da təsdiqləyib. Ölkəmiz ən ziddiyyətli 
beynəlxalq münasibətlər fonunda da 
bu xəttə sadiqliyini nümayiş etdirərək 
müstəqil xarici siyasət yürüdür. Bu 
səbəbdəndir ki, dünya Azərbaycanın 
sözünü eşidir, Prezidentimizin irəli sür -
düyü beynəlxalq və regional təşəbbüs -
lərə dəstək verir.

Əlbəttə, Ermənistan istisna olmaq -
la, bütün qonşular, həmçinin digər xari -
ci tərəfdaş ölkələrlə iqtisadi müstəvidə 
qurulan səmərəli əməkdaşlıq qarşılıq -
lı siyasi əlaqələrin formalaşmasında 
və möhkəmlənməsində mühüm rol 
oynayır. Bu gün həm də dünyada eti -
barlı tərəfdaş kimi tanınan Azərbaycan 
qonşu ölkələrlə müxtəlif platformalarda 
əməkdaşlıq əlaqələri quraraq, mövcud 
münasibətlərini daha da möhkəmləndi -
rib. Bu illər ərzində beynəlxalq təsisat -
larla da səmərəli əməkdaşlıq əlaqələri 
qurması ölkəmizin beynəlxalq imicinin 
formalaşmasında müstəsna əhəmiy -
yət kəsb edir. Azərbaycanın 155 döv -
lətin dəstəyi ilə BMT Təhlükəsizlik 
Şurasına qeyri-daimi üzv seçilməsi, 
həmçinin 120 dövlətin təmsil olundu -
ğu Qoşulmama Hərəkatına sədrlik et -
məsi ölkəmizin beynəlxalq miqyasda 
nüfuzunu və qüdrətini göstərir. Azər -
baycanın Müstəqil Dövlətlər Birliyi, 
ATƏT, Avropa İttifaqı, İslam Əməkdaş -
lıq Təşkilatı ... kimi digər qurumlarla 
səmərəli əməkdaşlıq əlaqələri var. Bu 
gün dünyada yeni bir güc mərkəzinə 
çevrilməklə yanaşı, həm də regional 
iqtisadi-siyasi proseslərə ciddi təsir 
imkanlarına malik nüfuzlu bir quruma 
çevrilmiş Türk Dövlətləri Təşkilatı bu 
sırada xüsusi yer tutur.

Heç şübhəsiz, Prezident İlham 
 Əliyevin ölkəmizə rəhbərlik etdiyi 
dövrün və bütövlükdə, dövlətçilik ta -

riximizin ən mühüm ± Zirvə hadisəsi 
torpaqlarımızın işğaldan azad olun -
masıdır. Dövlət başçısının rəhbərliyi 
ilə Azərbaycan öz hərbi qüdrətini və 
iqtisadi imkanlarını artıraraq və uğurlu 
diplomatik fəaliyyət həyata keçirərək 
münaqişənin həllinə nail olub ± tarixi 
ədaləti, ərazi bütövlüyünü bərpa edib. 
44 günlük Vətən müharibəsində dün -
yanın ən güclü 50 ordusu sırasında yer 
alan Azərbaycan Silahlı Qüvvələrinin 
şanlı Zəfər yürüşü, işğalçıları darma -
dağın etməsi xalqımızın qürur mənbə -
yi, dövlətimizin isə gücünün göstərici -
sidir. 

Böyük Qələbəni qanı-canı hesa -
bına yazan şəhidlərimizin intiqamının 
alınması ilə əldə edilən Zəfəri, qalibiy -
yəti Azərbaycan xalqına bəxş etməklə 
Ali Baş Komandanımız İlham Əliyev 
həm də həyatını xalqımızın xoşbəxt -
liyinə həsr edən, “Şuşasız Qarabağ, 
Qarabağsız Azərbaycan yoxdur” ± 
deyən Ulu öndərin arzusunu reallaş -
dırmış oldu. Azərbaycan Qarabağa 
qovuşdu, tarixi Zəfərə imza atdı, şəhid -
lərimizin, Xocalı qurbanlarının, Gəncə, 
Bərdə digər şəhər və rayonlarımızda 
həyata keçirilən qətliamlar zamanı hə -
lak olan günahsız insanların qisası dö -
yüş meydanında alındı. İşğalçı Ermə -
nistana layiq olduğu yer göstərildi. 44 
günlük Zəfər “Qarabağ Azərbaycandır 
və nida işarəsi” ± söyləyən Prezidenti -
mizin son 20 ildə ± hər zaman olduğu 
kimi bu dəfə də vədinə əməl etdiyinin 
sübutudur.  

Zəfər savaşında məğlub olaraq 10 
noyabr 2020-ci ildə kapitulyasiya aktına 
bənzər üçtərəfli Bəyanata imza atmış 
Ermənistanın həmin sənədin müddəa -
larına zidd olaraq, Azərbaycanın Qara -
bağ bölgəsində silahlı birləşmələrinin 

mövcudluğunu davam etdirməsi regio -
nal sülh və sabitlik üçün ciddi təhlükə 
mənbəyi olaraq qalırdı. Vətən mühari -
bəsindən sonra Ermənistan, eləcə də 
onun dəstəyi ilə ərazilərimizdə qurulan 
xunta rejimi Azərbaycanın sülhsevər 
siyasətini adekvat dəyərləndirmədi. 
Bununla da, əslində, ciddi bir fürsəti 
əldən vermiş oldu. Azərbaycan Prezi -
dentinin də xalqa müraciətində qeyd 
etdiyi kimi, vəziyyəti gərginlik həddinə 
çatdıran Ermənistan tərəfi və artıq ləğv 
edilmiş xunta rejiminin addımları oldu. 
Halbuki əgər Ermənistan tərəfi üzərinə 
götürdüyü öhdəliklərə əməl etsəydi, in -
diki nəticəyə danışıqlar yolu ilə də çat -
maq mümkün idi. Amma Azərbaycan 

dövlətinin bütün sülhpərvər çağırışla -
rına baxmayaraq, Qarabağda yaşayan 
ermənilər və dəstəkçiləri hər vəchlə 
reinteqrasiya prosesindən qaçır və 
Azərbaycan dövlətinə tabe olmurdu -
lar. Hətta yenidən özlərinin qondarma 
idarəçilik qurumlarını yaratmağa cəhd 
göstərirdilər. Dövlət nümayəndələri -
mizlə görüşlərində isə qəbulolunmaz 
şərtlər irəli sürürdülər. 

Təbii ki, bu prosesin sonu olmalı 
idi və oldu. Azərbaycan dövləti 24 saat 
belə çəkməyən antiterror tədbirləri ilə 
erməni xuntasının, Ermənistan dövlə -
tinin və imperialist maraqlarını həyata 
keçirmək istəyən beynəlxalq güclərin 
belini qırdı. Dünənədək ipə-sapa yat -
mayan separatçılar ağ bayraq qaldıra -
raq, təslim oldular və Azərbaycan döv -
lətinin bütün şərtlərini qəbul edərək, 
tələblərimizi yerinə yetirmək üçün Yev -
lax şəhərinə gəldilər. Qısası, az qala 
əsrə bərabər olan bir gün bölgəmizdə 
mənafelərimizə zidd bütün maraqları 
alt-üst etdi və Xankəndi başda olmaq -
la yerdə qalan, nəzarətimizdə olmayan 
ərazilərdə bayrağımızın dalğalanması -
nı mütləqləşdirdi. 

Zəfər savaşında və ondan sonra 
İlham Əliyev Ali Baş Komandan kimi, 
qətiyyətini tam ortaya qoymaqla ya -
naşı, həm də peşəkar diplomat olaraq 
dünyaya Azərbaycan reallığını qəbul 
etdirdi. Düşmənin bu reallığı qəbul et -
məməsinin cavabı isə 19 sentyabrda 
ildırımsürətli antiterror tədbirləri ilə ve -
rildi. “Nəyi nə zaman etməyi hamıdan 
yaxşı bilən” İlham Əliyevin rəhbərliyi 
altında  Qarabağda suveren hüquqları -
mız tam bərpa edildi. Bu, bir tərəfdən, 
yüksək hərbi peşəkarlıq nümunəsi idi, 
digər tərəfdən Azərbaycan xalqının, 

dövlətinin humanist mahiyyətini ifadə 
edirdi. Azərbaycanın Müdafiə Nazirliyi 
Ermənistan silahlı qüvvələrinin yaşayış 
yerlərinin yaxınlığında atəş vasitələri 
yerləşdirdiyini nəzərə alaraq, dinc sa -
kinlərə mümkün olan bütün vasitələrlə 
xəbərdarlıq etdi. Azərbaycan zəmanət 
verdi ki, qanunlara və beynəlxalq hu -
manitar hüquq normalarına uyğun ola -
raq, inzibati, sosial, təhsil, tibbi, dini və 
digər obyektlərin mühafizə və müda -
fiəsi üçün zəruri tədbirlər görüləcək. 
Uşaqlara, qadınlara, yaşlılara, əlillərə, 
yardıma ehtiyacı olan bütün insanlara 
müvafiq dəstək göstəriləcək. Həmişə 
olduğu kimi, Azərbaycan dövləti öz sö -
zünün üstündə durdu. Separatçı xunta 
rejimi məhv oldu. Xocalı qatilləri, şovi -
nist hərbi cinayətkarlar indi qoluqan -
dallı Azərbaycan qanunları qarşısında 
cavab verirlər. 

Regionda ədalətin bərpa olunma -
sı üçün torpaqlarımızın işğaldan azad 
edilməsi ilə yanaşı, 35 ildir Azərbay -
can xalqına qarşı cinayətlər törədən 
şəxslərin də cinayət məsuliyyətinə 
cəlb edilməsi vacibdir. Ona görə Qara -
bağda separatizmin başını əzən döv -
lətimiz insanlıq əleyihinə, müharibə və 
soyqırımı cinayətləri  törətmiş separat -
çı qüvvələrin rəhbərləri ± nə, Xocalıda, 
Ballıqayada, Başlıbeldə, Gəncədə, 
Bərdədə, Tərtərdə və daha sadalama -
dığımız neçə-neçə ərazidə xalqımıza 
qarşı soyqırımı, qətliamlar törədən, 
əsirlikdə, girovluqda olan azərbay -
canlılara olmazın işgəncələr verərək, 
öldürən erməni qatillərinə də  bir-bir la -
yiqli cəzalarını verəcək. Bu şəhidlərin 
ruhunun şad olduğu, xalqın 30 illik qi -
sas və kədər hissinin qürur və sevinclə 
əvəzlənmə tarixidir ki, bu tarixi yazan 
şəxsiyyət də cənab Prezident, Müzəf -
fər Ali Baş Komandan İlham Əliyevdir�

Artıq ölkəmizin qarşısında yeni 
perspektivlər açılıb ± Azərbaycan milli 
inkişafın yeni mərhələsinə qədəm qo -
yub. İşğaldan azad edilmiş ərazilərdə 
nəhəng bərpa-quruculuq işlərinin apa -
rılması, regionda kommunikasiyaların 
yaradılması, o cümlədən Zəngəzur 
dəhlizinin açılması, yeni əməkdaşlıq 
platformalarında ikitərəfli və çoxtərəfli 
münasibətlərin inkişafı, milli həmrəy -
liyin gücləndirilməsi, sosial, iqtisadi, 
siyasi və hüquqi islahatların dərin -
ləşdirilməsi və digər mühüm amillər 
Azərbaycanın Heydər Əliyev ideyaları 
əsasında və Prezident İlham Əliyevin 
rəhbərliyi ilə yeni zirvələr fəth etmə -
sinə imkan verəcək. Bəli, bütün dünya 
dövlətləri və xalqları bir daha gördü ki, 
2003-cü il 15 oktyabr prezident seçkisi 
xalqımızın öz liderinə sevgisinin, ina -
mının nümayişi oldu. Xalqımızın cənab 
İlham Əliyevə, onun siyasətinə inamı 
tükənməzdir.

Bir sözlə, bütün bunlar onun göstə -
ricisidir ki, Prezident İlham Əliyevin 
fəaliyyəti hər sahədə əhəmiyyətli və 
kompleks səciyyə daşıyan uğurların 
qazanılmasını şərtləndirib. Məhz bu -
nun nəticəsidir ki, beynəlxalq leksikon -
da �milli inkişafın Azərbaycan modeli� 
anlayışı meydana çıxıb. Dövlət baş -
çısının xalqı qarşısında verdiyi bütün 
vədləri uğurla yerinə yetirməsi, hər bir 
azərbaycanlıya və ölkəmizin problem -
lərinə böyük həssaslıqla yanaşması 
isə Prezident İlham Əliyevin �Mən hər 
bir azərbaycanlının Prezidenti olaca -
ğam� vədinin mütləq surətdə reallaş -
dığını bir daha təsdiqləyir. Bu reallıq 
isə öz əbədiliyi ilə xalqımız tərəfindən 
qorunur, dəyərləndirilir və sevilir�

Beləliklə  güclü xalq, dövlət başçı -
mız İlham Əliyev hər dəfə Prezident 
seçilməklə güclü dövlət, güclü lider 
vəhdəti müstəqil və müasir Azərbay -
canın qüdrətinə çevrildi. 2003-cü il 15 
oktyabr prezident seçkilərindən start 
götürən və zamanın axarında öz layiqli 
yerini tutan Azərbaycan dövləti bun -
dan sonra da möhtərəm Prezidenti -
miz İlham Əliyevin uzaqgörən siyasəti 
və müdrik rəhbərliyi sayəsində inkişaf 
edəcək və çiçəklənəcək.

)əzail İ%RA+İ0Lİ,  
0illi 0əclis 6ədrinin m�aYini

Xalqın zəfər və 
tərəqqi ünvanı

Kiçik ölkələr vuruşur– 
böyük dövlətlər qazanır
İqtisadi prizmadan siyasi baxış

İsrail dövlətinin indiki torpaqlarda 
yaradıldığı vaxtdan bu günə qədər bu 
ölkənin Fələstinlə münaqişəsi bitmir. 
Əslində, bunun səbəbləri, kökləri bu 
iki xalq arasında anlaşılmazlıqlarla 
bağlı deyil. Münaqişənin bu qədər 
davam etməsinin əsl səbəbləri 
daha dərindədir–iqtisadi amillərdən 
qaynaqlanır.

Tarix boyu bütün müharibələrin kö-
kündə iqtisadi maraqlar dayanıb və bu 
gün də belədir. Dünya tarixinə nəzər 
salıb, indiyə qədər baş vermiş mühari -
bələrin köklü səbəbini araşdırsaq, bun-
ların hamısının məhz iqtisadi maraqlara 
söykəndiyinə bir daha əmin olarıq. Daha 
yaxşı yaşamaq, bunun üçün daha böyük 
torpaqlara, sərvətlərə sahib olmaq ± bu-
dur hər bir müharibənin gerçək hədəfi. 

Fələstin ± İsrail müharibəsi bəzi 
məqamlarda dini motivlərlə izah edilsə 
də, əslində, iki tərəf arasında torpaqla -
rın və maddi nemətlərin ədalətli  bölgü -
sünün olmaması on illər boyu gedən və 
həlli tapılmayan münaqişə ocağı yaradıb. 
Bu qanlı mübarizə zaman±zaman qızışıb  
pik həddə çatır və sonradan bir müddət 
sakitləşir. Lakin daim közərən müharibə 
ocağı sönmür. Çünki bu bölgədə iki döv-
lətin yaradılması söhbəti ortaya çıxarkən, 
böyük güclər bilərəkdən Fələstin tərəfinin 
maraqlarının təmin olunmasına imkan 
verməyib.

İndiyə qədər kiçik xalqlar arasında 
baş verən toqquşmaların həlli təcrübəsi 
göstərir ki, belə münaqişələr bir qayda 
olaraq həll olunmur və ya ən yaxşı halda 
yarımçıq qalır. Başqa sözlə, kiçik xalqlar 
arasında baş verən belə münaqişələrdə 
vasitəçilik edən nəhəng dövlətlər, necə 
deyərlər, odun tam söndürülməsində ma-
raqlı olmurlar. Əksinə, imkan yarandıqca 
müxtəlif yollarla onu körükləyirlər. Buna 
dair onlarla misal gətirmək mümkün-
dür. Uzağa getməyək, elə Qarabağ mü-
naqişəsinin həllində Rusiya, ABŞ, Fran-
sa, İran və digər ölkələr 30 ildən çoxdur 
ki, Ermənistanla Azərbaycan arasındakı 
münaqişə ocağının sönməsi, erməni və 
Azərbaycan xalqları arasında barışın ya-
ranması üçün nə qədər “cəhdlər” ediblər. 

Ötən illərdə belə vasitəçiliklərin nə-
ticəsi olmadı. Azərbaycan sonda bütün 
bu oyunlardan bezib, nəticəni ordusunun 
gücü ilə özü əldə etdi. Problemin bu şə-
kildə həlli 30 ildən artıq “vasitəçilik” etmiş 
ölkələri və bütövlükdə, Qərbi əndişələn -
dirdi. 

Böyük güclər tərəfindən kiçik xalqlar 
arasında salınmış münaqişələrin ən yax-
şı həlli yolu, onlar arasında düşmənçiliyin 
hansı səviyyəyə çatmasından asılı olma-
yaraq, ikilikdə danışıqlar masasına otur-
maqdan keçir. Bunu Azərbaycan rəhbər -
liyi həmişə Ermənistan tərəfə təklif edib. 
Son dəfə Azərbaycan Prezidenti bu təklifi 

Gürcüstana səfəri zamanı yenidən səs-
ləndirdi. Lakin əvvəl daha çox Rusiyadan, 
indi isə Fransadan asılı  vəziyyətdə qal-
mış Ermənistan rəhbərliyi bu reallığı hələ 
ki, görmək istəmir... Əgər Ermənistan bu 
addımı atarsa, o halda münaqişəyə bir-
dəfəlik nöqtə qoyular, sərhədlər tanınar, 
sülh müqaviləsi bağlanar və ermənilərin 
Qarabağa dönmək istəyən bölümü Azər-
baycan qanunları əsasında normal yaşa-
yar, Ermənistan isə bölgə layihələrində 
iştirak edib iqtisadiyyatının yüksək səviy-
yədə inkişafına nail olar.

Eyni mənzərə daha geniş miqyasda 
Yaxın Şərqdə baş verir. Fələstin ±  İsrail 
münaqişəsində maraqlı olan güclər onun 
sönməsini heç vaxt istəməyiblər. Əslin -
də, on illərdir ki, bölgədə marağı olan 
dövlətlər İsrail və Fələstini toqquşdurub 
öz maraqlarını təmin etməyə çalışırlar. 
Belə münaqişələrdə itirən birbaşa vuru-
şanlar, qazanan isə onları qızışdıranlar 
olur. Ermənistan±Azərbaycan münaqişə -
sində marağı olan dövlətlər nə itiriblər" 
Heç nə� Qazancları isə hər iki tərəfə silah 
satmaq və regionda digər maraqlarını re-
allaşdırmaq olub.

HƏMAS-ın İsrailə hücumu ilə baş-
layan son hadisələr isə artıq həm İranı, 
həm də ABŞ-ı meydanda üz-üzə qoya 
biləcək qədər ciddi duruma səbəb olub. 
İsrail artıq illərdir ki, ABŞ və AB-ni İranın 
nüvə silahına sahiblənməyə yaxın olması 
təhlükəsi ilə bağlı xəbərdarlıq edir. Lakin 
Birləşmiş Ştatlar və Avropa Birliyi dolayı 
yolla İranla öz maraqlarını reallaşdırmaq -
dadırlar. Sual olunur, ciddi sanksiyalar al-
tında olan İranın Rusiyaya satdığı dronla -
rın istehsalında Qərb texnologiyasından 

necə istifadə oluna bilərdi" Başqa bir 
sual. İran neftinin satışına embarqo qo-
yulduğu halda, Qərb İranın hər il bu qə-
dər neft satıb böyük valyuta gəlirləri əldə 
etməsinə necə göz yumur" Axı İran bu 
pullarla öz hərbi gücünü durmadan artırır 
və ən müasir silahlara sahiblənir. 

Belə suallar çoxdur. Gerçək olan isə 
budur ki, dövlətlər dost olmurlar, ən yaxşı 
halda onlar qarşılıqlı maraqlar müstəvi-
sində tərəfdaş ola bilirlər.

Fikrət <USİFOV,  
iqtisad elmləri doktoru, 

proIessor 

Paşinyan gözdən pərdə asır
Baş nazir Qranada sammitinə qatılsa da,  

Bişkekdə MDB zirvə görüşünə getmək istəmir
Ermənistanın baş naziri Nikol Paşinyan Müstəqil Dövlətlər Birliyi (MDB) 

Dövlət Başçıları Şurasının oktyabrın 13-də Qırğızıstanın paytaxtı Bişkekdə 
keçiriləcək iclasında iştirak etməyəcək. Bu barədə N.Paşinyan oktyabrın 10-da 
Qırğızıstan Prezidenti Sadır Japarovla telefon danışığı zamanı məlumat verib. 
Qırğız liderin mətbuat xidmətinin yaydığı məlumatda qeyd edilib ki, N.Paşinyan 
telefon danışığı zamanı təəssüflə bir sıra səbəblərdən sammitdə iştirak edə 
bilməyəcəyini bildirib.

Həmin “bir sıra səbəblərin” nələrdən 
ibarət olduğu isə açıqlanmayıb. Ancaq 
hazırda Ermənistanda hökm sürən an-
ti-Rusiya, rusofob əhval-ruhiyyə fonunda 
hayların baş nazirinin Bişkekə hansı sə-
bəbdən getmədiyini təxmin etmək çətin 
deyil.

Ermənistan mediasında səfərin baş 
tutmamasından bəhs edən yazıları oxu-
duqda da bu nəticəyə gəlmək olur ki, Pa-
şinyan bununla Azərbaycanın sentyabrın 
19-20-də Qarabağ iqtisadi rayonunun 
ermənilər yaşayan hissəsində keçirdiyi 
lokal xarakterli antiterror tədbirlərinə Ru-
siyanın münasibətindən narazılığını ifa-
də edir. Erməni baş nazir daha Rusiya ilə 
əməkdaşlığı davam etdirmək istəmir, get-
dikcə onunla məsafə saxlamağa çalışır.

Bu mövzuda “Armenian Report” say-

tında yerləşdirilən məqalə diqqəti cəlb 
edir. “Paşinyan Putinə və MDB-yə dirsək 
göstərdi” sərlövhəli məqalədə deyilir: “İki 
stulda oturmağa cəhd etməkdən əl çək-
məyin vaxtı gəlib çatdı. Xüsusilə, stul-
lardan birinin ayağı sındığı üçün« Qərb 
strukturları ilə inteqrasiya istiqamətində 
aydın kurs götürməyin vaxtıdır. “Xalqlar 
arasında dostluğun etibarlı qalası” başa 
çatmaq üzrədir. Daha doğrusu, Ermənis-
tanın bu “qala” ilə “dostluğu”. Və burada 
kimin kimi tərk etməsi ilə bağlı heç bir 
açıq bəhanə yoxdur. Bu, KTMT ilə bağ-
lı baş verənlərə bənzəyir. Paşinyan KT-
MT-yə münasibətdə heç vaxt izah edə 
bilmədi ki, biz “Putinin NATO-su”ndan 
gedirik, yoxsa o, bizi tərk edir. Xeyr, bu 
dəfə hər şey aydından daha aydındır”.

Məqalədə qeyd olunur ki, Rusiya və 
MDB ölkələrinin iştirakı ilə əsas toplan -
tılar oktyabrın 12-13-də Bişkekdə plan -
laşdırılıb. Əvvəlcə, yəni ayın 12-də MDB 
ölkələrinin Xarici İşlər Nazirləri Şurasının, 
13-də isə MDB Dövlət Başçıları Şurası-
nın iclası olmalıdır: “Gözlənildiyi kimi, 
bunlarda Ermənistan da iştirak etməli idi. 
Amma əvvəlcə Ararat Mirzoyanın Biş-
kekə getməyəcəyi açıqlandı. Oktyabrın 
10-da isə baş nazir Paşinyanın da get-
məyəcəyi məlum oldu. Ölkəmiz yalnız 
xarici işlər nazirinin müavini səviyyəsində 
təmsil olunacaq. Ermənistanın Kremlin 
kurasiya etdiyi tədbirdə iştirakının səviy-
yəsini bu dərəcədə aşağı salması Rusi-
yaya qarşı açıq-aşkar demarşdır. Nəzərə 
alsaq ki, İrəvan hələ də respublikanın 
KTMT-də daimi nümayəndəsi vəzifəsinə 
namizəd irəli sürməyib. KTMT Putinin 
daha bir sevimli “övladı”dır”. Şübhəsiz ki, 
İrəvanın bu istiqamətdə apardığı siyasət 
nəinki Rusiyanın hərəkətlərindən məyus 
olan, həm də Moskvanın erməni dövlə -
tinə xəyanət etdiyini anlayan Ermənistan 
ictimaiyyətinin əksəriyyətinin rəğbətini 
qazanacaq”.

Sayt qeyd edir ki, bu mənada rusların 
təşkil etdiyi MDB tədbirlərində Paşinya -
nın və Mirzoyanın iştirakı tamamilə la-
zımsızdır: “Biz orada nə itirmişik" MDB 
ölkələri Ermənistana və “Artsaxa” dəstək 
ifadə etməkdən belə çəkindilər. Üstəlik, 
120 min insanın �"�, o cümlədən 30 min 
uşağın yaşadığı 9 aylıq blokada �"� nə-
ticəsində “real humanitar fəlakətə” bax-
mayaraq, postsovet məkanında heç kim 
“Artsax xalqı”na heç bir yardım göstər-
mədi. Coğrafi baxımdan bizdən uzaq 
ölkələr ± Fransa, ABŞ, Kanada, Hindis -
tan diqqət və qayğı göstərsələr də, post-
sovet düşərgəsindəki qonşularımız kar, 
lal və kor oldular. Hətta, dərman və qida 
da göndərmədilər. Bütün MDB ölkələ -
ri “erməni faciəsinin” laqeyd seyrçisinə 
çevrilib. Hərçənd ki, yox, səhv edirəm. 
Onlar laqeyd deyildilər. Onların bir çoxu 
Azərbaycanın adına sevinir, hətta, bəlkə 
də ərazi bütövlüyünün bərpası münasi -
bətilə Bakını qeyri-publik şəkildə təbrik 
edirdilər. Qazaxlar, özbəklər, qırğızlar, 
belaruslar mütləq təbrik ediblər. İndi belə 
bir qeyri-dost reaksiya fonunda bizim 
təmsilçilərimiz MDB sabantuyu �saban -
tuy tatar, başqırd, çuvaş və bəzi digər 
türk xalqlarının hər il qeyd etdikləri milli 
bayramdır ± S.H.� üçün Bişkekə getməli 
idilər" Yox� İrəvanda tamamilə düzgün 
qərar verdilər”.

“Armenian Report” daha sonra yazır: 
“İndi isə başqa sual yaranır. Bizim haki-
miyyət nə vaxt yetkinləşəcək ki, Ermənis-
tanın MDB-dən de-yure çıxması təşəb-
büsü ilə çıxış etsin" Məsələn, Moskvanın 
hərəkətlərindən böyük zərər çəkən Er-
mənistan kimi Moldova artıq MDB çər-
çivəsində silahlı qüvvələr və sərhəd 
qoşunları, eləcə də strateji təyinatlı si-
lahlı qüvvələr haqqında sazişlərdən çıxır. 
Moldova haqlı olaraq bunu edir. Silahlı 
qüvvələrinizi özünüz idarə etməlisiniz və 
sonra öz barmağınızı dişləməmək üçün 
onu Rusiyanın nəzarəti altına verməməli -
siniz. Bizim də Ermənistan±Rusiya Birgə 
Qoşunlar Qrupu ilə bağlı müqavilələrimiz 
var. Həmin müqavilələr 2021 və 2022-ci 

illərdə bizə çox kömək etdilər" Gümrüdə -
ki Rusiya hərbi bazası bizə çox kömək 
etdi" Ümumiyyətlə, həmin baza orada 
nə üçündür" Ermənistanın, yoxsa Rusi-
yanın maraqlarını qorumaq üçün" Cavab 
aydındır”.

Qeyd olunur ki, bütün bunlara görə 
həm MDB-dən, həm KTMT-dən, həm də 
Avrasiya İqtisadi İttifaqından çıxmağın 
vaxtı çatıb: “Bu ölü doğulmuş təşkilat-
lara üzvlük Ermənistan dövlətinə yaxşı 
heç nə verməyib. Əksinə, xüsusilə KT-
MT-yə üzvlük NATO ilə, ümumiyyətlə, 
Qərblə hərbi-texniki əməkdaşlıq baxı-
mından əl-qolumuzu bağlayır. İndi isə bi-
zim üçün son dərəcə vacibdir ki, rusların 
əlinə keçəcəyindən qorxaraq heç kimin 
bizə vermədiyi Qərb silahlarının köməyi 
ilə dövlətin müdafiə qabiliyyətini güclən -
dirək. Buna görə də, iki stulda oturmağa 
cəhd etməməyin vaxtı gəlib çatıb, xü-
susən də stullardan birinin ayağı sındığı 
üçün... Qərb strukturlarına inteqrasiya 
istiqamətində aydın kurs götürməyin vax-
tı çatıb. Bizim gələcəyimiz oradadır. Pa-

şinyan isə MDB-yə qarşı demarşı ilə hər 
şeyi düzgün etdi. O, Ermənistanı ölkə-
mizin bütün düşmənlərinin toplaşdığı bu 
absurd birlikdən çıxarsa, xalqın daha bö-
yük rəğbətini qazanacaq. Görünür, son 
hadisələr fonunda o gün uzaqda deyil”.

Onu da qeyd edək ki, Ermənistan dip-
lomatiyası nümayəndələrinin hansısa “bir 
sıra səbəblər” üzündən beynəlxalq təd-
birlərə qatılmaması ilk dəfə deyil. Belə ki, 
bu ilin martında Ermənistanın “Civilnet” 
informasiya portalı Ararat Mirzoyanın 
2022-ci ilin dekabrında rusiyalı və azər-
baycanlı həmkarları Sergey Lavrov və 
Ceyhun Bayramovla görüşdənsə, ipote-
ka ilə mənzil almağa üstünlük verdiyini 
yazmışdı. Paşinyan isə mətbuat konfran-
sında jurnalistləri inandırmağa çalışmışdı 
ki, Mirzoyan Laçın yolunun bağlanması 
�"� ilə bağlı yaranmış obyektiv şəraitə 
görə görüşə getməyib. Amma sonra 
məlum olmuşdu ki, Mirzoyan həmin gün 
ipoteka müqaviləsi imzalayıb. Sazişin 
bağlanma tarixi 2022-ci il dekabrın 23-
də, yəni xarici işlər nazirlərinin Moskvada 
görüşünün keçirildiyi gündə baş verib.

İndi də Paşinyan hansısa “bir sıra 
səbəbləri” əsas gətirir. Ancaq onun uzaq 
Qranadada keçirilən Avropa Siyasi Bir-
liyinin sammitinə qatıldığı halda, yaxın 
Bişkekdə baş tutacaq MDB Dövlət Baş-
çıları Şurasının iclasına getməməsi göz-
dən pərdə asmaq üçün edilən uğursuz 
cəhddir.

6ə[aYət +Ə0İ'  

Fərid ŞƏFİ<(V,  
      Beynəlxalq Münasibətlərin     
      7əhlili Mərkəzi İdarə  
      Heyətinin sədri

± Bilirsiniz, (rmənistan indi 
4ərbə göstərmək istəyir ki, is-
tiqaməti onlara doğrudur� Onlarla 
əməkdaşlığı inkişaI etdiməyə ça-
lışır� Həmçinin, (rmənistan rəh-
bərliyi hazırda ruslardan incik-
dir� Halbuki, 3aşinyan oktyabrın 
10-da (rmənistanın İctimai 7ele-
viziyasına müsahibəsində qeyd 
edib ki, Rusiyanın hərbi bazası 
Gümrüdə qalır və K7M7 ilə bağlı 
İrəvan tərəIindən hər hansı ciddi 
addım atılmayacaq� Bu, onların 
ruslara verdikləri strateMi mesaM-
dır ki, biz sizinlə bir yerdə qalırıq, 
amma sizdən narazıyıq� Narazılığı 
də müxtəliI Iormada iIadə edirlər�

Digər tərəIdən, hazırda sülh 
danışıqlarının yeni mərhələsi 
başlanmalı, növbəti görüş ke-
çirilməlidir� (rmənistan növbəti 
görüşlərin 4ərb platIormasında 
keçirilməsini istəyir� Orada Fran-
sanın və digər ölkənin dəstəyini 
alıblar� Fikirləşirlər ki, danışıqlar 
bu Iormatda getsə onlar öz niy-
yətlərinə nail olacaqlar� Amma 
Azərbaycan 3rezidenti oktyabrın 
�-də bəyan edib ki, Gürcüstanda 
da görüş keçirilə bilər� Ən əsa-
sı isə bizə heç bir vasitəçi lazım 
deyil� Artıq ikitərəÀi Iormatda da 
görüşün keçirilməsi mümkündür� 
Fiziki yaxınlıq səbəbindən gö-
rüşün Gürcüstanda keçirilməsi 
daha məqbuldur� Amma vasitəçi-
siz� Bunu da ermənilər hələ müs-
bət cavablandırmayıblar� Söhbət 
ondan gedir ki, onlar həmişə 
kiminsə kənardan gəlib onların 
problemlərini həll etməyini göz-
ləyirlər� Onların bütün siyasəti 
bundan ibarətdir� Bu, əvvəllər 
Rusiya idi� Otuz il ərzində Rusi-
yanın Cənubi 4aIqazda güclən-
məsinə, hərbi, iqtisadi cəhətdən 
mövcudluğuna xidmət edən ölkə 
(rmənistan idi�

İndi isə 4ərbdə yeni miI ya-
radırlar� Guya ki, onlar 4ərb-
lə əməkdaşlıq etmək istəyirlər, 
Azərbaycan isə Rusiya ilə bir-
ləşərək, yaxud rus sülhməram-
lılarının seyrçi nəzərləri altında 
4arabağa hücum edib� Beləliklə 
də bizi ruslarla bağlayırlar�

Fərhad MƏMMƏDOV,  
      Cənubi 4aIqaz 7ədqiqatlar    
      Mərkəzinin direktoru

± 3aşinyanın bu addımları 
gözə kül üIürməyə bənzəyir� dün-
ki MDB Sammitinə getməmək 
MDB-dən, K7M7-dəki (rmənistan 
nümayəndəsini geri çağırmaq 
həmin qurumdan çıxmaq demək 
deyil� Roma statutunu ratiIikasi-
ya etmək və paralel olaraq bun-
dan irəli gələn Rusiya 3rezidenti 
ilə bağlı həbs-qətimkan tədbirini 
inkar etmək də yarımçıq addım-
dır� <əni, 3aşinyan 4ərbin dəstə-
yini almaq üçün və düşünürəm 
ki, Fransanın məsləhəti ilə mak-
simum bacardığını həyata keçirir� 
Lakin tam addımlar atmır�

(rmənistan-Rusiya müna-
sibətlərinin hazırkı durumunu 
səciyyələndirəsi olsaq, demə-
liyik ki, bunlar elə əvvəlki mü-
nasibətlərdir� Onlar hərbi-siyasi 
müttəIiqlərdir� Rusiyanın orada 
hərbi hissəsi var� (rmənistan 
Rusiyanın iqtisadi-ticari tərəIda-
şıdır� 7icarət dövriyyəsinin həcmi 
inanılmaz dərəcədə artmaqdadır� 
(rmənistan Avrasiya İqtisadi İtti-
Iaqının, K7M7-nin və Gömrük İt-
tiIaqının tamhüquqlu üzvüdür� İn-
diki yarımçıq addımlar isə ancaq 
inIormasiya kontekstində maraq 
doğurur� Həmin yarımçıq addım-
ların sabun köpüyü kimi Iorma-
laşdığı, ancaq bazisinin olmadığı 
görünür� Bu da böyük ehtimalla 
4ərbin irəli sürdüyü tələblərə ca-
vab olaraq, Fransanın məsləhəti 
ilə həyata keçirilən inIormasi-
ya-təbliğat kampaniyasıdır�

(kVSHrt rəy൴

(kVSHrt rəy൴

Gəncədə erməni terroru 
qurbanlarının xatirəsi anılıb

Ermənistan silahlı qüvvələrinin Gəncəni növbəti dəfə raket atəşinə 
tutmasından üç il ötür. 2020-ci il oktyabrın 11-də erməni silahlı birləşmələrinin 
Gəncə şəhərini gecə saat 2-də “Elbrus” raketi ilə hədəf alması nəticəsində 10 
nəfər mülki şəxs ölüb, 30-dan çox insan yaralanıb. 

Dünən rəsmi qurumların, ictimaiyyətin 
nümayəndələri və şəhər əhalisi Gəncənin 
Ermənistan silahlı qüvvələri tərəfindən 
raket atəşinə tutulması nəticəsində da-

ğılan ərazini ziyarət edərək, şəhid olan 
mülki şəxslərin əziz xatirəsini ehtiramla 
yad edirlər.

XQ



712 oktyabr 2023-cü il, cümə axşamı

İQTİSADİYYAT

BP “Şirin qızıl” layihəsini davam etdirir
Şirkətin dəstəyi ilə Samuxda ilk bal ormanı yaradılıb

Azərbaycanın neft-qaz sənayesində bir sıra  dünya səviyyəli 
layihələrin operatoru olan BP şirkəti ölkəmizdə fəaliyyət göstərdiyi 
31 il ərzində mühüm sosial proqramların təşəbbüskarı və iştirakçısı 
kimi çıxış edib. Ötən müddətdə şirkət özünün “Azəri-Çıraq-Günəşli”, 
“Şahdəniz”, eləcə də Bakı-Tbilisi-Ceyhan əsas ixrac neft və Cənubi 
Qafqaz qaz boru kəmərləri layihələri çərçivəsində ümumi dəyəri, 
təqribən, 109 milyon dollar olan çoxsaylı sosial proqramlar icra 
edib. Həmin layihələr yerli potensialın yaradılması, təhsil, icmaların 
inkişafı, yerli sahibkarlıq, ətraf mühit, eləcə də ölkənin zəngin 
mədəni irsinin tədqiqi və təbliği kimi sahələrə yönəldilməklə, həm də  
məşğulluğun təminatına mühüm töhfələr verir.

Şirkətin tərəfdaşları ilə birlikdə 
Samux, Goranboy və Yevlax rayon-
larında reallaşdırdığı “Şirin qızıl” la-
yihəsi bu baxımdan xüsusi maraq 
doğurur. Xatırladaq ki, layihə ölkədə 
arıçılığın inkişafına dəstək vermək 
məqsədi daşıyır.  Arıçılıq sahəsində 
ailə biznesi yaratmaqla və ölkədə ilk 
dəfə olaraq bal meşəsi salmaqla ic-
malarda dayanıqlı gəlir imkanlarının 
artırılmasını nəzərdə tutan layihə 
2017±2021-ci illər ərzində iki mər-
hələdə həyata keçirilib. Sözügedən 
layihəyə, ümumilikdə, 2 milyon 798 
min dollar vəsait xərclənib. Həmin 
vəsait hesabına Yevlax, Goranboy, 
Samux, Şəmkir, Ağstafa və Tovuz 
rayonlarında, ümumilikdə, 530 icma 
üzvü seçilib. Öz şəxsi arıçılıq bizne-
sinə başlaması və onu idarə etməsi 
üçün arıçılar zəruri avadanlıqlarla 
təmin edilib, onlar təlim,  bacarıqlar, 
davamlı məsləhət xidməti və moni-
torinq dəstəyi ilə əhatə olunublar.

Həmin arıçılara 6 mindən çox 
arı yeşiyi verilib. Arıçılara verilən 
hərtərəfli dəstək və arı ailələrinə 
göstərilən yüksək qulluq nəticəsiz 
qalmayıb. Çəkilən zəhmət öz bəhrə-
sini verib. Təkcə onu qeyd etmək ki-
fayətdir ki, 2018-2020-ci illərdə yük-
sək məhsuldarlığa nail olan arıçılar 
təsərrüfatlardan 73 ton keyfiyyətli 

bal toplamağa nail olublar.
Nəbiağalı kənd sakini, təqaüd -

çü, 75 yaşlı Bəhram Xəlilov da BP 
və tərəfdaşlarının maliyyə dəstəyi 
ilə həyata keçirilən “Şirin qızıl” la-
yihəsindən faydalana bilib. Əvvəl-
lər kənd məktəbində müəllim kimi 
fəaliyyət göstərən ağsaqqal üçün 
bu layihə göydəndüşmə fürsət 
olub. 2018-ci ildə 10 arı yeşiyi alan 
 B.Xəlilov artıq onların sayını 18-ə 
çatdırıb. Peşəsindən və güzəranın-
dan razı olan ağsaqqalın bal mövsü-
mündə müştəriləri də bol olur. Deyir 
ki, ötən illərdə, bir dəfə də olsun, 
məhsulunu satmaq üçün dükan-ba-
zara üz tutmayıb. Çünki keyfiyyətli 
balın müştərisi çox olduğundan alı-
cıların özləri qapısına gəlirlər...

Arıların qidalanmasını təmin et-
mək üçün yem bazasının yaradılma-
sının vacibliyi nəzərə alınaraq son-
rakı mərhələdə Samux rayonunun 
Çobanabdallı və Füzuli kəndlərinin 
ərazilərində meşə massivlərinin sa-
lınması qərara alınıb. Beləliklə, “Şi-
rin qızıl”  layihəsinin növbəti, daha 
maraqlı bir mərhələsinə başlanılıb. 
Layihə meneceri Vüqar Bəşirov 
dedi: “Arıların qidalanması üçün 
nektar bazasının yaradılması son 
dərəcə vacib idi. Bunu nəzərə ala-
raq 2019-cu ilin ikinci yarısından 

etibarən arı ailələrinin saxlanıldığı 
ərazilərə yaxın yerlərdə ağaclar ək-
məyə başladıq. Bu, həm də “Şirin 
qızıl” layihəsinin növbəti mərhələsi 
idi. Bu məqsədlə uzun illər baxımsız 
vəziyyətdə qaldığından, demək olar 
ki, tamamilə sıradan çıxmış meşə 
massivlərini yenidən bərpa etdik. 
Arıçılığın yem bazasının yaradılma-
sı məqsədilə Çobanabdallı kəndin-
də 65, qonşu Füzuli kəndində isə 
50 hektar ərazidə yaşıllıqların salın-
masına başladıq. 2021-ci ilin yanva-
rınadək iki meşə massivində, ümu-
milikdə, 110 min ağac əkdik. Arılar 
üçün yem bazası kimi nəzərdə tutu-
lan meşə massivlərində əkilən ağac-
ların hamısı nektarverən ağaclardır. 
Bir neçə sort akasiya, ağcaqayın, 
xarici ölkələrdə “bal ağacı” adlan-
dırılan unikal evodiya, badam və 
s. olmaqla, bütövlükdə 7 növ ağac 
əkilmiş meşələr yaxınlıqda yerləşən 

digər arıçılar üçün də faydalıdır. Yeri 
gəlmişkən, evodiya ağacının çiçək-
lənmə prosesi avqust±sentyabr ay-
larınadək davam edir ki, bu da arıla-
rın qidalanma mövsümünü uzadır”.

Rayonun torpaq və iqlim şərtlə-
rinə uyğun olaraq əkilən bu ağacla-
rın suvarılması üçün lazımi infrast-
ruktur yaradılıb, uzun illər istifadəsiz 
qalmış 3 artezian quyusu bərpa edi-
lib. Beləliklə, 4 il ərzində boy ataraq 
böyüyən ağaclar ərazidə böyük bir 
meşə massivi yaranmasına səbəb 
olub. Bu, həm də BP və tərəfdaşları 
tərəfindən Azərbaycanda yaradılmış 
ilk arı, bal ormanı kimi diqqət çəkir. 
Eyni zamanda, arıçılığın yem baza-
sı kimi yaradılan bu meşə massiv-
ləri bölgənin ekologiyasına şirkətin 
töhfəsi kimi də dəyərləndirilə bilər.

0irba÷ır YA48%=A'Ə  

Vergi islahatları milli iqtisadiyyatı gücləndirir
9 ayda büdcə daxilolmaları 12 milyard manatı ötüb

MDB vergi xidməti rəhbərlərinin Koordinasiya Şurasının bir neçə gün 
əvvəl keçirilən iclasında birlik ölkələrində aparılan vergi islahatları, 
vergi inzibatçılığının səmərəliliyinin artırılması istiqamətində həyata 
keçirilən layihələr, bu sahədə innovativ mexanizmlərin yaratdığı im-
kanlar, qanunvericilikdə dəyişikliklər, insan resurslarının təkmilləşdi-
rilməsi ilə əlaqədar tədbirlər və digər məsələlər müzakirə edilib. 

İqtisadiyyat Nazirliyi yanında 
Dövlət Vergi Xidmətinin rəis müavi -
ni İlkin Vəliyev iclasda çıxış edərək 
respublikamızda vergi inzibatçılı -
ğının səmərəliliyinin artırılmasını 
şərtləndirən texnoloji �rəqəmsal� 
həllər və əldə olunan nailiyyətlər 
barədə məlumat verib. Rəis müa -
vini sadalananlarla yanaşı, respub -
likamızda vergi sisteminin təkmil -
ləşdirilməsi sahəsində mütərəqqi 
yanaşmaların daim diqqətdə saxla -
nıldığını da vurğulayıb. 

Bütün bunlar ölkəmizdə vergi 
sisteminin təkmilləşdirilməsinə hər 
zaman prioritet istiqamət  kimi ya -
naşıldığından xəbər verir. Vergi 
Məcəlləsində vergi ödəyicilərinin 
mənafelərinə xidmət edən dəyişik -
liklər edilməsi, sahibkarlıq fəaliyyəti 
və ya digər vergi tutulan əməliyyatı 
olmayan vergi ödəyicilərinə vergi 
hesabatlarının təqdim edilməmə -
sinə görə maliyyə sanksiyasının 
ləğvi kimi   tədbirlər bunun bariz 
ifadəsidir.  

Respublikamızda vergi siste -
minin davamlı şəkildə təkmilləşdi -
rilməsi qeyri±neft sektorunun inki -
şafında da özünü qabarıq büruzə 
verib. Başqa sözlə, bu istiqamətdə 
icra olunan vergi islahatları yeni 
qurulan  iqtisadi zonalarda əlve -
rişli biznes şəraitinə müsbət tə -
sir göstərib. Məsələn, son illərdə 
texnologiya və sənaye parklarının 
rezidentləri üçün səmərəli vergi 
mühiti yaradılıb. Hər bir startap üç 
il müddətinə gəlir vergisindən azad 

edilib. Həmçinin kənd təsərrüfatı 
sahəsində vergi dərəcələri azaldı -
lıb və sahibkarlıq fəaliyyətinin təş -
viqi diqqət mərkəzində saxlanılıb. 
Biznes fəaliyyətinin inkişafında bü -
tünlükdə rəqəmsallaşma böyük rol 
oynayıb. Şübhəsiz ki, bu məsələ -
nin həllinə hər bir sahibkar üçün 
əlçatan dövlət vergi sisteminin ya -
radılması önəmli təsir göstərib.      

Vergi qanunvericiliyinin bey -
nəlxalq təcrübəyə uyğunlaşdı -
rılaraq müasirləşdirilməsi, eyni 
zamanda, iqtisadiyyatın bütün 
sahələrində stimullaşdırıcı mexa -
nizmlərin tətbiqi qeyri-neft sektoru -
na büdcə gəlirlərinin əsasını təşkil 
edən vergi daxilolmalarının dina -
mik  artımını gerçəkləşdirib. Dövlət 
Vergi Xidmətindən aldığımız məlu -
mata əsasən, dövriyyələrin şəႇaf -
laşdırılması, gəlirlərin  bəyanetmə 
səviyyəsinin yüksəldilməsi, eləcə 
də vergi inzibatçılığında ciddi is -
lahatlar aparılması  həm tədiyə 
növləri üzrə, həm də qeyri-neft 
sektorunda vergi daxilolmalarının 
artımını sürətləndirib.    

Cari  ilin yanvar-avqust ayla -
rında ölkəmizin vergi xidmətinin 
xətti ilə dövlət büdcəsinə vergi 
 daxilolmalarının həcminin 2022-ci 
ilin müvafiq dövrü ilə müqayisə -
də 23,4 faiz artaraq 12 milyard 80  
milyon manat təşkil etməsi, həmin 
müddətdə qeyri±neft±qaz sekto -
rundan vergi daxilolmalarının ötən 
ilin eyni dövrü ilə müqayisədə 20,5 
faiz artaraq 6 milyard 866 milyon 

manata çatması məhz yuxarıda 
vurğulanan tədbirlərin məntiqi nə -
ticəsidir. 

Vergi sisteminin indiki inkişaf di -
namikasına nail olmaq üçün uzun 
bir yol keçilib, qeyd edildiyi kimi, 
vergi qanunvericiliyi müasir dövrün 
tələblərinə uyğun təkmilləşdirilib, 
“kölgə iqtisadiyyatı”na qarşı müba -
rizə metodları hazırlanaraq diqqət 
mərkəzində saxlanılıb, ən başlıca -
sı dövlət±biznes münasibətlərində 
yeni bir transformasiyanın əsası 
qoyulub. 

“Kölgə iqtisadiyyatı”na gəldik -
də isə onun getdikcə “ağarması” 
dövriyyələrin, daxili istehsalın və 
ticarətin göstəricilərində, ticarət 
əməliyyatlarındakı  sənədləşmələr -
də, habelə bağlanmış əmək müqa -
vilələrinin sayında özünü qabarıq 
büruzə verib. Məsələn, bu il okt -
yabrın 1-nə respublikamızda  aktiv 
vergi ödəyicilərinin sayı ilin əvvəli 
ilə müqayisədə 5,7  faiz çox ± 752  
min olub. Dövlət Vergi Xidmətinin 
məlumatına görə, həmin göstəri -
cinin 44,3 mini əlavə dəyər vergisi 
�ƏDV� ödəyicisi kimi qeydə alınıb. 
Bu isə ilin əvvəlinə nisbətən 11 faiz 
çoxdur. Hesabat dövründə aktiv 
obyektlərin �təsərrüfat subyektləri -
nin� sayı isə 6,8 faiz artaraq 202,1 
minə çatıb.

Yeri gəlmişkən, “kölgə iqti -
sadiyyatı”nın qarşısının alınma-
sı “Azərbaycan Respublikasının 
2022±2026-cı illərdə sosial-iqtisadi 
inkişaf Strategiyası”nın əsas is -
tiqamətlərdən biri kimi müəyyən -
ləşdirilib. Bu isə mövcud sahədə 
yüksək nəticələrin əldə edilmə -
sinə şərait yaradıb. Xüsusilə son 
 dövrlərdə yeni əmək müqavilələ -
rinin bağlanmasına xüsusi diqqət 
yetirilməsi, bu sahədə şəႇaflaşma -
ya üstünlük verilməsi ümumdaxili 
məhsulda artıma gətirib çıxarıb. 

Ümumiyyətlə, ölkədə iş yerlə -
rinin rəsmiləşdirilməsi, əməkhaqqı 
fondunun “ağardılması” və şəႇaflı -
ğın diqqətdə saxlanılmasının nəti -
cəsidir ki, bu il oktyabr ayının 1-nə 
bağlanan əmək müqavilələrinin 
sayı 1 milyon 770 minə çatıb. Qey -
ri±neft sektorunun özəl bölməsində 
isə həmin göstərici 341 min artaraq 
881 min olub.

Burada onu da xatırladaq ki, 
haqqında bəhs olunan problemin 
həllinin gündəlikdə saxlanılması, 
xüsusən, kiçik və orta sahibkarlığın 
inkişafı üçün yeni imkanlar yara -
dıb. Bu, özəl bölmənin inkişafında, 
məşğulluğunun təmin edilməsində 
və sağlam rəqabətin gücləndirilmə -
sində özünü göstərib.  

Beynəlxalq Valyuta Fondunun (BVF) 
“Dünya iqtisadiyyatının inkişaf perspektivləri” 
hesabatının oktyabr sayına əsasən, Azərbaycan 
Cənubi Qafqazda ən aşağı işsizlik səviyyəsinə 
malik ölkədir.  

Cənubi Qafqazda ən aşağı 
işsizlik ölkəmizdədir    

BVF-in proqnozuna 
əsasən, cari il respubli -
kamızda işsizlik səviyyəsi 
2022-ci ildən etibarən də-
yişməyərək 5,9 faiz təş-
kil edəcək, gələn il isə bu 
göstərici 5,8 faizə enəcək.

Regionun digər ölkələ -
rinə gəlincə, BVF tərəfin-
dən Ermənistada işsizlik 
səviyyəsinin 2023-cü ildə artaraq 12,5 faizdən 13,5 faizə 
çatacağı proqnozlaşdırılıb, gələn il üzrə proqnozlar isə 13 
faizdən 14 faizədək qaldırılıb.

Gürcüstanda isə bu göstərici 2023 və 2024-cü illərin 
yekunlarına görə, müvafiq olaraq 18,4 və 18,6 faiz olaraq 
proqnozlaşdırılıb.  

“Azərkosmos” “Bayanat”la 
müqavilə imzalayıb

“Azərkosmos” və Birləşmiş Ərəb 
Əmirliklərinin “Bayanat” şirkəti arasında 
əməkdaşlıq müqaviləsi imzalanıb.

Müqaviləyə əsasən, 
hər iki tərəf coğrafi in-
formasiya sistemləri 
üzrə birgə əməkdaşlıq 
edəcək.

 Bura məsafədən 
müşahidə məlumatla-
rının əldə olunması, 
emalı və tətbiq edilmə-

sinə dair potensial layihələr və imkanların təşviq edilmə -
si, geoməkan məlumatları və onların texniki imkanları, 
təcrübə və bilik mübadiləsi daxildir. Həmçinin “Azərkos-
mos” tərəfindən “Bayanat” şirkətinə məxsus geoməkan 
məlumat platformasının 1 il ərzində istifadəsi nəzərdə tu-
tulub. Əməkdaşlıq çərçivəsində neft və qaz sahəsi üzrə 
xəritəçəkmə və tədqiqat zamanı Yer müşahidəsi həllərinin 
istifadəsinin genişləndirilməsi də nəzərə alınıb.

Vəkil HhS(<NOV,  
     iqtisadçı-ekspert

Ölkədə reallaşdırılan ge-
nişmiqyaslı struktur±institusio -
nal islahatlar da sosial±iqtisadi 
göstəricilərin daha da yaxşı-
laşmasına, iqtisadiyyatda kiçik 
və orta biznesin dominantlığı -
nın  yüksəlməsinə müsbət təsir 
göstərib.  

Bu məqamda respublikada 
yaradılan biznes mühitinə də 
diqqət yetirək. Belə ki, hazırda 
hüquqi şəxsin qeydiyyatı pro-
sedurlarının sayı 3-dən 1-ə, 
müddəti isə 20 dəqiqəyədək 
azaldılıb, biznesə başlamaq 
üçün maliyyə vəsaiti və sənəd 
sayı sıfıra endirilib. Bu sistemə 
əsasən, qeydiyyat sənədləri 
yalnız vergi ödəyicisinin elekt-
ron kabinetinə onlayn qaydada 
göndərilir və həmin sənədlərin 
kağız daşıyıcılarda təqdim edil -
məsinə zərurət olmur. 

Elektron kabinetə göndə -
rilən qeydiyyat sənədləri xüsusi 
barkodla şifrələnməklə onların 
rəsmi olaraq bütün dövlət qu-
rumları, banklar, notariuslar və 
digər təşkilatlarda qəbulu üçün 
qanunvericilik bazası və inzibat -
çılıq da təkmilləşdirilib. 

Yeni onlayn qeydiyyat sis-
teminin həyata keçirilməsində 
əsas məqsəd biznesə başla -
maqla bağlı prosedurların sa-
dələşdirilməsi, vaxta qənaət, əl-
verişli biznes mühiti, şəႇaflığın 
təmin olunması, məmur-sahib -
kar ünsiyyətinin minimuma en-
dirilməsi və vətəndaş məmnun -
luğunun artırılmasıdır. Bütün 
bunlar vergi qanunvericiliyində 
sahibkarlığın dəstəklənməsi ilə 
bağlı aparılan islahatların da-
vamıdır və ölkədə biznes mü-
hitinin əlverişliliyinin daha da 
yaxşılaşdırılmasına xidmət edir.

Nəhayət, onu da qeyd edək 
ki, vergi daxilolmalarında dina -
mik artıma ölkədə liberal biznes 
mühitinin formalaşdırılması mü-
hüm təsir göstərib və bu, inves-
tisiya şəraitinin yaxşılaşmasına 
gətirib çıxarıb. Belə bir şəraitdə 
icra olunan layihələr isə iqtisa-
diyyatın genişlənməsinə və in-
vestisiyaların artımına yol açıb.

Strateji valyuta 
ehtiyatlarımız 67,5 milyard 

dollara yüksəlib
Mərkəzi Bankın sədri Taleh Kazımovun 

bildirdiyinə görə, bu ilin yanvar–sentyabr 
aylarında Azərbaycanın strateji valyuta ehtiyatları 
14,9 faiz artaraq 67,5 milyard dollara çatıb.

Qeyd edək ki, sentyabrın 23-də gələn il və sonra-
kı üç il üzrə sosial±iqtisadi inkişaf konsepsiyası, eyni 
zamanda, proqnoz göstəricilərinin müzakirəsinə həsr 
olunan Nazirlər Kabinetinin geniş iclasında hazırda 
ölkəmizin maliyyə vəziyyətinin əhəmiyyətli dərəcədə 
yaxşılaşdığı, strateji valyuta ehtiyatlarının 67 milyard  
dollara çatdığı və ilin əvvəlindən 14,5 faiz artdığı da 
qeyd edilib.

Sosial sığorta 
daxilolmaları 14 faiz artıb

2023-cü ilin yanvar–sentyabr ayları ərzində 
məcburi dövlət sosial sığorta haqları üzrə 
daxilolmalar 3,7 milyard manatdan çox olub.

Dövlət Vergi Xidmətinin məlumatına görə, bu 
göstərici ötən ilin müvafiq dövrü ilə müqayisədə 14 faiz 
və ya 462,4 milyon manat artıb.

Qeyd edək ki, qeyri±büdcə təşkilatları üzrə daxilol -
malar ötən ilin eyni dövrü ilə müqayisədə 14,8 faiz ar-
taraq 2,4 milyard manat təşkil edib. İşsizlikdən sığorta 
haqları üzrə daxilolmalar isə ötən ilin müvafiq dövrünə 
nisbətən 15,1 faiz artıb və 132,8 milyon manat olub. 
Qeyri±büdcə təşkilatları üzrə daxilolmalar da 15,1 faiz 
artaraq 98,2 milyon manata çatıb.

SİYASƏT8 12 oktyabr 2023-cü il, cümə axşamı

Son günlər region mətbuatında verilən “Avropa İttifaqı Ermənistana daha bir 
missiya göndərdi”, “Ermənistanın Gorus şəhərində də Avromissiyanın ofisi açıldı”, 
“Avropa mütəxəssisləri Ermənistanda fəaliyyətə başladılar” və sair bu kimi xəbər 
başlıqları oxucuların gözünü yağır etməkdədir. Əslində, bunun bizə elə bir ağır-
yüngüllüyü yoxdur. Çünki Ermənistan  pis-yaxşı, dövlətdir, kimi istəsə gətirib öz 
ərazisində saxlaya bilər. Onu da xatırladaq ki,  işğalçı ölkədə hər adambaşına bir 
Avropa missioneri yerləşdirilsə də, heç kəs Azərbaycanı öz tutduğu yoldan döndərə 
bilməyəcək. 

Əksinə, orada Avropa təmsilçilərinin 
çox olması yaxşıdır. Çünki Ermənistan 
planetin ən qeyri-demokratik ölkəsidir. 
Parlamentin güllə-boran edilməsi də 
orada olub, prezidentliyə namizədə sui-
qəsd edilməsi də, qonşu ölkədə Xoca-
lı soyqırımının törədilməsi də. Üstəlik,  
Azərbaycan ərazilərinin 20 faizini işğal 
edərək yüzlərlə yaşayış məntəqəsinin 
Yer üzündən silinməsini də məhz bu 
ölkənin rəhbərləri törətmişdilər. Ona görə 
də Ermənistanda Avropa mütəxəssisləri-
nin çox olması, əslində, müsbət hal ola 

bilərdi... Hərgah, ora gələnlərin hamısı 
sülh məramı ilə, xoş niyyətlə, humanitar 
məqsədlərlə gəlmiş olsaydı... Çox təəs-
süf ki, belə deyil. 

Son zamanlar dəfələrlə sübut olunub 
ki, başda Fransa olmaqla, Avropanın bir 
neçə ölkəsi Cənubi Qafqazda sülhün 
bərpa edilməsini əngəlləmək məqsədilə 
Ermənistana öz təlimatçılarını göndə-
rirlər. Bu, az imiş kimi, qonşu ölkənin 
ərazisini işğal etdiyinə görə Azərbaycan 
əsgəri tərəfindən burnu ovulmuş Ermə-
nistanı daha bir müharibəyə ruhlandıran, 
hətta hazırlayan ölkələr də var. Bu isə 
bizi narahat etməyə bilməz. Odur ki, həm 
işğalçıya, həm də onu yeni avantüraya 
çağıranlara öz xəbərdarlığımızı etmişik. 

“Avromissiya”lara gəlincə, Azərbay-
can tərəfi haqlı olaraq soruşur ki, həmin 
qruplar Ermənistanda nə ilə məşğul ola-
caqlar"  Axı keçmiş münaqişə artıq bitib, 
hər iki ölkə bir-birinin ərazi bütövlüyünü 
tanıyıb, Azərbaycan qalib olsa da, heç 
bir diktə irəli sürmədən sülh danışıqlarını 
təklif edir və sair. Yəni, region sülhün as-
tanasındadır. Bəs elə isə Avropa nə üçün 
əl çəkmir"

Hamının yadındadır, ötən ilin ok t-
yabrında keçirilən Praqa görüşü zamanı 
liderlərin razılığı ilə yaradılmış monitorinq 
missiyasının mandatı həmin il dekab-
rın 19-da başa çatmışdı. Razılaşmaya 
əsasən, 40 nəfərdən ibarət mülki missi-
ya iki ay ərzində fəaliyyət göstərməli idi. 
Amma iki aylıq missiya başa çatandan 
sonra Ermənistan və Avropa İttifaqı 100 
nəfərdən ibarət yeni missiyanın iki il müd-
dətinə göndərilməsi barədə razılığa gəl-
dilər. Bu ilin fevralında Avropa İttifaqı yeni 
missiya ilə bağlı qərar qəbul etdi, aprel 
ayında isə mülki missiya Ermənistan əra-
zisinə göndərildi. Xatırladaq ki, Aİ-nin növ-
bəti missiyasının bölgəyə göndərilməsi ilə 
bağlı Azərbaycan tərəfi razılıq verməyib.

Bir məqamı yada salaq.  Azərbay-
can hələ əvvəldən bu missiyaların heç 
də xoşməramlı olmadığını bəyan etmiş 
və bununla bağlı narahatlığını bildirmiş-
di. Sonrakı dönəmdə baş verən pro-
seslər, xüsusən də, törədilən təxribatlar  
Azərbaycanın  haqlı olduğunu dəfələrlə 
göstərdi. Belə ki,  Ermənistan Müdafiə 
Nazirliyi ənənəvi təxribat üsulundan isti-
fadə edərək daim dezinformasiya yayır  
ki, guya, Azərbaycan Silahlı Qüvvələri Aİ 
müşahidəçilərinə atəş açır və sairə.

Xeyir ola, məqsəd nədir" Təbii ki, bu 
avantüranın “müəllifi” rəsmi İrəvandır. 
Ekspertlərin fikrincə, Ermənistan haki-
miyyəti bu cür addımları ilə regionda 
prosesləri öz xeyrinə dəyişməyə çalışır. 
Amma, əbəs yerə. Daha Ermənistanın 
“qatarı gedib”. İndi gündəlikdə başqa 
qatarlar var ± Zəngəzur dəhlizi vasitəsilə 

Avrasiya ölkələrinin iqtisadiyyatını bir-bi-
rinə qovuşduracaq qatarlar daha çox ma-
raq kəsb edir.

Yuxarıda qeyd etdik ki, Ermənistanın 
öz yerində sakit oturmasını istəməyən si-
yasi dairələrin önündə Fransa gedir. Rəs-
mi Paris regiona ayaq açmaq və öz hərbi 
kontingentini bu ərazidə yerləşdirmək 
üçün yaranan fürsətdən istifadə etməyə 
çalışır. Azərbaycanın rəsmi mövqeyi 
isə bundan ibarətdir ki, missiya region-
da sülh prosesinə xələl gətirməməli və 
birtərəfli mövqe nümayiş etdirməməlidir.

Onu da əlavə edək ki, ərazisində Ru-
siya Federasiyasının hərbi bazası olan 
bir ölkənin “həftə səkkiz, mən doqquz” 
Avropa təmsilçilərini dəvət etməsi Kreml-
də o qədər də sakitliklə qarşılanmır. Yəni 
İrəvan rəhbərliyinin gerizəkalılığı Cənubi 
Qafqazı növbəti bir qarşıdurmaya sürük-
ləyir. Əvvəlki qarşıdurma Cənubi Qafqa-
zın iki ölkəsi arasında olduğuna görə 
fəsadları o qədər də sarsıdıcı olmamış-
dı. Yəni müharibədən sonra hər iki ölkə 
ayaq üstədir. Böyük güclərin iştirakı ilə 
törədiləcək növbəti qarşıdurmadan sonra 
isə Ermənistan dövləti ayaq üstdə qal-
maya bilər. Çox təəssüf ki, rəsmi İrəvan 
bunu anlamır. 

Sonda sərlövhədə xatırlatdığımız 
başqa bir arqumentimizi əsaslandırmağa 
çalışaq. Azərbaycan Prezidenti 44 gün-
lük müharibədən sonra demişdi: “Mühari-
bə göstərdi ki, Azərbaycanın əsl dostları 
kimlərdir”. Həmin 44 gündə uzaq Kanada 
ölkəsi iki faktla yaddaşımıza yazılmışdı. 
Rəsmi Ottava həmin günlərdə Türkiyəyə 
hərbi texnika �“Bayraqdar” üçün müşahi-
də kameraları� ixracını dayandırmış, son-
ra isə Fransanın başladığı  “Artsaxı tanı” 
kampaniyasını dəstəkləmişdi. Üstəlik, bu 
ölkə hələ  2004-cü ildə “erməni soyqırı-
mını” tanımışdır.  

Tarixi mənbələr göstərir ki, ermənilər 
Kanadaya son yüz ilə yaxın müddətdə 
gəliblər. İndi onların sayı 70 minə yaxın-
dır. Bu faktları sadalamaqda məqsədimiz 
məhz həmin 70 min erməninin Kanada 
kimi iqtisadi imkanları olan Şimali Ameri-
ka ölkəsini riyakarcasına Avropa İttifaqına 
yamaq etməsini göstərməkdir. Belə ki, 
Kanada hələ  3 il əvvəl “Ermənistan de-
mokratiyasına dəstək” adlı bədnam kam-
paniyaya qoşulub. Bu ölkənin  xarici işlər 
naziri Melani Coli rəsmi açıqlamasında 
yazıb: “Kanada münaqişənin sülh yolu ilə 
dəstəkləməyə və Cənubi Qafqazda sabit-
liyin təmin edilməsinə sadiqdir. Regionda 
mövcudluğumuzu buna görə artırırıq. Bu 
gün Kanadanın Aİ-nin Ermənistandakı 
missiyasında iştirak edəcəyini bildiririk”.

Yəni ermənilərin murdar xisləti və on-
ların havadarlarının bəd niyyəti üzündən 
Cənubi Qafqazda baş verən proseslər 
bir çox siyasi dairələrin “ağzını sulandı-
rır”. Ancaq onlar unudurılar ki, regionda 
Türkiyə Cümhuriyyəti də var, Azərbaycan 
Respublikası da. Ona görə də bu torpaq-
lara əl uzadanların burnu Ermənistanın 
burnu kimi əzilə bilər. Ermənistanda  hər 
nəfərə bir Avropa missioneri düşsə də, 
yanında bir kanadalı da dayansa belə, 
Azərbaycan öz haqq yolundan dönən 
deyil. 

İttiIaT 0İR=Ə%ƏYLİ 

Ermənistanda adambaşına bir 
Avropa missioneri düşsə də...
Bəs Kanada nə vaxtdan Avropa ölkəsi olub?

Brüsselə cəmi iki “bilet” var 
Bakının siyasi qətiyyəti Parisi oyundankənar vəziyyətdə qoydu  

Əgər oktyabrın sonlarında Brüssel görüşü baş tutacaqsa, bu, sadəcə üçtərəfli 
formatda sülh danışıqlarının növbəti raundu sayılacaq. Fransa və Almaniya rəh-
bərlərinin iştirak etməyəcəkləri bu zirvə görüşünə Bakıdan daha çox İrəvanın 
ehtiyac duyduğunu söyləyə bilərik. Azərbaycan Prezidenti İlham Əliyev Avropa 
Siyasi Birliyinin Qranada Sammitində iştirakdan imtina edəndən sonra Bakıya 
Brüsseldən, Berlindən zənglər edildi. 

Və Bakının artıq üçtərəfli formatda görüşə 
razılığı alındı. Əslində, dövlətimizin başçı-
sının Qranadaya getməməsi İrəvan – Paris 
tandemi tərəfindən Azərbaycana qarşı sanksi-
ya tətbiqi kimi siyasi təxribat və avantüralara 
verilən dəqiq və kəsərli cavab idi. Bununla da 
məlum “cüt bacılar tandemi”nin pozuculuq 
fəaliyyətinin tam fiaskoya uğramasının şahidi 
olduq. Yəni, Bakı sülh danışıqlarının Aİ plat-
formasında nə Fransanın, nə də Almaniyanın 
tövsiyələrinə ehtiyacı olmadığını birmənalı 
şəkildə bəyan etdi.     

Azərbaycan Prezidentinin Qranadaya get-
məməsinin əsas səbəblərdən biri məhz Parisin 
sərgilədiyi destruktiv mövqe oldu. Amma indi 
artıq sülh sazişinin imzalanması üçün münbit 
zəmin yarandığı məqamda BMT Təhlükəsiz-
lik Şurasında ölkəmizə qarşı qətnamə qəbulu 
ilə bağlı hər iki cəhdinin uğursuzluğa düçar 
olduğu Fransa nəyin bahasına olursa-olsun, 
Cənubi Qafqazda mövcudluğunu isbatlamağa 
çalışır. Mövcud vəziyyətdə Ermənistan ona 
sadəcə Azərbaycana təzyiq aləti kimi lazım-
dır. Paris Brüssel siyasi platformasına daha 
çox bölgədə məkrli planlarını həyata keçirə 
biləcəyi müstəvi kimi baxırdı. Amma Emma-
nuel Makronun “saman altından Qafqaza su 
yeritmək” texnologiyası alınmadı. Özünüif-
şa göz qabağındadır. Azərbaycan isə sülhə 
töhfə verəcək bütün təşəbbüslərə və bu yöndə 
ədalətli aktorların səylərinə sadiq qaldığını, 
danışıqlara açıq olduğunu nümayiş etdirdi.     

ørəYaQ VHo൴m TarşıVıQGa
“İndi Ermənistan regional əməkdaşlıq və 

qonşularına qarşı qanunsuz və əsassız ərazi 
iddiaları arasında seçim etməlidir. Əlbəttə, 
bu məsələdə beynəlxalq ictimaiyyətin də rolu 
əhəmiyyət kəsb edir. Ermənistanın revanşizm 
cəhdlərinin hər hansı şəkildə dəstəklənməmə-
si və bölgənin rifahı üçün sülhün alternativi-
nin olmamasına dair çağırışların edilməsi son 
dərəcə vacibdir”.

Bu fikirləri Azərbaycan Xarici işlər naziri 
Ceyhun Bayramov rəsmi mətbuatda dərc olu-
nan məqaləsində qeyd edib. Onun sözlərinə 
görə, Prezident İlham Əliyevin milli maraq-
lara söykənməklə beynəlxalq hüquq çərçivə-
sində apardığı xarici siyasət hər zaman özündə 
ədalət və humanizm prinsiplərini ehtiva edib: 
"Azərbaycan strateji səbir nümayiş etdirərək, 
onilliklər ərzində ərazilərinin işğalına son qo-
yulması, beynəlxalq təşkilatların qərarlarının 
yerinə yetirilməsi, beynəlxalq hüququn təmin 
edilməsi üçün danışıqlar aparıb. Məhz aparı-
lan danışıqlar, diplomatiya cəbhəsində gərgin 
proseslər Azərbaycanın hərb meydanında gü-
cünü birə yüz artırıb”. 

Nazir, həmçinin qeyd edib ki, həm 44 
günlük müharibədə əldə edilən böyük Qələbə, 
həm də antiterror tədbirləri çərçivəsində Qa-
rabağ üzərində  suverenliyimizin tam bərpa 
olunması Azərbaycan tarixinin şanlı səhifəsini 
təşkil etməklə yanaşı, bölgədə yeni reallıqlar 
yaradıb. Bu reallığın Ermənistan tərəfindən 
qəbul edilməsinin, onun Bakının və Ankara-
nın sülh və əməkdaşlıq çağırışlarını düzgün 
dəyərləndirməsinin əhəmiyyətini önə çəkən 
C.Bayramov İrəvana konkret təklifimizi çat-
dırır: “İndi Ermənistan regional əməkdaşlıq 
və qonşularına qarşı qanunsuz və əsassız əra-
zi iddiaları arasında seçim etməlidir. Əlbəttə, 
bu məsələdə beynəlxalq ictimaiyyətin də rolu 
əhəmiyyət kəsb edir. Ermənistanın revanşizm 
cəhdlərinin hər hansı şəkildə dəstəklənməməsi 
və bölgənin rifahı üçün sülhün alternativinin 
olmamasına dair çağırışların edilməsi olduqca 
vacibdir”.

4HyG-şərtV൴] Qə GHməkG൴r" 
Yaranmış indiki şəraitdə əgər söhbət sülh 

müqaviləsindən gedirsə, biz artıq istəyimizə 
nail olmuşuq. Bəli, Bakı bölgədə sülhün tam 
bərqərar olması, Azərbaycan və Ermənistan 
arasında normal münasibətlərin yaranması, 
regionda inteqrasiyanın başlaması üçün sülh 
müqaviləsinin imzalanmasında maraqlıdır.  
Dövlətimizn başçısının “Qafqaz evi” layihəsi 
reallaşmalı, eləcə də Türkiyə və Ermənistan 
arasında münasibətlər normallaşmalıdır. Yəni, 
Bakı bu məsələlərə daha geniş üfiqlərdən 
baxır. 

0|Y]X ൴lə ba÷lı Tə]Ht൴m൴]ə aoıTlama 

– Xüsusilə Fransadan Ermənistan baş na-
zirinə davamlı olaraq göstəriş və “məsləhət-
lər” ünvanlanır. Ümumiyyətlə, sülh müqa-
viləsinin hansı coğrafiyadakı platformada 
imzalanacağı, bu prosesdə kimlərin daha bö-
yük rol oynayacağı mühüm məsələdir. Bəli, 
Bakı Fransanın nizamlamada rolunu rədd edir. 
Azərbaycan Prezidentinin Qranadaya get-
məməsinin əsas səbəblərdən biri məhz Parisin 
sərgilədiyi destruktiv mövqe oldu. Amma indi 
artıq sülh sazişinin imzalanması üçün münbit 
zəmin yarandığı məqamda Fransanın siyasi 
mövqeyində müəyyən korrektələr olmalı idi. 
Biz bunu görmədik. Ümumiyyətlə, Azərbay-
can bu münaqişənin beynəlxalq platformalar-
da deyil, burada, region çərçivəsində həllində 
maraqlıdır.

Son vaxtlar sülh danışıqlarının məkanı 
kimi Tbilisi variantının gündəmə gətiril-
diyinə diqqəti yönəldən siyasi şərhçi bun-
dan ötrü Brüsseldə də kifayət qədər geniş 
imkanların olduğunu, amma sonradan kə-
nar müdaxilələrin prosesi dalana dirədiyini 
deyir: “Yadınıza salım ki, cənab Prezident 
2022-ci ilin aprelində Brüsseldə Aİ-nin ikin-
ci Sammitindən sonra bəyan etdi ki, bu gö-
rüş ikitərəfli formatın başlanğıcıdır. Əslində, 
elə də olmalı idi. Amma sonradan vəziyyət 
gərginləşdi. Məsələnin mahiyyəti “Dağlıq 
Qarabağ” komponentini dirçəltməkdən, di-
riltməkdən ibarət oldu. Qranada bəyannamə-
sində yer almış bir tezisi xatırlatmaq yerinə 
düşər: “Qarabağ ermənilərinin qeyd-şərtsiz 
özlərinin tarixi torpaqlarına geri dönmələri 
təmin edilməlidir”. “Qeyd-şərtsiz” ifadəsi-
nin mənasını diplomatlar yaxşı bilirlər. Er-
mənilər əvvəlki mövqelərinə qayıtmaq üçün 
belə yollara əl atırlar. Bu, hansı mövqe idi? 
Onlar Qarabağda anklav formasında qalsınlar 
və Azərbaycanın digər hissələri ilə təmasla-

rı olmasın və izolə vəziyyətində yaşasınlar. 
Üstəlik, istədikləri vaxt Laçın yolu vasitəsilə 
Ermənistana gedib-gəlsinlər. Yəni, Azərbay-
canın Qarabağ üzərində suverenliyi formal 
olaraq de-yure tanınsın, vəssalam! Amma 
biz bu konstruksiyanı qəbul edə bilməzdik və 
onu məhv etdik. İndi onlar qeyd-şərtsiz geri 
dönməyi düşünürlər. Bunun ardınca BMT-nin 
hansısa missiyasının bölgəyə təşrif gətirməsi 
və məsələnin uzun müddətə bu durumda sax-
lanılması gəlir. Neçə illərdən sonra isə onlar 
yenidən Azərbaycandan ayrılmaq məsələsini 
qaldıra bilərlər. Qeyd-şərtsiz geri dönməyin 
arxasında nələrin dayandığı açıq-aşkar gö-
rünür. Buna qətiyyən imkan verməyəcəyik. 
Düzdür, rəsmi Bakının reinteqrasiya proq-
ramı olduğu kimi, şərti də var. İnanmırıq ki, 
Azərbaycanı qeyd-şərtsiz dönüşə məcbur edə 
biləcək qüvvə ortaya çıxsın”. 

Deməli, İrəvanın “böyük bacısı” Aİ çər-
çivəsində beştərəfli görüşlərdə Qarabağ er-
mənilərinin “haqlarını” bu formada, yəni 
“qeyd-şərtsiz qorumağı” planlayırmış. Azər-
baycan Prezidenti Parisin bu planının da üs-
tündən qara xətt çəkdi.   

h]üQü 4ərbGəQ  

Qarabağ üzrə sülh danışıqlarının Qərb 
trendlərinə obyektiv və neytral nəzər ye-
tirdikdə məlum olur ki, İrəvanı nə Avropa 
İttifaqına, nə də həmin NATO-ya çağıran 
yoxdur. Bu, heç mümkün də deyil. Axı Er-
mənistan SSRİ-dən miras qalmış KTMT kimi 
hərbi-siyasi blokun üzvüdür. Ekspertlərin qə-
naətincə, Hayastanın Avropanın maliyyə ins-
titutlarından istədiyi dəstəyi ala bilməməsi-
nin əsas səbəbi də məhz budur. Ərazisi kiçik, 
təbii sərvətlərdən məhrum, özünütəcrid və-
ziyyətinə düşmüş Ermənistana sərmayə qoy-
maq istəyənlər də yox dərəcəsindədir. İrəva-
na Qarabağ ermənilərinin yerləşdirilməsi və 
təminatı üçün Avropa İttifaqından umduğu 
2,6 milyard avro əvəzinə cəmi 10,45 milyon 
avronun ayrılması “qoca qitə”nin bu ölkəyə 
münasibətinin göstəricisidir. İrəvan, nəhayət, 
bir həqiqəti qəbul etməlidir. Nə qədər ki, 
yalnız yağlı vədlərini eşitdiyi Qərbin ətəyini 
buraxmayıb, yaxın qonşuları ilə əməkdaşlığa 
tələsmir, daha böyük problemlərlə üzləşməli 
olacaq. Ona görə, nə qədər gec deyil, üzünü 
Qərbdən Şərqə çevirmək barədə ciddi  dü-
şünməlidir. Bunu erməni ictimaiyyəti də artıq 
başa düşür. Ölkələrimiz arasında sülhün və 
əmin-amanlığını bərpası, ilk növbədə, Ermə-
nistanın maraqlarına cavab verir. Azərbaycan 
hakimiyyəti və ictimaiyyəti sülhə hazır oldu-
ğunu bildirib.             

Bəli, biz sülhə səs veririk. Bakı sülh sazişi-
nin Avropada deyil, məhz Qafqazda imzalan-
masını daha məqsədəuyğun sayır. Bunu Prezi-
dent İlham Əliyev Bakıda səfərdə olan Rusiya 
Federasiyası Təhlükəsizlik Şurasının katibi 
Nikolay Patruşevin diqqətinə çatdırıb. Krem-
lin rəsmisini qəbul edən dövlətimizin başçısı 
regional məsələlərin bölgə ölkələrinin iştirakı 
ilə, həm də “3+3” formatında həllinin vacib-
liyini vurğulayıb. İlham Əliyev bu formatda 
görüşlərin ən yüksək səviyyədə keçirilməsi-
ni münasib saydığını qeyd edib. Bu ideyaya 
İrəvanın reaksiyası özünü çox gözlətmədi. 
Ermənistan baş naziri Nikol Paşinyan “3+3” 
formatında görüşlərə hazır olduğunu bildirdi. 
Bu isə o deməkdir ki, vəziyyət  Azərbaycan 
üçün faydalı sayıla biləcək ssenari üzrə inkişaf 
etməkdədir. Yəni regionun problemləri kənar 
güclərin iştirakı olmadan daxildə öz həllini 
tapmalıdır. Əgər bu format və ssenari Qərbdə, 
misal üçün, həmin Fransada kimdəsə narazılıq 
doğuracaqsa, bu, artıq onun öz problemidir. 

Hələlik rəsmi Bakı Aİ prezidenti Şarl Mi-
şelin xoşməramlı sülh təşəbbüsünə müsbət 
cavabını verib və oktyabrın sonlarında Brüs-
seldə Ermənistanla görüşməyə hazır olduğunu 
açıqlayıb. Amma o görüş-sammitə cəmi iki 
tərəf dəvətlidir. Bu dəfə üçüncü “bilet” heç 
kəsə göndərilməyəcək.

İmran %Ψ'İ5;$1/, 
;4

Azərbaycana qarșı mina terroru ATƏT müzakirəsində
Oktyabrın 11-də ATƏT-in ənənəvi “İnsan ölçüsü” üzrə Varşava 

konfransında Azərbaycanın ATƏT yanında daimi nümayəndəliyinin 
təşkilatçılığı ilə mina təcavüzünün insan haqlarına təsiri mövzusunda 
tədbir keçirilib.

Tədbirin moderatoru, Azərbay-
can Xarici İşlər Nazirliyinin xüsusi 
tapşırıqlar üzrə səfiri Elşad İsgən-
dərov 30 ilə yaxın davam edən 
işğal nəticəsində ölkəmizin ərazisi-
nin ondabir hissəsinin Ermənistan 
tərəfindən məqsədyönlü şəkildə 
minalarla çirkləndirildiyini, bu əra-
zilərdə 1,5 milyondan çox minanın 
basdırıldığını diqqətə çatdırıb. Qırx 
dörd günlük müharibənin bitməsin-
dən sonra da Azərbaycan ərazilə-
rində Ermənistan tərəfindən yeni 
minalar basdırıldığını qeyd edən 
səfir bunu rəsmi İrəvanın sülh rito-

rikasında riyakarlığının göstəricisi 
kimi dəyərləndirib. Ermənistanın 
bu qeyri-qanuni fəaliyyəti nəticə-
sində təkcə son iki ildə 300-dən 
çox azərbaycanlının mina terroru-
nun qurbanı olduğunu vurğulayan 
E.İsgəndərov yalnız lokal xarakter-
li antiterror tədbirləri nəticəsində 
Qarabağda mina terroruna son 
qoymaq üçün tam şərait yarandı-
ğını qeyd edib.

Tədbirdə “Minaların insan haq-
larına dağıdıcı təsiri” mövzusunda 
ilkin tədqiqatın hesabatını təqdim 
edən İtaliya İnsan Haqları Federa-

siyasının prezidenti Antonio Stanqo 
Qarabağın minalarla çirkləndirilmə-
sinin humanitar faciə miqyaslı oldu-
ğunu bildirərək, bunun nəticəsində 
Azərbaycanın Avropada mina ilə 
ən çox çirkləndirilmiş ikinci ölkə ol-

duğunu diqqətə çatdırıb. Hesaba-
tın təhlil hissəsində Ermənistanın 
apardığı 30 illik mina terroru nəti-
cəsində beynəlxalq ədalətin və hu-
manitar hüququn, həmçinin təməl 
insan hüquqlarını kobud şəkildə 

pozduğu bildirilib. 700 mindən çox 
keçmiş məcburi köçkünün vətən-
lərinə qayıtmasını əngəlləyən, on-
ların sağlamlıq, iş və təhsil hüquq-
larının kütləvi şəkildə pozulduğunu 
qeyd edən A.Stanqo beynəlxalq in-
san hüquqları mexanizminin işə sa-
lınmasını, minalardan zərər çəkmiş 
Azərbaycan vətəndaşlarına təzmi-
natın ödənilməsinin təmin olunma-
sının vacibliyini vurğulayıb.

Tədbirdə çıxış edən ANA-
MA-nın idarə rəisi Ramil Əzizov 
işğaldan azad olunduqdan sonra 
Qarabağda görülən minatəmiz-
ləmə işlərindən danışıb, indiyədək 
2636 hektar ərazidə piyada əley-
hinə 30 minə yaxın, tank əleyhinə 
17 mindən çox minanın aşkar 
edilərək zərərsizləşdirildiyini bildi-

rib, bu irimiqyaslı minatəmizləmə 
əməliyyatlarının əsasən Azərbay-
canın öz daxili imkanları hesabına 
həyata keçirildiyini deyib. 

2018-ci ildə “Minadan azad 
Cənubi Qafqaz” regional kampa-
niyasını təsis etmiş, LİNKS Avropa 
Fondunun icraçı direktoru Denis 
Sammut çıxışında minatəmizləmə 
sahəsində regional əməkdaşlığın, 
qarşılıqlı etimadın yaranması üçün 
tarixi imkanın formalaşdığını qeyd 
edib. O, Avropa İttifaqını irimiqyaslı 
minatəmizləmə işində bölgəyə, xü-
susilə Azərbaycana əməli dəstək 
göstərməyə çağıraraq, bunun 
beynəlxalq tərəfdaşların regionda 
dayanıqlı sülhün təmin edilməsinə 
xidmət göstərəcəyini diqqətə çat-
dırıb. 



Azərbaycan Respublikası 
Nazirlər Kabinetinin Qərarı

ʋ 3�3    Bakı şəhəri, 10 oktyabr 2023-cü il 
Azərbaycan Respublikası 1azirlər 

.abinetinin �����c� il �� iyul tari[li 
��� n|mrəli 4ərarı ilə təsdiT edilmiú 
³6udan istiIadə 4aydaları´nda, �����
ci il �� Rktyabr tari[li ��� n|mrəli 
4ərarı ilə təsdiT edilmiú ³%ələdiyyə 
Tullu÷una m�sabiTənin elan edilmə�
si, sənədlərin Təbulu, m�sabiTənin 
keoirilməsi Yə nəticələrinin Tiymətlən�
dirilməsi 4aydası´nda, �����ci il � IeY�
ral tari[li �� n|mrəli 4ərarı ilə təsdiT 
edilmiú ³'|Ylət ekRlRMi ekspertizasını 
həyata keoirən Ekspert .Rmissiyası 
haTTında Əsasnamə´də Yə �����ci 
il �� may tari[li ��� n|mrəli 4ərarı 
ilə təsdiT edilmiú ³'|Ylət Yə ictimai 
ekRlRMi ekspertizanın həyata keoiril�
məsi 4aydası´nda dəyiúiklik edilməsi 
haTTında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, “Yol hərəkəti 
haqqında”, “Azərbaycan Respublika -
sı Milli Məclisinin komitələri haqqında”, 
“Torpaq bazarı haqqında”, “Ətraf mühi-
tin mühafizəsi haqqında”, “Terrorçuluğa 
qarşı mübarizə haqqında”, “Milli arxiv 
fondu haqqında”, “Bələdiyyələrin statusu 
haqqında”, “Əməliyyat-axtarış fəaliyyəti 
haqqında”, “Su təchizatı və tullantı suları 
haqqında” və “Taxıl haqqında” Azərbay-
can Respublikasının qanunlarında dəyi-
şiklik edilməsi barədə” Azərbaycan Res-
publikasının 2023-cü il 17 fevral tarixli 
816-V,QD nömrəli Qanununun və “Media 
haqqında” Azərbaycan Respublikasının 
2021-ci il 30 dekabr tarixli 471-V,Q nöm-
rəli Qanununun tətbiqi və bundan irəli 
gələn bir sıra məsələlərin tənzimlənməsi 
barədə” Azərbaycan Respublikası Pre-
zidentinin 2022-ci il 8 fevral tarixli 1589 
nömrəli Fərmanının icrasını təmin etmək 
məqsədilə Azərbaycan Respublikasının 
Nazirlər Kabineti qərara alır:

1� Azərbaycan Respublikası Nazirlər 
Kabinetinin 2014-cü il 17 iyul tarixli 262 
nömrəli Qərarı �Azərbaycan Respublika -
sının Qanunvericilik Toplusu, 2014, ʋ 
7, maddə 950; 2017, ʋ 7, maddə 1480; 
2018, ʋ 9, maddə 1939; 2020, ʋ 2, 
maddə 186, ʋ 6, maddə 815; 2022, ʋ 
2, maddələr 168, 185� ilə təsdiq edilmiş 
“Sudan istifadə Qaydaları”na 1 nömrəli 

əlavə - “Su təchizatı və tullantı sularının 
axıdılması xidmətlərinə dair əhali qru-
puna aid olan fiziki şəxslərlə bağlanan 
Müqavilə”nin 2.4-cü bəndində “mətbuat, 
radio-televiziya və digər kütləvi informa-
siya vasitələri” sözləri “media” sözü ilə 
əvəz edilsin.

2� Azərbaycan Respublikası Nazirlər 
Kabinetinin 2015-ci il 13 oktyabr tarixli 
324 nömrəli Qərarı �Azərbaycan Res-
publikasının Qanunvericilik Toplusu, 
2015, ʋ 10, maddə 1238; 2019, ʋ 3, 
maddə 518� ilə təsdiq edilmiş “Bələdiyyə 
qulluğuna müsabiqənin elan edilməsi, 
sənədlərin qəbulu, müsabiqənin keçiril -
məsi və nəticələrinin qiymətləndirilməsi 
Qaydası”nın 2.1-ci və 5.2-ci bəndlərinin 
ikinci cümlələrində “digər kütləvi infor-
masiya vasitələrində” sözləri “mediada” 
sözü ilə əvəz edilsin.

3� Azərbaycan Respublikası Nazirlər 
Kabinetinin 2020-ci il 5 fevral tarixli 31 
nömrəli Qərarı �Azərbaycan Respublika -
sının Qanunvericilik Toplusu, 2020, ʋ 2, 
maddə 182; 2021, ʋ 11, maddə 1296� ilə 
təsdiq edilmiş “Dövlət ekoloji ekspertiza -
sını həyata keçirən Ekspert Komissiyası 
haqqında Əsasnamə”nin 3.4-cü bəndinin 
ikinci cümləsində “kütləvi informasiya va-
sitələrinin” sözləri “media subyektlərinin” 
sözləri ilə əvəz edilsin.

�� Azərbaycan Respublikası Nazirlər 
Kabinetinin 2020-ci il 21 may tarixli 184 
nömrəli Qərarı �Azərbaycan Respublika -
sının Qanunvericilik Toplusu, 2020, ʋ 
5, maddə 655; 2022, ʋ 5, maddə 552; 
2023, ʋ 1, maddə 126� ilə təsdiq edilmiş 
“Dövlət və ictimai ekoloji ekspertizanın 
həyata keçirilməsi Qaydası”nda aşağıda -
kı dəyişikliklər edilsin:

4.1. 3.4-cü bənddə “kütləvi informasi-
ya vasitələrində” sözləri “mediada” sözü 
ilə əvəz edilsin;

4.2. 3.6-cı bəndin ikinci cümləsində 
“kütləvi informasiya vasitələri ilə” sözləri 
“mediada” sözü ilə əvəz edilsin;

4.3. 3.14-cü bənddə “kütləvi informa-
siya vasitələri” sözləri “media” sözü ilə 
əvəz edilsin.

Əli Ə6Ə'2V, 
Azərbaycan Respublikasının  

%aú naziri

Azərbaycan Respublikası 
Nazirlər Kabinetinin Qərarı

ʋ 3�2    Bakı şəhəri, 10 oktyabr 2023-cü il 
Azərbaycan Respublikası 1azirlər 

.abinetinin �����c� il � aprel tari[li 
�� n|mrəli 4ərarı ilə təsdiT edilmiú 
³*əmilərin nəzarət yR[lamasına dair 
Əsasnamə´də Yə �����ci il �� aprel 
tari[li ��� n|mrəli 4ərarı ilə təsdiT 
edilmiú ³'|Ylət �mumi təhsil m�əs�
sisələrində ��mumi təhsil �zrə təhsil�
Yerənlərə m�nasibətdə diJər d|Ylət 
təhsil m�əssisələrində� iúləyən təh�
silYerənlərin sertiIikatlaúdırma 4ay�
dası´nda dəyiúiklik edilməsi haTTında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, “Azərbaycan 
folkloru nümunələrinin hüquqi qorunma -
sı haqqında”, “Mədəni bitkilərin genetik 
ehtiyatlarının mühafizəsi və səmərəli isti-
fadəsi haqqında”, “Sosial xidmət haqqın -
da”, “Uşaqların icbari dispanserizasiya -
sı haqqında”, “Sahibkarlıq sahəsində 
aparılan yoxlamaların tənzimlənməsi 
və sahibkarların maraqlarının müdafiəsi 
haqqında”, “İctimai iştirakçılıq haqqın -
da”, “Yaşıllıqların mühafizəsi haqqında”, 
“Bələdiyyə qulluqçularının etik davranış 
qaydaları haqqında”, “Qiymətli kağızlar 
bazarı haqqında” və “Azərbaycanın mə-
dəniyyət paytaxtı ± Şuşa şəhəri haqqın -
da” Azərbaycan Respublikasının qa-
nunlarında dəyişiklik edilməsi barədə” 
Azərbaycan Respublikasının 2023-cü il 
17 fevral tarixli 812-V,QD nömrəli Qanu-

nunun icrasını təmin etmək məqsədilə 
Azərbaycan Respublikasının Nazirlər 
Kabineti qərara alır:

1� Azərbaycan Respublikası Nazirlər 
Kabinetinin 2013-cü il 4 aprel tarixli 59 
nömrəli Qərarı �Azərbaycan Respublika -
sının Qanunvericilik Toplusu, 2013, ʋ 4, 
maddə 439; 2014, ʋ 10, maddə 1320; 
2019, ʋ 5, maddə 948; 2022, ʋ 5, mad-
də 555� ilə təsdiq edilmiş 3 nömrəli əlavə 
- “Gəmilərin nəzarət yoxlamasına dair 
Əsasnamə”nin 3.4-cü bəndində “kütləvi 
informasiya vasitələrində” sözləri “medi-
ada” sözü ilə əvəz edilsin.

2� Azərbaycan Respublikası Nazirlər 
Kabinetinin 2020-ci il 30 aprel tarixli 155 
nömrəli Qərarı �Azərbaycan Respublika -
sının Qanunvericilik Toplusu, 2020, ʋ 
4, maddə 501; 2022, ʋ 4, maddə 412, 
ʋ 10, maddə 1221; 2023, ʋ 3, maddə 
435� ilə təsdiq edilmiş “Dövlət ümumi təh-
sil müəssisələrində �ümumi təhsil üzrə 
təhsilverənlərə münasibətdə digər dövlət 
təhsil müəssisələrində� işləyən təhsil-
verənlərin sertifikatlaşdırma Qaydası”nın 
2.7-ci bəndində “kütləvi informasiya va-
sitələrinin” sözləri “media” sözü ilə əvəz 
edilsin.

Əli Ə6Ə'2V, 
Azərbaycan Respublikasının  

%aú naziri

Avropa Komissiyasının 
Avropa Birliyi ölkələrinin 
qaz bazarında vəziyyətə 
dair rüblük hesabatında 
bildirilir ki, cari ilin ilk 3 
ayında Azərbaycan 7rans±
Adriatik Boru Kəməri (7A3) 
ilə Avropa İttiIaqına (Aİ) 
qaz tədarükünü ötən ilin 
eyni dövrü ilə müqayisədə 
13 Iaiz və ya 2,� milyard 
kubmetrədək artırıb� Cari 
ilin birinci rübündə Aİ-nin 
ümumi qaz idxalında (boru 
kəmərləri və mayeləşdiril-
miş Iormada) Azərbaycanın 
payı əvvəlki rübdəki 3 Iaiz-
dən � Iaizə yüksəlib�

Yanvar-mart aylarında Av-
ropaya boru kəməri ilə qaz tə-
darükçülərinin ilk beşliyinə Nor-
veç±21,7 milyard kubmetr �53 
faiz pay�, Şimali Afrika �Əlcəzair 
və Liviya� ± 7,3 milyard kubmetr 
�18 faiz�, Rusiya ± 5 milyard ku-
bmetr �12 faiz�, Böyük Britaniya 
± 4,4 milyard kubmetr �11 faiz� 
və Azərbaycan ± 2,8 milyard 
 kubmetr �7 faiz� daxil olub.

Keçən il Azərbaycan qaz ix-
racını 18 faizə ± 22,3 milyard 

 kubmetrə qədər artırıb, Avropaya 
11,4 milyard kubmetr və ya 39 
faizdən çox qaz ixrac edib. Bu 
il  respublikamızdan təbii qazın 
ixracı 24,5 milyard kubmetr həc-
mində planlaşdırılıb, bunun isə 
12-12,5 milyard kubmetrinin  Av-
ropaya nəql olunacağı nəzərdə 
tutulub.

“TAP AG” konsorsiumunun 
idarəedici direktoru Luka Skiep-
pati  İtaliyanın RCS Akademiya -
sında keçirilən “Xalis sıfıra keçid± 
innovativ enerji” adlı debatdakı 
çıxışında bildirib ki, TAP-ın kom-
mersiya fəaliyyətinə başladığı 
vaxtdan Avropaya 28 milyard ku-
bmetrdən çox Azərbaycan qazı 
ötürülüb ki, bunun da 23,5 mil-
yard kubmetrdən çoxu İtaliyaya 
ixrac edilib.

L.Skieppatinin sözlərinə görə, 
“TAP AG” konsorsiumu əsasən, 
İtaliya və Balkan ölkələri bazarla -
rını “mavi yanacaq”la təmin edir. 
İtaliyada son aylar ərzində isteh-
lakda bir qədər azalma nəzərə 
çarpıb, lakin bu ölkənin  şaxələn -
dirməni diqqətdə saxlaması və-
ziyyətin tezliklə normallaşmasına 
böyük ümid yaradıb.  

TAP-ın gücünün iki dəfə ar-
tırılmasına gəlincə, L.Skieppati 
boru xəttinin artıq çəkildiyini və 
ötürücülük gücünün ikiqat artırıl-
ması üzrə işlərin, ən azı İtaliya 
hissəsində, çox vaxt aparmaya -
cağını söyləyib.

Adıçəkilən konsorsiumun 
idarəedici direktoru, eyni zaman-
da, “TAP AG”nin qarşıya nəql im-
kanlarını və buna müvafiq olaraq 
qaz tədarükünü artırmaq, qaz 
turbinləri əvəzinə elektrik ava-
danlıqlarından istifadə etmək və 
nəhayət, gələcəkdə “yaşıl mo-
lekullar”ın nəqlini reallaşdırmaq 
kimi üç mühüm vəzifə qoyduğunu 
bildirib. 

Xatırladaq ki, Azərbaycan 
2020-ci il dekabrın 31-də Cənub 
Qaz Dəhlizinin �CQD� tərkib his-
səsi olan TAP vasitəsilə  Avropa-
ya kommersiya qazının tədarü-
künə başlayıb. 25 il müddətinə 

 nəzərdə tutulan tədarüklər Avro-
pa bazarına illik 10 milyard kub-
metrdən çox qazın ixracını nəzər-
də tutur ki, bunun da 8 milyard 
kubmetri İtaliyanın, 2 milyard 
kubmetri isə hər birinə 1 milyard 
kubmetr olmaqla Yunanıstan və 
Bolqarıstanın payına düşür. Gür-
cüstan, Türkiyə, Yunanıstan və 
Albaniyadan keçməklə respub-
likamızdan  İtaliyanın cənubuna 
qədər 3,5 min kilometr məsafədə 
uzanan CQD inteqrasiya olun -
muş boru kəməri sistemidir. Onun 
ötürmə qabiliyyəti 16 milyard ku-
bmetrdir. CQD-nin əsas xammal 
mənbəyi ehtiyatı 1,2 trilyon kub-
metr olan “Şahdəniz” yatağıdır.

Qeyd edək ki, 2022-ci ildə 
Azərbaycan qaz ixracını 18 faiz 
artıraraq 22,3 milyard kubmetrə 
çatdırıb, Avropaya təchizat 11,4 
milyard kubmetr �39 faiz artım ilə� 
təşkil edib. 2022-ci ildə TAP va-
sitəsilə İtaliyaya qaz təchizatı 10 
milyon, 325 milyon kubmetr �43,1 
faiz artım ilə� təşkil edib.

Bu il ərzində Azərbaycandan 
24,5 milyard kubmetr qaz ixracı 
planlaşdırılır ki, bunun da təx-
minən 12-12,5 milyard kubmetri 
Avropaya göndəriləcək.

;4

Azərbaycanın işğaldan azad edilmiş ərazilərinin bərpası, yenidən dir-
çəldilməsi, əhalinin tədricən geri qayıtması, eləcə də regionumuzun sülh və 
əməkdaşlıq məkanına çevrilməsi istiqamətində genişmiqyaslı işlər görülür. 
Bu ərazilərdə zəruri sosial-iqtisadi infrastruktur təminatı, iqtisadi canlanma-
nın sürətləndirilməsi, habelə nəqliyyat potensialının artırılması və yaşayış 
məntəqələrimizin “ağıllı kənd” və “ağıllı şəhər” konsepsiyaları əsasında yeni-
dən qurulması yüksək templə davam etdirilir. 

Eyni zamanda, yaşayış sahələrində 
zəruri rabitə infrastrukturu qurulmaqla 
bu sahədə xidmətlər ௅ mobil rabitə, ra-
dio-televiziya yayımı, xüsusi radiorabitə, 
poçt-maliyyə, internet və s. xidmətləri 
təşkil edilir. Şəbəkə və xidmətlərin əhatə 
dairəsi genişləndirilir. Efirə radionəzarə -
tin və efir məkanının təhlükəsizliyinin 
təmin edilməsi ilə bağlı zəruri tədbirlər 
görülür. Bu barədə Texniki Universitetin 
professoru Güləhməd Talıbov dedi:

± Artıq “Aztelekom” MMC bərpa iş-
lərinə başlanan şəhər və kəndlərdə, o 
cümlədən Şuşada, Ağdamda, Zəngilan 
rayonunun Ağalı kəndində, Tərtər rayo-
nunun Talış kəndində telefon və internet 
xidmətləri göstərir. 

 “Böyük Qayıdışa dair , Dövlət Proq-
ramı”na uyğun olaraq Laçın şəhərində 
800 evdə GPON texnologiyasının tətbiq 
olunması üçün layihə hazırlanıb, şəbəkə 
quraşdırılıb. Laçın şəhəri ilə yanaşı, ra-
yonun Zabux və Sus kəndləri də GPON 
�Gigabit Passive Optical NetZorks� tex-
nologiyası əsasında layihələndirilib. İşlər 
tamamlandıqdan sonra Zabux kəndində 
250, Sus kəndində 75 ev təsərrüfatı xid-
mətlərdən yararlana biləcək.

Yeni GPON texnologiyasının tətbiqi 
ilə abunəçilərə yüksəksürətli �30 mbit�s-
dən 100 mbit�s-dək� internet paketlə -
ri təklif olunur. Bu paketləri əldə edən 
abunəçilər tək internet xidməti deyil, “in-
ternet � telefoniya”, “internet � televiziya 
�ikisi birində�” və “internet � telefoniya � 
televiziya �üçü birində�” paketlərini əldə 
edirlər. Bu məqsədlə ən yeni texnologi -
yalar tətbiq edilir.

Müsahibimizin dediklərinə əlavə ola-
raq bildirək ki, bu il sentyabrın 19-da baş-
layan, bir gün sonra başa çatan antiterror 
tədbirlərindən sonra isə Xankəndi və Xo-
calının da rabitə və rəqamsal imkanları 
artırılıb. İnternet  infrastrukturu istismara 
verilib. Bu barədə “Bakı Telefon Rabitə -
si” MMC-nin sözçüsü Alidə Mustafayeva 
məlumat verərək “Aztelekom” MMC-nin 
Xankəndi və Xocalı ərazilərində internet 
magistral xəttinin və genişzolaqlı internet 
şəbəkəsinin təmin edildiyini vurğulayıb. 
Eyni zamanda, “Aztelekom” MMC-nin  

işğaldan azad edilmiş torpaqlarda rabitə 
və rəqəmsal imkanların artırılması üçün 
tikintinin növbəti mərhələsinə keçməyə 
tam hazır olduğunu bəyan edib.

İnternet xidmətlərinin verilməsi im-
kanlarının hələ də mövcud olmadığı 
ərazilərdə isə paylayıcı şəbəkə yenidən 
qurulacaq. Orada məskunlaşan əhali 
dayanıqlı rabitə, yüksəksürətli internet 
və digər multimedia xidmətləri ilə təmin 
ediləcək. Xüsusi Rabitə və İnformasiya 
Təhlükəsizliyi Dövlət Xidməti �XRİTDX� 
tərəfindən isə Xankəndi şəhərində, eləcə 
də Ağdərə və Xocalı rayonlarında dövlət 
qurumlarının etibarlı idarə olunması və 
məlumat mübadiləsinin təşkili məqsədilə 
operativ olaraq TETRA radiorabitə şə-
bəkəsi qurularaq istifadəyə verilib. Hazır-
da həmin bölgədə “AzStateNet” şəbəkə -
sinin qurulması istiqamətində hazırlıq 
işləri davam etdirilir.

İşğaldan azad edilmiş ərazilərdə mo-
bil operatorlardan “Azercell” də yaxın-
dan iştirak edir. İşğaldan azad olunmuş 
ərazilərdə ilk mobil infrastrukturu quran 
“Azercell” Ağdərə və Xocalıda baza stan-
siyalarını işə salıb. “Azercell”dən bildirilib 
ki, bu stansiyalar LTE texnologiyasına 
aiddir. Onların sayı isə 100-dən çoxdur. 
Şuşa, Ağdam, Füzuli, Cəbrayıl, Zəngilan, 
Qubadlı və Kəlbəcər rayonlarını, İstisu, 
Hadrut, Suqovuşan qəsəbələrini, həmçi-
nin Xocavənd və digər rayonların kənd-
lərini əhatə edir. Təkcə Laçın rayonunda 
mobil operator 15-dən çox baza stansi-
yası quraşdırıb. 

İnternet xidmətlərinin verilməsi im-
kanlarının hələ də mövcud olmadığı 
ərazilərdə əsas magistralların və payla -
yıcı şəbəkənin yenidən qurulması davam 
edəcək. Ora yerləşəcək əhali dayanıqlı 
rabitə, yüksəksürətli internet və digər 
multimedia xidmətləri ilə təmin ediləcək. 

Məlumat üçün bildirək ki, işğal döv-
ründə Qarabağda qeyri-qanuni fəa-
liyyətin miqyasına görə, dağ-mədən 
sahəsindən sonra ikinci yeri telekommu-
nikasiya sektoru tuturdu. Rabitənin inki-
şafı və rouminq xidmətləri işğal olunan 
regionla ünsiyyəti asanlaşdırır, bu da 
həm Ermənistandan, həm də dünyanın 

müxtəlif ölkələrindən etnik ermənilərin 
qeyri-qanuni olaraq köçürülməsi prosesi -
ni gücləndirirdi.

Ermənilərin Qarabağda məskunlaş-
masında və sərvətlərimizin talanmasında 
əsas rol oynayan şirkətlərdən biri “Qara-
bağ Telekom” idi. Şirkətin baş direktoru 
Qaregin Odabaşyanın erməni mətbuatı-
na verdiyi məlumata görə, məskunlaşma 
prosesinin sürətlənməsinə milyardlarla 
dram yardım edib. Bu da özlüyündə bey-
nəlxalq hüququn pozulması deməkdir. 
Azərbaycan Respublikası XİN-in hesa-
batında isə qeyd edilir ki, ayrılmış vəsait 
müxtəlif sahələrə ± səhiyyə, təhsil, yeni 
kilsələrin inşası, təhlükəsizlik qüvvələri 
və digər sahələrə yönəldilib.

İşğal olunmuş ərazilərdə telekommu-
nikasiya sektorunda erməni şirkətləri ilə 
yanaşı, müxtəlif vaxtlarda dünyanın on-
larla tanınmış şirkəti də fəaliyyət göstə-
rib. Onların arasında Böyük Britaniyanın 
“Vodafone”, Fransanın “Orange”, Rusiya 
və Niderlandın “VimpelCom” birgə şirkəti 
də olub.

Qarabağ işğaldan azad edildikdən 
sonra separatçıların qurduğu “Qarabağ 

Telekom”  və digər telekommunikasiya 
şirkətləri fəaliyyətlərini dayandırdılar. İndi 
yuxarıda qeyd etdiyimiz kimi regionda 
zənglər və internet trafiki yalnız Azərbay-
canın rabitə operatorları və provayderləri 
vasitəsilə həyata keçirilir. Tezliklə region 
müasir rabitə şəbəkəsinə çevriləcək.

Beləliklə, işğaldan azad edilmiş əra-
zilərin ölkənin vahid informasiya-kommu-
nikasiya məkanına hərtərəfli inteqrasiyası 
üçün magistral və lokal telekommunikasi -
ya şəbəkələrinin tikilməsi və alternativlik 
təmin edilməklə respublikanın ümumis-
tifadəli telekommunikasiya şəbəkəsinə 
qoşulması həyata keçirilir. İşğaldan azad 
edilmiş ərazilərdə yaşayacaq və fəaliyyət 
göstərəcək əhaliyə və dövlət qurumlarına 
yeni texnologiyalar əsasında keyfiyyətli 
və fasiləsiz telefon, internet, radio-televi -
ziya yayımı, poçt-maliyyə və s. xidmətləri 
təşkil edilir.   Efirə radionəzarətin və efir 
məkanının təhlükəsizliyinin təmin edilmə -
si ilə bağlı zəruri tədbirlər görülür. Bunlar 
işğaldan azad edilmiş ərazilərin ölkə iq-
tisadiyyatına qısa müddətdə reinteqrasi-
yası baxımından önəmlidir. Bu sahədə 
regional əməkdaşlığın genişləndirilməsi 
və bölgənin telekommunikasiya  poten-
sialının gücləndirilməsi olduqca vacibdir. 
Qarabağda həyata keçirilən bərpa-quru -
culuq işləri də bu məqsədə xidmət edir. 
Görülən işlər yaxın illərdə Qarabağı tele-
kommunikasiya sektorunda ölkənin qa-
baqcıl bölgəsinə çevirəcək.

P�nhan Ə)Ə1'İYEV  

Ağdam

Qarabağda müasir  
rabitə şəbəkəsi qurulur
Azad edilmiş ərazilər ölkənin informasiya-

kommunikasiya sisteminə qoşulur

Ölkəmiz Avropanın 
5-ci qaz təchizatçısıdır
Bu il “köhnə qitə”yə 12 milyard kubmetr qaz nəql ediləcək

Azərbaycanın ev sahibliyi ilə keçirilən “Qorqud Ata” Türk 
Dünyası Film Festivalı çərçivəsində Azərbaycan, Türkiyə, 
Özbəkistan, Qazaxıstan, Qırğızıstan və Türkmənistanla 
yanaşı, Qaqauz Yeri (Moldova), Tatarıstan, Saxa-Yakutiya, 
Dağıstan (Noqay), Kabardin-Balkar, Çuvaşıstan, Qaraçay-
Çərkəz, Tuva və Başqırdıstandan (Rusiya Federasiyası) 32 
bədii, sənədli və animasiya filmləri təqdim olundu. Maraq 
doğuran filmlərdən biri də türkiyəli kinematoqrafçıların 
çəkdiyi “Ulduz tozu” oldu. 

Ekran işində iki qardaşın 
- Kənan və Mustafanın həyat 
hekayəsindən bəhs olunur. 
Evlərinin çardağında uzanıb 
söhbət edən qardaşlar göy 
üzündə parlayan bir cüt ulduz 
görürlər. Yaşca kiçik olan Kə-
nan böyük ulduzu seçir. On-
lar bir-birlərinə söz verirlər ki, 
kimin ulduzu sönmək istəsə, 
digəri buna imkan verməyə-
cək. Yaşamaq və bu həyatda 
mübarizə aparmaq üçün daim 
bir-birinə dəstək olacaqlar. 

Onlar hər gün dostları ilə 
birgə futbol oynayır, söhbət 
edir və əylənirlər. Bir gün  Al-
maniyada yaşayan dayıları 

Firudin onlara qonaq gəlir. 
Böyük qardaş Mustafaya ve-
losiped, kiçik qardaş Kənana 
isə bir qutu şokolad hədiyyə 
edir. Kənan bundan məmnun 
olmayıb, Mustafanın paxıllığı-
nı çəkməyə başlayır. Hər gün 
yaraşıqlı və bahalı velosipedə 
minmək arzusu ilə alışıb yan-
sa da,  qardaşı buna imkan 
vermir. Bir gün xəlvəti velosi -
pedlə kənd yoluna çıxan Kə-
nan dərəyə yuvarlanır. Bunu 
eşidən valideynləri tez hadisə 
yerinə gedirlər. Kənanı təcili 
xəstəxanaya aparırlar.  

Qardaşını itirmək qorxu-
su ilə üzləşən Mustafa etdiyi 

hərəkətdən çox peşman olur. 
“Kaş ki, vaxtında icazə verəy-
dim velosiped sürməsinə, indi 
belə olmazdı” - deyə düşünür. 
Çardaqda uzanaraq fikirlər se-
linə qərq olan Mustafa qarda -
şının seçdiyi nəhəng ulduzun 
hərəkət etdiyini görür. Cəld 
yerindən qalxıb velosipedinə 
minir və ulduzun ardınca sür-
məyə başlayır. Onu yerə düş-
məyə qoymayan Mustafa ul-
duzu ovuclarının arasına alır. 
Qeybdən bir səs: “məni burax, 
qardaşın yaşayacaq, onun ta-
leyi hələ qabaqdadır” - deyir. 
Mustafa qardaşının tezliklə 
sağalması üçün dua edir və 
əlindəki ulduzu səmaya doğru 
uçurur. Həmin an ulduzdan qo-
pan zərrəciklər yerə səpələn -
məyə başlayır. Bu zaman onun 
gözlədiyi ən böyük möcüzə 
baş verir, qardaşı sağalır... 

Filmin rejissoru Ahmet 
Sönmezdir. Filmdə rolları Sü-
leyman Biçen, Berat Çağan, 
Serdar Özer, Açelya Devrim 
Yılhan, Toprak Can Adıgüzel 
və digər aktyorlar canlandırır -
lar. 

Festival digər Iilmlərin 
nümayişi ilə də yaddaqalan 
oldu� CəIər Cabbarlı adına 
³AzərbaycanIilm´ kinostu-
diyasının ³7R7´ və ³Sinema 
evi´ ilə müştərək istehsalı 
olan ³Məryəm´ Iilmi də yük-
sək dəyərləndirildi�

Mədəniyyət Nazirliyinin 
müşaviri Orxan Fikrətoğlu fil-
min təqdimatında  bildirdi ki, 
“Məryəm” filmi gənc nəsil üçün 
çox vacib və nümunəvi bir ek-
ran əsəridir. Bu film sevgi, vəfa 
tarixçəsidir. 

Ekran əsərində Məryəm 

adlı qızın uzun illər sonra ata-
sını görmək üçün Azərbayca-
na gəlişi təsvir olunur. Ailəsi 
ilə birgə yaşadığı kəndə gələn 
gənc qız atasını ucqar bölgədə 
yerləşən psixiatrik xəstəxanada 
tapır. Avtobus sürücüsü olmuş  
bu adam uzun illər əvvəl keçir-
diyi ağır qəzadan sonra yadda-
şını itirərək psixiatriya xəstəxa-
nasına yerləşdirilir.  Məryəm isə 
onun yaddaşını bərpa etmək 
üçün var gücü ilə çalışır. Uşaq 
vaxtı atası ilə birgə keçirdiyi ən 
xoş anları  xatırlatmağa çalışan 
qızcığaz birgə çəkdikləri fo-
toşəkilləri ona göstərir, hər gün 
xəstəxanaya gələrək atasının 
yaddaşını oyatmağa başlayır. 
Başına gələn hadisələri az da 
olsa xatırlamağa çalışan ata 
uzun zamandan sonra qızı-
nı tanımağa başlayır. Filmdə 
göstərilən hadisələr Məryəmin 
xəstəxananın baş həkimi ilə 
üz-üzə gəlməsi  və qarşısına 
çıxan çətinliklər ətrafında cərə-
yan edir. 

“Azərbaycanfilm” kinostu-
diyasının istehsal etdiyi �Mər-
yəm� tammetrajlı bədii filmi-
nin prodüseri Fariz Əhmədov, 
təsvir üzrə rejissoru Orxan 
Abbasov, rəssamı isə Zaur 
Abdullayevdir. Filmdə rolları 
aktyorlar Təhminə Rafaella, 
Ayşad Məmmədov Ərtoğrul 
Kamal, Zaur Şəfiyev, Qəmər 
Məmmədova, Nurəddin Meh-
dixanlı ifa edirlər. Bakıda keçi-
rilən film nümayişləri, müxtəlif 
tədbir və təqdimatlarla davam 
edən  ,,, “Qorqud Ata” Türk 
Dünyası Film Festivalı dünən 
sona çatdı.  

)idan 6AL0A1L, 

Bugünlərdə radiojurnalistikamızın tanınmış nümayəndəsi, Əməkdar 
jurnalist İlyas Adıgözəllinin 85 yaşı tamam olur. Peşəkar qələm sahibi 
ömrünün 60 ildən çoxunu mərkəzi mediada yaradıcılığa həsr etmiş, 
çoxsaylı verilişləri və müxtəlif mövzulu yazıları ilə milli jurnalistikamıza 
öz töhfəsini vermişdir.

İlyas Adıgözəlli 1938-ci il oktyabrın 
15-də qədim Borçalının Sadaxlı kən-
dində anadan olmuşdur. Uşaqlıqdan 
qulaq asdığı Azərbaycan Radiosunun 
xəbərləri, ədəbi-bədii verilişləri İlyasın 
dünyagörüşünü xalqımızın gündəlik 
həyatına, milli-mənəvi dəyərlərinə 
yönləndirmiş, yetkinlik qazanmasın-
da aparıcı qaynaqlardan biri olmuş-
dur.1956-cı il noyabrında Gürcüstan 
Radiosunda Azərbaycan dilində hər 
gün yarım saatlıq proqramın açıl-
ması və bunun son dərəcə maraqla 
qarşılanması orta məktəbin sonuncu 
sinfində oxuyan İlyasda radiojurnalis-
tikaya sonsuz bir sevgi yaratmış və bu 
hadisə onun gələcək taleyini müəy-
yən etmişdir.

Gələcəyin yetkin qələm sahibi orta 
məktəbi bitirdikdən sonra Bakıya gəl-
miş, Azərbaycan Dövlət Universitetin-
də ali jurnalist ixtisası almışdır. Tələ-
bəlik illərindən İlyas Adıgözəlli nüfuzlu 
mətbuat orqanlarında maraqlı yazı-
larla çıxış etmişdir. Azərbaycan Döv-
lət Radio və Televiziya Verilişləri Ko-
mitəsində işə başlayan gənc jurnalist 
taleyini birdəfəlik bu böyük jurnalist 
kollektivi ilə bağlamışdır.  Bu illərdə 
“Araz” radiostansiyasında şöbə müdi-
ri, baş redaktorun müavini, baş redak-
tor, “Araz” proqramının baş direktoru, 
radioda şərhçi vəzifələrində çalışmış-
dır. Milli radiomuzun aparıcı jurnalist-
lərindən biri olmaqla yanaşı, bir çox 
gəncin də yaradıcılıqda püxtələşmə-
sinə də öz köməyini göstərmişdir.

İlyas müəllimlə çoxillik həmkarlıq 
və dostluq əlaqəmiz bizi bir-birimizə 
sıx bağlamışdır. O, canlı jurnalistika 
məktəbi, zəngin xatirələr kitabıdır. 

Olub-keçənlərdən o qədər maraq-
la danışır ki, insan onlardan ayrıla 
bilmir� Bu şirin ³söhbətcillik´ onun 
radioMurnalistikada ustadlığa çat-
masından güc alır� �� yaşın zirvə-
sindən Murnalistikaya gəldiyi illəri 
belə xırdalayır:

± Dərsdən çıxan kimi redaksiyala -
ra gedirdim. “Kommunist” �indiki “Xalq 
qəzeti” ± red.�, “Bakı”, “Azərbaycan 
gəncləri” qəzetləri, televiziya və ra-
dio ilə əməkdaşlıq edirdim. Redaksi-
yalardan tapşırıqlar alıb, obyektlərə 
yollanırdım. “Kommunist”  qəzetində 
“Siz yatandan sonra” adlı bir rubri-
ka açmışdım. Orada gecə növbə-
sində işləyən həkimlər, maşinistlər, 
çörək zavodlarında çalışanlarla bağlı 
məqalələr hazırlayırdım. Eyni za-
manda, Tbilisidə, Yerevanda çıxan 
qəzetlərə müxtəlif janrlı yazılar gön-
dərirdim. Tələbəlik illərində qonorar 
hesabına yaxşı dolanırdım. 

İlyas müəllim 1��1 -ci il oktyab-
rın 1�-də müstəqilliyimizin elan 
olunması barədə xəbəri ilk olaraq 
³Araz´ radiostansiyasında yayma-
sını çoxillik Iəaliyyətinin ən sevinc-
li və unudulmaz anları kimi yada 
salır:

± Xəbər yayılandan az sonra ilk 
zəng Təbrizdən gəldi. Sevinc içərisin-
də, “Araz”a qulaq asdıqlarını , xəbərin 
təsirindən kövrəldiklərini və fəxr etdik-
lərini bildirdilər. 1993-cü ildə Vaşinq-
tonda silsilə verilişlər hazırlamağımı 
da unuda bilmərəm. Maraqlı budur ki, 
orada Güney və Quzey Azərbaycan-
dan olan iki gənc ± Həbib və Nəidə 

evlənmişdilər. Onların da Araz adın-
da bir oğlu olmuşdu. Onların timsa-
lında Vətən bütövləşmişdi. Dinləyi-
cilərə çatdırmışdım ki, Vaşinqtonda 
müstəqil Azərbaycan dövlətinin ilk 
səfirliyinin açılması mərasimində Araz 
balamız da iştirak edib. Amerikada 
Azərbaycan səfirliyi açılanda məra-
simdən canlı reportaj hazırlamışdım. 
İlk səfirimiz Hafiz Paşayevdən qısa 
müsahibə almışdlm.

İlyas müəllimin oğlu Fikrət 
də onun yolu ilə gedib� Oğul Adı-
gözəllinin ilk Murnasitika müəlli-
mi ata özü olub� İndi bir ailədə 2 
Əməkdar Murnalist var� Bu da İlyas 

Adıgözəllinin Murnalistikamıza bir 
töhIəsidir� Onu Murnalistika sahə- 
sinə istedadlı gənclərin gəlməməsi 
ciddi qayğılandırır:

± Bir zamanlar jurnalistika sahə-
sinə bu sənətə möhkəm bağlı olan 
gənclər gəlirdilər. 1957-ci ildə biz uni-
versitetin birincu kursunda oxuyarkən 
hüquq fakültəsinin nümayəndəsi de-
kanımız Əli Sultanlı ilə auditoriyamı-
za gəlmişdi. Bizə dedilər ki, hüquq 
fakültəsində 2 boş yer var, kim istəsə, 
keçə bilər. Uşaqların biri də irəli çıx-
madı, jurnalist olmaq istədiklərini bil-
dirdilər. İndi jurnalist tələbələr hüquq 
fakültəsinə dəyişmək istəyir. Belələri 
jurnalistikaya təsadüfən, topladıqları 
bal az olduğu üçün düşdüklərini deyir-
lər. Bir də  bəzi jurnalistlər daha çox 
nöqsan axtarırlar. -urnalist üçün hə-
yatın işıqlı tərəflərini görmələri önəm-
lidir.

İlyas Adıgözəlli boya-başa çatdı-
ğı doğma kəndi Sadaxlını çox sevir. 
Hər ilin bir ayını o yerlərdə istirahət 
etməyi dünyanın ən məşhur kurort-
larında dincəlməkdən üstün tutur. 
Doğma kəndi barədə kitab yazmaq və 
öz yerini-yurdunu təsvir etmək onun 
gözəl arzularından biri idi. 2000-ci 
ildə “Azərbaycan” nəşriyyatında işıq 
üzü görən “Elim-obam Sadaxlı” ki-
tabı beləcə yarandı. Burada nə yox-
dur: kəndin qədim tarixi, uzunömürlü 
insanları , İkinci dünya müharibəsin-
də dillərdə dastan olan iştirakçıları, 
alimləri, müxtəlif peşə sahibləri, kənd 
məktəblərinin fəaliyyəti. Nəşrin redak-
toru kimi bildirim ki, İlyasın bu kitabı 
sadaxlılar üçün qiymətli hədiyyədir. 

Bugünlərdə İlyas Adıgözəllinin 85 
yaşı tamam olur. Azərbaycan jurna-
listikasının inkişafında səmərəli fəa-
liyyəti dövlət tərəfindən yüksək qiy-
mətləndirilmiş həmkarımıza bundan 
sonra da böyük yaradıcılıq uğurları və 
daha uzun ömür arzulayırıq.

+əmid VƏLİYEV,  
%akı '|Ylət 8niYersitetinin  

prRIessRru, Əməkdar Murnalist

“Qobustan” dərgisi 
“muzeyləșib”

Sənət toplusu kimi 1969-cu ildən buraxılan 
“Qobustan” dərgisinin yenicə işıq üzü görən 
payız sayında bütünlüklə gənclərin milli-
mədəni, estetik tərbiyəsində xüsusi önəm 
daşıyan muzeylərdən bəhs edilib. 

Bu sayda həm pay-
taxtda, həm də bölgələ -
rimizdə olan müxtəlif 
muzeylər haqqında ge-
niş araşdırma yazıları 
yer alıb. Sənətşünas 
Ayaz Salayev, publisist 
Esmira Nəzərli, yazı-
çı-publisist Narıngül Na-
dir, şair-esseist Ramil 
Əhməd, ədəbiyyatşünas  
Minəxanım Təkləli, Dür-
danə Qurbanova, yazı-
çı-dramaturq Pərvin və 
digər müəlliflərin yazı-
larında düşmənin talan 
etdiyi Şuşa muzeylərinə,  Milli Ədəbiyyat,  İncəsənət 
və Tarix muzeylərinə, 100 yaşlı Milli Kitabxanaya və 
digər sənət məbədlərinə səyahət edilib.   

Dərgidə milyonçu-mesenat Hacı Zeynalabdin 
Tağıyevin, unudulmaz Xalq şairi Səməd Vurğu-
nun Ev-muzeyləri haqqında yazılar da  verilib. Bu 
məqalələr   böyük şəxsiyyətlərin həyat hekayələrinə 
onların maddi yadigarları vasitəsilə nəzər salmaq 
fürsəti yaradır. Quba Memorial Kompleksi və Rep-
ressiya muzeyləri haqqında dərgidə verilmiş mate-
riallarda isə xalqımızın keçdiyi çətin və kəşməkəşli, 
eyni zamanda qürur dolu tarixi yoldan bəhs edilir.    

Qeyd edək ki, “Qobustan”ın yaradıcı heyəti hər il 
dərginin bir neçə sayını belə aktual tematik mövzula -
ra həsr etməklə diqqətdən kənarda qalmış ayrı-ayrı 
sənət sahələri və ictimai-mədəni hadisələrin popul -
yarlaşmasına töhfə verməyə çalışır. 

“Türk ədəbiyyatının  
inciləri” 100 cilddə

Qədim Səmərqənd şəhərində Özbəkistan Yazıçılar İttifaqının 
təşəbbüsü ilə çap olunan “Türk ədəbiyyatının inciləri” adlı 100 cildlik 
kitabın təqdimatı keçirilib.

Mərasimdə Özbəkis-
tanın elm, mədəniyyət və 
incəsənət xadimləri, şair 
və yazıçılar, ictimaiyyətin 
nümayəndələri, jurnalistlər 
iştirak edib. 

Təqdimatı Özbə-
kistan Yazıçılar İttifaqı 
Səmərqənd vilayəti filialı-
nın sədri Taşpulat Tuqalov 
açaraq 100 cildlik “Türk 
ədəbiyyatının inciləri” adlı 
toplu haqqında məlumat 
verib, burada bütün türkdilli 
dövlətlərin şair və yazıçı-
larının təmsil olunduğunu 
bildirib, müstəqillik illərində 
Türk dünyasının şair və yazıçılarından 
ibarət bu həcmdə kitabın ilk dəfə çap 
edildiyini vurğulayıb.  

Senator Fərman Toşev Özbəkistanda 
və Türk dünyasında “Türk ədəbiyyatının 
inciləri” adlı 100 cildliyə böyük maraq 
olduğunu bildirib, toplunun Türk dünya -
sı arasında mədəni-humanitar sahədə 
əlaqələri daha da dərinləşdirəcəyinə 
əmin olduğunu bildirib.  

Özbəkistan Yazıçılar İttifaqının 
əməkdaşı Risalət Heydərova, professor 
Adxambek Alimbekov, tanınmış şair Tahir 
Qəhhar və tərcüməçi, Azərbaycan Yazı-
çılar Birliyinin fəxri üzvü Şəhla Qasımova 
toplunun hazırlanması istiqamətlərindəki 
fəaliyyətlərindən danışıblar. Bildirilib ki, 
100 cildliyin 16 cildi Azərbaycan ədəbiy -

yatına həsr olunub və topluda Nizami 
Gəncəvi, Heyran xanım, Xurşudbanu 
Natəvan, Hüseyn Cavid, Mikayıl Müşfiq, 
Almas İldırım, Əhməd Cavad, Rəsul Rza, 
Səməd Vurğun, Anar, Sabir Rüstəmxanlı, 
Füruz Mustafa, Akif Əhmədgil, Afaq Şıx-
lı və digər 100-dən çox şair və yazıçının 
əsərləri toplanıb. 

Şəhla Qasımova Azərbaycan ədəbiy-
yatı haqqında danışıb, Azərbaycan şair 
və yazıçılarını çox sevdiyini bildirib, Əh -
məd Cavad, Mikayıl Müşfiq, Almas İldı-
rımdan etdiyi tərcümələrindən nümunələr 
oxuyub. 

4ulu .Ə1*ƏRLİ  
 ;4�nin [�susi m�[biri 

Səmərqənd

32 filmdən 2-si
³4orqud Ata´ Iestivalı

İlyas Adıgözəlli ± ��

Milli radionun 
ustad jurnalisti

III “Qorqud Ata” Türk Dünyası Film Festivalı başa çatdı

Dünən Heydər Əliyev Mərkəzində “Şuşa - Türk Dünyasının Mədəniyyət Paytaxtı 
2023” ili çərçivəsində III "Qorqud Ata" Türk Dünyası Film Festivalının təntənəli 
bağlanışı olub.

Mərasimdə Bakı Media Mərkəzinin 
rəhbəri Arzu Əliyeva, rəsmi şəxslər, türk 
dünyasının tanınmış sənət adamları və 
digər qonaqlar iştirak ediblər. Arzu Əliye -
va mərkəzdə milli geyimlər və Azərbayca -
nın klassik və müasir filmlərinin posterləri 
olan sərgi ilə tanış olub.

Sonra mərasimdə Azərbaycan pay-

taxtında 4 gün davam edən festivala həsr 
olunan videoçarx nümayiş olunub.

TÜRKSOY-un Baş katibi Sultan Raev 
festival barədə təəssüratlarını bölüşərək 
bu sənət bayramının türk dünyası film-
lərini tanıtmaq üçün böyük bir fürsət ol-
duğunu bildirib: “Bu festivala gələcəkdə 
də dəstək olmağa davam edəcəyik�. O, 

TÜRKSOY-un xüsusi mükafatını Xalq ar-
tisti Fəxrəddin Manafova təqdim edib.

Münsiflər heyətinin sədri, Xalq artisti 
Vaqif Mustafayev festivalın əhəmiyyətin-
dən bəhs edib.

Daha sonra sənədli və bədii filmlər 
müsabiqəsi üzrə münsiflər heyəti qonaq -
lara təqdim olunub. Türk dünyası kinema -
toqrafiyasına verdiyi töhfələrə görə Ho-
caqulu Narlıyev, Mayagözəl Aymedova, 
Çarlıyar Seyidli �hər üçü Türkmənistan�, 
Serdar Gökhan, Metin Günay �hər ikisi 
Türkiyə�, Həmidə Ömərova, Oqtay Mirqa-
sımov, Orman Əliyev, Ağasi Məmmədli 
�hamısı Azərbaycan�, Firdavs Abduxa -
likov �Özbəkistan� və Azamat Satıbaldı 
�Qazaxıstan� fəxri mükafatlarla təltif olu-
nublar.

“-ambıl” filminə görə qazaxıstanlı re-
jissor Dosjan -anbotaev, �Hep 33 yaşın-
da� filminə görə türkiyəli rejissor Murat 
Pay xüsusi mükafata layiq görülüb.

“Ən yaxşı aktyor” nominasiyası üzrə 
mükafatı Ahmet Amandurdiyev �“Qızıl 
alma”, Türkmənistan�, “Ən yaxşı aktrisa” 
nominasiya üzrə mükafatı isə Təhminə 
Rafaella ��Məryəm�, Azərbaycan� qaza-
nıb.

“Ən yaxşı ssenari” mükafatına Özbə-
kistan ± “Abdulla Oripov” �Özbəkistan� fil-
mi layiq görülüb. �Ən yaxşı rejissor� nomi-
nasiyasında Zhuraeva Asel Talibzhanova 

��Tanrıverdi�, Qırğızıstan� qalib olub.
�Ən yaxşı sənədli film� nominasiya -

sında 3-cü mükafat “Mənim dairəm” �Öz-
bəkistan�, 2-ci mükafat “Arqau” �Qazaxıs-
tan�, 1-ci və əsas mükafata isə “Sonuncu” 
�Azərbaycan� filmləri layiq görülüb.

�Ən yaxşı bədii film” nominasiyasın -
da �Yıldız tozu� �Türkiyə, rejissor Ahmet 
Sönmez� filmi qalib olub. Mükafatı Bakı 
Media Mərkəzinin rəhbəri Arzu Əliyeva 
təqdim edib.

Azərbaycan Respublikasının mədə-
niyyət naziri Adil Kərimli növbəti “Qorqud 
Ata” festivalının Türkmənistan Anev şəhə-
rinə ötürülməsini və orada keçiriləcəyini 
simvolizə edən “Durna quşu” mükafatını 

Türkmənistanın nümayəndəsinə təqdim 
edib. Nazir Bakı festivalının əhəmiyyətini 
yüksək qiymətləndirərək əməyi keçənlərə 
təşəkkürünü bildirib.

Bədii hissədə “Dədə Qorqud” dasta-
nının motivləri əsasında hazırlanmış ədə-
bi-bədii kompozisiya nümayiş olunub.

Xatırladaq ki, festival Azərbay-
can Respublikası Mədəniyyət Nazirliyi,  
Heydər Əliyev Mərkəzi, Beynəlxalq Türk 
Mədəniyyəti Təşkilatı ± TÜRKSOY, Azər-
baycan Respublikası Kino Agentliyi və 
Bakı Media Mərkəzinin təşkilatçılığı ilə 
oktyabrın 8±11-dək paytaxtımızda keçiri-
lib.

XQ

“Bakı  Beynəlxalq Dəniz Ticarət Limanı” 
 Qapalı Səhmdar  Cəmiyyəti 

“Silkway” və “Ələt” gəmilərinin baş mühərriklərinin texniki 
qulluğuna  aid işlərin (xidmətlərin) göstərilməsi üçün

MÜSABİQƏ  ELAN  EDİR
Müsabiqədə iştirak etmək istəyən şəxslər ZZZ.portofbaku.com səhifəsinə daxil 

olmaqla elanlar bölməsindən əlavə sənədləri və ətraflı məlumat  əldə edə bilərlər. 
Zərflərin təqdim edilməsi üçün son tarix 31 oktyabr 2023-cü il saat 17.00-dəkdir. 
Göstərilən vaxtdan gec təqdim olunan zərflər açılmadan geri qaytarılacaqdır. 

Əlaqə telefonu- �994 12 599 00 03 �daxili 3704�.
Ünvan- AZ1010. Bakı şəhəri, Nəsimi rayonu, Ü.Hacıbəyov küçəsi 140.

HƏMAS–İsrail savaşı:  
qlobal maraqların kəsişmə nöqtəsi

(əvvəli 1-ci səhiIədə)

Yaxın Şərqdə HƏMAS-İsrail mü-
naqişəsinin alovu genişlənərək daha 
böyük ərazilərə yayıla bilərmi" Bu gün 
bu sual çoxlarını narahat edir. Dünyanın 
diqqəti, əlbəttə, daha çox Vaşinqtona 
yönəlib. Axı okeanın o tayında qəbul 
ediləcək qərarlardan çox şey asılıdır.

ABŞ Prezidenti Co Bayden dünən 
Ağ evdə HƏMAS-ın İsrailə qarşı hücum-
ları ilə bağlı açıqlamasında bölgədə baş 
verənləri “xalis şər əməli” adlandırıb. Bu, 
Baydenin İsraildəki vəziyyətlə bağlı ikin-
ci çıxışı olub.

ABŞ lideri bir daha Birləşmiş Ştat-
ların İsrailə dəstəyini ifadə edib və 
HƏMAS-ın hücumlarını kəskin şəkildə 
pisləyib. Co Bayden hücumlar zamanı 
14 amerikalının həyatını itirdiyini deyib. 
Əlavə edib ki, Vaşinqton HƏMAS tərə-
findən hazırda ABŞ vətəndaşlarının 
giröv götürülməsindən xəbərdardır.

Co Bayden İsrailin özünü müdafiə 
etmək hüququnun olduğunu vurğulaya-
raq  deyib ki, o, ABŞ Konqresini İsrailə 
dəstək üçün “hərəkətə keçməyə” çağıra-
caq. Bir çox siyasi təhlilçilər bu qənaət-
dədirlər ki, ABŞ hökuməti vəziyyətdən 
istifadə edərək Yaxın Şərqdə siyasi və 
hərbi təsirini daha da genişləndirməyə 
çalışır. 

ABŞ Prezidentinin milli təhlükəsizlik 
məsələləri üzrə müşaviri Ceyk Sallivan 
isə deyib ki, İsrailə yardım paketi yaxın 
vaxtlarda ABŞ Konqresinə təqdim edilə-
cək. Onun sözlərinə görə, Amerikanın 
həm Ukraynaya, həm də İsrailə eyni 
vaxtda yardım göstərmək üçün kifayət 
qədər resursu mövcuddur: “Biz ABŞ-ın 
eyni vaxtda həm Ukraynanı, həm də 
İsraili dəstəkləyə bilməyəcəyi barədə 
iddiaları qəti şəkildə rədd edirik. Bunu 
eႇektiv şəkildə etmək üçün kifayət qə-
dər imkanımız var”.

Prezident Co Bayden Britaniya, Al-
maniya, İtaliya və Fransa liderləri ilə 
birgə HƏMAS və onun yaraqlılarının 
dəhşətli terror aktlarını pisləyən birgə 
bəyanat yayıb. Prezident Bayden və vit-
se-prezident Kamala Harris İsrailin Baş 
naziri Benyamin Netanyahu ilə telefon 
danışığı zamanı ABŞ-ın İsrailə hərtərəfli 
dəstəyini müzakirə ediblər. 

Müdafiə naziri Lloyd Ostin isə bildirib 
ki, ABŞ İsrail ordusunu əlavə avadanlıq 

və resurslar, o cümlədən sursatla təmin 
edəcək. O həmçinin Aralıq dənizinin 
şərqinə aviadaşıyıcı zərbə qrupunun 
yerləşdiriləcəyini söyləyib.

İsrail Müdafiə Qüvvələrinə görə, 
HƏMAS-ın hücumları 1200-ə yaxın is-
raillinin ölümünə səbəb olub, təxminən 
2700 nəfər yaralanıb; 100-dən çox in-
san HƏMAS-ın əsirliyindədir. HƏMAS 
uzun müddətdir ki, ABŞ-ın terror təşki-
latları siyahısına daxil edilib. Fələstin 
Administrasiyasının məlumatına görə, 
HƏMAS-ın idarə etdiyi Qəzza zolağında 
ölənlərin sayı ən azı 765 nəfərdir, lakin 
rəqəmlərin artacağı gözlənilir.

Bu arada qlobal mediada İran ilə 
HƏMAS arasındakı əlaqələr barədə çox 
sayda şərhlər yayılır. İran HƏMAS-ın 
hərəkətlərini “müqavimətin təzahürü” 
kimi qiymətləndirib, ancaq məsuliyyət 
daşıdığını inkar edib.

Bu arada Rusiyanın xarici işlər naziri 
Sergey Lavrovun iranlı həmkarı Hüseyn 
Əmir Abdullahian ilə Yaxın Şərqdəki 
vəziyyəti müzakirə etdiyi barədə xəbər 
yayılıb. Diplomatlar silahlı qarşıdurma-
nın tezliklə dayandırılmasının vacibliyini 
vurğulayıblar. 

Türkiyə dövləti regionda sülhün və 
təhlükəsizliyin təmin olunması üçün va-
sitəçilik missiyası yerinə yetirməyə hazır 

olduğunu bildirib. Prezident Rəcəb Tay-
yib Ərdoğan bir çox dövlət və hökumət 
başçıları ilə bu məsələ ilə bağlı müza-
kirələr aparıb. 

Türkiyənin xarici işlər naziri Hakan  
Fidan jurnalistlərə bildirib ki, Ankara 
problemin beynəlxalq hüquq normaları 
çərçivəsində həllini vacib sayır. Onun 
sözlərinə görə, Yaxın Şərqdə davamlı 
sülhə nail olmaq üçün problem köklü və 
ədalətli şəkildə çözülməlidir. 

Sosial şəbəkələrdə Talibanın HƏ-
MAS-a dəstək verə biləcəyi barədə də 
saxta xəbərlər yayılıb. Talibanın Qətərin 
paytaxtı Dohadakı siyasi ofisinin rəhbəri 
Məhəmməd Suhail Şahin “xəbərin qey-
ri-dəqiq olduğunu bildirib. 

Qəzza zolağında humanitar vəziyyət 
günbəgün pisləşir. İsrail silahlı qüvvələ-
rinin hədəfində HƏMAS yaraqlıları olsa 
da, əraziyə atılan raket zərbələri nəticə-
sində hər gün onlarla sakin həlak olur. 
Ölənlər arasında beynəlxalq təşkilatların 
əməkdaşları da var. 

Dünən məlum olub ki, ölənlərin 
doqquzu BMT əməkdaşıdır. Yeri gəl-
mişkən, hücumlar nəticəsində BMT-nin 
18 məktəbi və qərargahı dağıdılıb. HƏ-
MAS-İsrail savaşının nə vaxt başa çata-
cağı isə bəlli deyil. 

0əsaim A%'8LLAYEV  

Ağ təmizlik, məsumluq, təravətin rəmzidir. “Qızlara ağ yaraşır”, – deyəndə isə 
hamımızın ağlına nədənsə yalnız bəyaz gəlinlik gəlir. Bu, bəlkə də ona görədir 
ki, ağ rəngin daha bir gizli mənası “başlanğıc”dır. Adət-ənənəyə görə, qızlar 
üçün bəyaz gəlinlik xoşbəxt bir başlanğıcdır. 

Azərbaycan Cüdo Federasiyasının 
“Azercell Telekom”la birgə “Qızlara ağ 
yaraşır” layihəsi çərçivəsində yayımlanan 
sosial çarxa baxanda isə gözümün önün-
də adət-ənənələrin təsiri altında yetkinlik 
yaşına çatmayan qızlara belə anaların 
həvəslə geyindirmək istədiyi ağ gəlinlik 
və bu məsumların sonrakı iztirabları və 
qırılan taleləri gəldi. Nəzərə alsaq ki, fe-
derasiyanın bu uğurlu layihəsi həm qlo-
bal, həm də ölkə səviyyəsində aktual olan 
erkən nikah mövzusuna əsaslanıb, onun 
cəmiyyətimizə bu sahədə verdiyi töhfəni 
anlamış olarıq. Bu ilin iyun ayından həya-

ta keçirilən layihə çərçivəsində hansı işlər 
görülüb"

Federasiyanın mətbuat xidmətinin 
rəhbəri hlkər Abbasova ³X4´ya mü-
sahibəsində layihə çərçivəsində artıq 
çox geniş işlərin görüldüyünü bildirdi� 
O, bunun həm də ictimaiyyət arasında 
layihəyə böyük maraq göstərilməsi ilə 
əlaqələndirdi: 

± “Layihə başlayanda federasiyaya 
şəhər, rayon və kəndlərimizdən yüzlərcə 
zəng gəlirdi. Valideynlər böyük həvəslə 
qızlarını cüdoya yazdırmaq istəyirdilər. 
Düzü, özümüz də regionlarda, hətta 
ucqar kəndlərimizdə qızlarımızın bu qə-
dər böyük həvəslə cüdoya yazılmaq istə-
yinin olduğunu bilmirdik. Ötən aylar ərzin-
də cüdo ilə məşğul olmaq istəyən qızlarla 
genişmiqyaslı iş aparılıb. Federasiya 
cüdo məktəbləri və bölmələri olan böl-
gələrimizdə yeni kampaniyaya start verib. 
7-14 yaşlı qızların cüdoya yazılması, qey-
diyyatdan keçən ilk 1000 qız tələbəmizə 
isə cüdoqi dəstlərinin paylanılması və 1 
ay pulsuz məşqlər nəzərdə tutulub. Fe-
derasiyanın əsas tələbi budur ki, cüdo ilə 
məşğul olan qızların sayını artıraq. Çünki 
bu idman növü ilə məşğul olanlar arasın-
da kəskin fərq olurdu. İndi isə uşaqlar ara-
sında bu fərq xeyli azalıb. 

hlkər Abbasova qızlarımızın erkən 
yaşda ərə verilməsinin, uşaq yaşda 
ana olmağın ağır Iəsadlarının cəmiyyə-
timizdə mənIi hal olduğunu qeyd etdi: 

± “Bu sosial layihə vasitəsilə qızlar 
arasında, həm də maarifləndirməni həya-

ta keçiririk. Layihənin məqsədi, həmçinin 
qızlarımızın fiziki və mənəvi cəhətdən 
sağlam yetişməsi, gələcəyə əmin addım-
larla irəliləməsinə nail olmaqdır.

Xatırladaq ki, gender problemi təkcə 
Azərbaycanda yox, bütün dünyada ciddi 
məsələlərdən biridir və ona qarşı sərt təd-
birlər görülür. Dünyanın ən nüfuzlu idman 
yarışı olan Olimpiya Oyunlarında gender 
bərabərliyi qəti şəkildə qoyulub. Bey-
nəlxalq Olimpiya Komitəsinin prezidenti 
Tomas Bax gender bərabərliyinin hər bir 
təşkilat üçün mühüm əhəmiyyətli məsələ 
olduğunu bildirib. O qeyd edib ki, yaşadı-
ğımız cəmiyyətin yarısını məhz qadınlar 
təşkil edir. Diqqət etsək, Olimpiya Oyun-
larında, dünya, Avropa çempionatları və 
digər yarışlarda Azərbaycan “Qızlara ağ 
yaraşır” layihəsi artıq təkcə Azərbaycan-
da yox, beynəlxalq miqyasda da böyük 
marağa səbəb olub. Qısa müddət ərzində 
görülən işlər, bu istiqamətdə həyata keçi-
rilən tədbirlər nəticəsində layihə bu günlər 
Mərkəzi Asiyanın ən böyük kommunikasi-
ya festivalında ± “Red -olbors”da Qran-pri 
mükafatına layiq görülüb. Qran-pri ilə ya-
naşı, layihə, 3 qızıl, 1 gümüş və 2 bürünc 
mükafat da qazanıb. 

Bundan əvvəl isə layihə beynəlxalq 
“Ad Black Sea” festivalının Qran-pri mü-
kafatına, həmçinin 13 kateqoriya üzrə 6 
mükafata layiq görülüb. 

“Qızlara ağ yaraşır”
Bu milli layihə beynəlxalq dəyər qazanır

Naftalan nefti möcüzəli məlhəmdir
Beynəlxalq sağlamlıq turizmi bu sərvətdən böyük qazanc götürə bilər

Naftalan Şəhər İcra Hakimiyyəti, Azərbaycan Respublikası Səhiyyə Nazirliyi, 
Dövlət Turizm Agentliyi, Azərbaycan Turizm Bürosu, “PMD Hospitality”nin birgə 
təşkilatçılığı ilə keçirilən “Naftalan – sağlamlıq və turizmin sinerji mənbəyi. 
Beynəlxalq turizm mərkəzinin inkişaf strategiyası” mövzusunda 2 gün davam 
edən beynəlxalq elmi-praktik konfrans keçirilib. 

8 xarici ölkə nümayəndələri, ümu-
milikdə isə 100-dən çox iştirakçının qa-
tıldığı konfransda Naftalan Şəhər İcra 
Hakimiyyətinin başçısı Vüqar Novruzov 
ölkəmizdə həyata keçirilən iqtisadi isla-
hatların, xüsusilə də sahibkarlığın, bizne-
sin inkişafının hər zaman dövlətin diqqət 
mərkəzində olmasını, bu sahədə ciddi 
uğurlar əldə edildiyini, paytaxtda və böl-
gələrdə yeni sosial-iqtisadi layihələr hə-
yata keçirildiyini vurğulayıb. Qeyd edib ki, 
beynəlxalq elmi-praktik konfrans işgüzar-
lığı və səmərəliliyi ilə qarşılıqlı əlaqələrin 
qurulmasına, tibbi turizmin beynəlxalq 
səviyyədə inkişafına öz dəyərli töhfəsini 
verəcək.

AMEA-nın prezidenti, deputat İsa Hə-
bibbəyli, Səhiyyə nazirinin müavini Nadir 
Zeynalov, Ekologiya və təbii sərvətlər 
nazirinin müavini Rauf Hacıyev, Azərbay-
can Turizm Bürosunun İdarə heyətinin 
sədri Florian Zenqstşmit, SOCAR prezi-
dentinin müşaviri Xalik Məmmədov, Tür-
kiyə Respublikasının Gəncə şəhərindəki 
Baş konsulu Recep Öztop, “PMD Hospi-
tality”nin Baş tibb inzibatçısı Çingiz Hacı-
yev, Arxeologiya, Etnoqrafiya və Antropo-
logiya İnstitutunun baş direktor vəzifəsini 
icra edən Fərhad Quliyev, QHT-lərə döv-
lət dəstəyi agentliyinin icraçı direktoru 

Aygün Əliyeva çıxış edərək sağlamlıq 
və turizm fəaliyyətinin stimullaşdırılması, 
mövcud turizm potensialından istifadə 
imkanlarının qiymətləndirilməsi, turizm 
sənayesində maraqlı tərəflər arasında 
qarşılıqlı əlaqələrin qurulması, müalicəvi 
və tibbi, arxeo, aqro və eko turizmin in-
kişafı, beynəlxalq aləmdə Naftalanın tu-
rizm potensialının təbliğinə və təşviqinə 
imkan yaradılması yollarından danışıblar.

Bildirilib ki, turist axını baxımından 
Naftalanın inkişafı yüksək qiymətləndiri-
lir. Naftalan neftinin özünəməxsus müa-
licəvi əhəmiyyəti onu dünyada məşhur 
edib. Bu baxımdan Naftalan nefti barədə 
dünyada məlumatlılıq dərəcəsini artırma-
ğa zərurət var.

Diqqətə çatdırılıb ki, Prezident İlham 
Əliyevin müvafiq tapşırığına əsasən, 
ölkəmizdə sağlamlıq turizminin davamlı 
inkişafı məqsədilə ilə SOCAR-da Nafta-
lan yatağının perspektivliyinin yüksəldil-
məsinə dair xüsusi proqram hazırlanıb. 
Proqramda mütərəqqi qazma üsulların-
dan istifadə olunmaqla, yeni axtarış qu-
yularının qazılması nəzərdə tutulur.

Litvanın Druskininkay şəhər merinin 
müavini Linas Urmanaviçius, Türkiyə-
nin Yalova şəhərinin bələdiyyə sədrinin 
köməkçisi Fatih Şahin, Almaniya Tibbi 
Sağlamlıq Assosiasiyasının prezidenti 
Lutz Lungvits, Rusiyanın Kazan şəhə-
rinin Turizm inkişafı komitəsinin şöbə 
müdiri Anna Strelkova, Qazaxıstanın 
Astana şəhərinin Daxili siyasət şöbəsi 
rəhbərinin müavini Miras Abdurahman, 
Özbəkistanın Tibbi Turizm Assosiasiyası 
prezidentinin müavini Axmad Axmedov 
Naftalan neftinin möcüzəvi faydalarından 
danışıblar.

Həmçinin “Naftalanın sağlamlıq tu-
rizmi destinasiyasının qlobal marketinq 
perspektivləri”, “Naftalanda dayanıqlı 

turizm idarəçiliyi: risklərin qorunması, 
təhlükəsizlik, elmi araşdırmalar və keyfiy-
yət standartlarının tətbiqi”, “Naftalan və 
alternativ turizm imkanları: Arxeologiya, 
aqroturizm və ekoturizm perspektivləri” 
mövzularında müzakirələr aparılıb.

Konfransdan gözlənilən nəticələr 
müasir dövrdə sağlamlıq turizminin 
müxtəlif sahələrində qarşıya çıxan prob-
lemlərin müəyyənləşdirilməsi və onların 
aradan qaldırılması yollarını müzakirə 
edərək, təklif və tövsiyələr hazırlamaq, 
eyni zamanda, beynəlxalq aləmdə Nafta-
lanın turizm potensialının təbliği və təş-
viqinə imkanlar yaratmaqdır.

XQ

Azərbaycanlı alimlər Bolqarıstanda  

Bolqarıstanın Müqəddəs Kliment Oxridski adına Sofiya  Universitetində 
“Azərbaycan Avropa və Asiyanın kəsişməsində” adlı beynəlxalq elmi konfrans 
keçirilib.     

Ali məktəbdəki Azərbaycan Dili və 
Mədəniyyəti Mərkəzinin 10 illiyinə həsr 
olunan   mərasimdə Azərbaycanın 
Bolqarıstandakı səfiri Hüseyn Hüseynov 
ölkələrimiz arasında mədəni əlaqələrinin 
inkişafında elm adamlarının xüsusi rolu 
olduğunu bildirib və onlara bu fəaliyyət-
lərində uğurlar arzulayıb.

Konfransda Bakı Dövlət Universiteti-
nin jurnalistika fakültəsinin elmi işlər üzrə 
dekan müavini, dosent Sevinc  Əliyeva 
xaricdə yaşayan soydaşlarımızın Azər-
baycanın milli-mənəvi dəyərlərinin dün-
yada təbliğ edilməsi missiyasının daşıyı-
cıları, ana dilinin isə hər bir millətin maddi 
və mənəvi irsini qoruyan və inkişaf etdirən 
güclü vasitə olduğunu söyləyib.  

Dövlət Dil Komissiyası yanında Mo-
nitorinq Mərkəzinin direktoru, professor 
Sevinc Əliyeva, Bakı Slavyan Universi-
tetinin prorektoru Nailə Xəndan, xalqlar 
arasında dostluğun möhkəmlənməsində 
dillərin qarşılıqlı əlaqəsinin rolundan söz 
açıblar. Sofiya Universitetinin “Azər-
baycan dili və mədəniyyəti mərkəzinin” 
direktoru Sofiya Şıqayeva±Mitreskaya, 
Türkologiya və altayşünaslıq kafedrası-
nın müdiri, professor İrina Sarıvanova 
kafedranın dosenti Milena İyordanova 
və basqaları Azərbaycan dilinin zənginli-
yindən danışıb, bolqar dili ilə müqayisəli 
təhlillər aparıblar.    

“Xalq qəzeti”nin kollektivi  iş yoldaşları  Hacı  İttifaq 
 Mirzəbəyliyə  əzizi

vəfatından  kədərləndiyini  bildirir  və  dərin  hüznlə   

 başsağlığı  verir.
                                                                                                                                                  

Şirvan şəhərindən İlqar Abbasov Rövşən və Ruslan Sadıxov 
qardaşlarına ataları 

O47A< SAD,XOVUN
vəfatından  kədərləndiyini  bildirir  və  dərin  hüznlə   

 başsağlığı  verir.
                                                                                                                             

Bakı  Dövlət  Universiteti jurnalistika  fakültəsinin  əyani  
 şöbəsinin 1980-ci il məzunları  tələbə yoldaşları  Mehman 
 Mehmanova  qardaşı

MƏHƏMMƏDİN 
vəfatından kədərləndiklərini  bildirir  və  dərin  hüznlə 

 başsağlığı  verirlər.
                                                                                                                                                              

Məhərrəm Səfərli və Elxan İbadov ailələri ilə birlikdə Bakı  
Apellyasiya Məhkəməsinin hakimi  Azad İmanova  anası

VALİDƏ  MƏMMƏDOVAN,N
vəfatından  kədərləndiklərini  bildirir  və  dərin  hüznlə  

 başsağlığı  verirlər.

%aGımcaQ ± k൴mə xHy൴rl൴, 
k൴mə ]൴yaQ"

%ir oR[ insanlara badımcan yemək Rl-
maz� %u tərəYəz |d daúı [əstəliyi riskini 
artıra bilər� +əkim VerRnika 4usakRYa bəzi 
hallarda badımcanın zərərli Rldu÷unu deyib�

Bildirib ki, badımcanda çox miqdarda, həm 
böyrək, həm öd kisəsi daşlarının tərkib hissəsi 
olan oksalat var. Ona görə daş xəstəliyi olanlara 
badımcan tövsiyə edilmir.

 Eləcə də badımcan psoriaz, böyrək xəstə-

likləri, artrit, podaqra xəstəliklərində də əks ±
göstərişdir. Badımcan qalxanvari vəzinin funksi-
yasına da təsir edir. Zob xəstəliyi olanlar kəskin 
mərhələdə badımcandan imtina etməlidir. 

Təzyiq dərmanları içənlər üçün də bu 
tərəvəz tövsiyə edilmir. Qalan hallarda faydalı 
olan badımcan vitamin mənbəyi kimi hüceyrələ-
ri sərbəst toksinlərdən  təmizləyir.

'aroıQlı bal ± yH,  
Va÷lam Tal�

4ədim Yunanıstanda dərman kimi istiIa-
də edilən bal Yə daroın Tarıúımını təbii an-
tibiRtik hesab edirlər� 7ərkibində oR[lu Yita-
min Yə y�ksək miTdarda dəmir Rlan Tarıúım 
RrTanizmi bakteriya Yə Yiruslardan TRruyur, 
sidik yRlları inIeksiyasını m�alicə edərək, 
mikrRbları |ld�r�r�

Hindistan və Yaponiyada aparılan araşdır-
malarla müəyyən edilib ki, bal və darçın  mə-
dədə turşuluğun qarşısını alır, qazı azaldır və 
ən ağır yeməklərin asanlıqla həzminə kömək 
edir. Darçın tozu ilə balı qarışdırıb səhər yemə-
yində çörəklə yemək olar. Bu, pis xolesterolu 

azaldır və infarktın qarşısını alır. Darçınlı balın 
müntəzəm istifadəsi ürək döyüntüsünü nizama 
salır, ömrü 10 il uzadır. Yaşlandıqca elastikliyini 
itirən  arteriya və damarları bərpa edir. Həmçi-
nin gecə yatmazdan əvvəl bu qarışımdan bir 
qaşıq qəbul edən səhər daha rahat və yaxşı 
əhval ilə oyanar.

Xolesterol xəstəsinə 450 qram çaya iki xörək 
qaşığı bal və üç xörək qaşığı darçın tozu qatıb 
verildikdə iki saat ərzində qanda xolesterinin 
miqdarının 10 faiz azaldığı müşahidə edilib. Bu 
qarışımın gündə üç dəfə qəbulu, hətta xroniki 
xolesterolu da müalicə edə bilər.

“Qarabağ” dünya  
reytinqində irəliləyib

³4araba÷´ d�nya rey-
tinTində irəliləyib� 

Bu barədə məlumat Bey-
nəlxalq Futbol Tarixi və Sta-
tistikaları Federasiyasının 
�İFFHS� açıqladığı yeni dün-
ya reytinqində öz əksini tapıb. 

Azərbaycanın 3 təmsilçi-
sinin düşdüyü siyahıda 414 
komanda yer alıb. 

Ötən ay 64-cü pillədə qərarlaşan “Qarabağ” hesa-
bındakı 144,5 xalla 61-ci yerə yüksəlib. Azərbaycan 
çempionu “Ayaks” �Niderland�, “River Pleyt” �Argenti-
na� “Çelsi”, “Tottenhem” �hər ikisi İngiltərə�, “Atletiko” 
�İspaniya� və “Marsel” �Fransa� kimi klubları qabaq-
layıb. 

Komandalarımız “Sabah” və “Neftçi” isə geriləyib-
lər. 63,5 xalı olan bakılılar 286-cı yerdən 302-ci pilləyə 
düşüblər. Aktivində 61,75 xal olan “Neftçi” isə 311-ci 
yerdən 318-ə yuvarlanıb. 

Dünya reytinqində İngiltərənin “Mançester Siti” 
klubu �304 xal� liderlik edir. İspaniya təmsilçisi “Real” 
291 xalla ikinci, İtaliya “İnter”i �254� üçüncü pillədədir.  

Futzal millimiz bu dəfə də 
məğlub olub

'd�������n elit�raund mərhələsində Iutzal mil-
limiz n|Ybəti Ryununu keoirib� 

Komandamız Astanada Qazaxıstan yığması ilə 
üz-üzə gəlib. “-ekpe -ek” arenasında oynanılan matç-
da millimiz rəqibə 3:2 hedabı ilə uduzub.

Azərbaycan millisinin heyətində Amedeu və Ever-
ton Kardoso fərqləniblər.

Qarşılaşmanı sloveniyalı hakimlər Trayan Ençev, 
Kaloyan Kirilov və İvo Tsenov idarə ediblər. 

Qeyd edək ki, 6 gün əvvəl yığmamız Bakıda rəqi-
binə 2:4 hesabla məğlub olmuşdu.

Çempionlarımızı tanıyaq!
%akıda ³dempiRnlarımızı tanıyaT�´ layihəsi 

start J|t�r�b� Yunan�RRma J�ləúi �zrə � Tat d�n-
ya, � Tat AYrRpa oempiRnu, Rlimpiadanın b�r�nc 
m�kaIatoısı RaIiT +�seynRY layihənin ilk TRna÷ı 
Rlub� 

Bakı Şəhər 
Gənclər və İd-
man İdarəsinin 
təşkilatçılığı ilə 
Sabunçu Gənc-
lər Evində ke-
çirilən tədbirdə 
güləşçi yeniyet-
mə və gənclər-
lə görüşüb, id-

manda əldə etdiyi nailiyyətlərdən danışıb. O qeyd edib 
ki, uğur qazanmaq üçün əzmkarlıq, qətiyyətlə yanaşı, 
nizam-intizam da vacibdir. Gənclərə həmişə mübariz 
olmağı tövsiyə edən çempion bildirib ki, insan məqsə-
də çatmaq üçün ciddi səy göstərməlidir. 

Rafiq Hüseynov 150-dən çox yeniyetmə və gəncin 
iştirak etdiyi görüşdə ona ünvanlanan sualları ətraflı 
cavablandırıb.

Türkiyə “Instagram”da 
ikincidir

Yarandığı gündən etibarən 
istifadəçilərin diqqətini 
çəkən məşhur sosial media 
platforması olan “İnstagram”da 
Türkiyə ikinci yeri tutur. 
“Anadolu” agentliyindən (AA) 
verilən məlumata görə, bu ölkə 
153,6 milyon aktiv hesab sayı ilə 
platformada ikinci olub.

Siyahıya 263,3 milyon hesab-
la Hindistan başçılıq edir, üçüncü 
yerdə isə 119,6 milyon aktiv he-
sabla Braziliya qərarlaşıb.

Dünyada ən çox ziyarət edilən 
“İnstagram” veb-saytının aylıq is-
tifadəçi sayı 12,8 milyarddan çox-
dur. Hər gün 500 milyon insanın 
daxil olduğu platformaya indiyə-
dək təxminən 50 milyard fotoşəkil 
yüklənib.

Qeyd edək ki, “İnstagram” isti-
fadəçilərinin 47,2 faizi qadın, 52,8 
faizi isə kişidir. Hesab sahiblərinin 
70 faizi 25-34 yaş qrupunda olan 
istifadəçilərdir. Onların gün ərzin-
də platformada orta hesabla cəmi 
32 dəqiqə vaxt keçirdikləri bəlli 
olub.

Șabranda rənglərin sayrıșması
Şabranda oktyabrın 2-dən 9-dək müasir Azərbaycan rəssamlarının iştirak 

etdiyi “Təbiətin vibrasiyaları” adlı simpozium keçirilib.

Simpozium Birləşmiş Rəssamlar 
Klubunun təşəbbüsü ilə “Çardaq” qru-
punun art-platforması ilə əməkdaşlıq 
çərçivəsində Azərbaycan Rəssamlar 
İttifaqı və “Shabran :ellbeing Resort” 
otelinin dəstəyi ilə təşkil olunub. La-
yihənin kuratoru tanınmış rəssam Bəh-
ram Xəlilovdur.

Tədbirdə rəssamlar Anar 
və Zümrüd Hüseynzadə, El-
şən və Şəbnəm Qaracalar, 
Aydın Əsgərov, Anar və Sa-
lihə Bəylərlər, Təranə Vaqifqı-
zı, Vəfa Yüzbaşıyeva, Nigar 
Familsoy, Vüsalə Ağarazı-
yeva iştirak ediblər. Simpo-
ziumun konsepsiyası musiqi 
və təsviri sənət vasitəsilə tə-
biətlə ünsiyyətin ifadəsindən 
ibarət olub. 

Simpoziumun nəticələri ilə yaxın 
vaxtlarda İçərişəhərdəki Müasir İn-
cəsənət Mərkəzində keçirilən hesabat 
sərgisində tanış olmaq mümkün ola-
caq.

Payızın öz qoxusu
Ətirlər yalnız qarşı tərəfdə xoş 

təəssürat yaratmaq üçün bir vasitə 
deyil. Eyni zamanda, təxəyyülə 
meydan açır, şövq yaradır, həyəcan və 
s. kimi bir çox duyğuları aktivləşdirir.

Əslində, ətrin təsirindən necə fay-
dalanmaq lazımdır" Havalar soyuduq-
ca daha gözəl və diqqətçəkən qoxular 
axtaranlar üçün bir neçə təklif var...

³Marc -acobs 3erIect ,ntense´  ± 
Qovrulmuş şirin badam və məxmər 
kimi səndəl ağacı ilə gözəl eႇekt yara-
dan bu çiçək-odun qoxusu payız gün-
ləri üçün ən yaxşı seçimlərdən biri ola 
bilər. Axşamlarınız bu gözəl qoxu ilə 
daha da zövqlü olacaq.

³Michael Kors Gorgeous´ ± Ağ 
çiçək buketi və kəhrəba qarışığından 
yaranan “Michael Kors Gorgeous” pa-
yızın cəlbedici qoxularından biri olma-
ğa namizəddir.

³Versace Crystal Noir´ ± Almaz 
daşından ilham alan, qadın hissləri-
ni tərənnüm edən bu ətir Şərq çiçə-
yi qoxusuna malikdir. Bu formulun 
sayəsində ətrin uzunmüddətli şleyfini 

� qalıcılığını� də sevəcəksiniz.
 ³Armani Si ,ntense´ ± Ətir qara 

qarağat nektarı və  qızılgüllər rayihə-
si saçır. Məhz bu xüsusiyyətinə görə 
onunla çox maraqlanırlar.

³Givenchy L¶,nterdit (dp Rouge´ ± 
Tuberoza və sıx jasmin notlarını ehtiva 
edən bu ətir zəncəfil ilə qarışdırılaraq 
payız üçün uyğun ədviyyatlı qoxuya 
çevrilir. 

³Lancome İdol Aura´ ± Qızılgül, 
parlaq jasmin və müşklü vanilin unikal 
birləşməsini ehtiva edir. Bütün fəsil-
lərdə istifadə edə biləcəyiniz ətir pa-
yız günlərində də sizə xoş ovqat bəxş 
edəcək.

Leonardo da Vinçi “Müjdə”si
“Müjdə” əsəri rəngkarlıq tarixində və dahi rəssam 

Leonardo da Vinçinin yaradıcılığında xüsusi yer tutan 
tablolardandır.

Tabloda əsas ideya Məryə-
min Cəbrayıl mələyi ilə qarşı-
laşması, Cəbrayılın Məryəmin  
İsaya hamilə olmasını müj-
dələməsidir. 

Əsərdə əsasən tünd və “isti” 
rənglərin ahənginin vəhdət təş-
kil etməsinə baxmayaraq, arxa 
fonda dağ və təbiət mənzərə-
sində “soyuq” rənglər nisbətən 
açıq boyalarla təsvir olunub. 
Eyni zamanda tablonu digər 

oradakı fərqləndirən cəhət 
tablodakı koloritdə  işıq-kölgə 
eႇektinin daha dəqiq işlənilmə-
sidir. 

Əsərdə diqqəti cəlb edən 
bir məqam da burada zanbaq 
gülünün təsviridir. Zanbaq gülü 
isə Məryəmin təmizliyi və saflı-
ğının simvoludur. 

Leyla +A'İ,  
tələbə�Murnalist

Gündüz yağıntılar kəsiləcək
Ekologiya və Təbii Sərvətlər 

Nazirliyi Milli Hidrometeorologiya 
Xidmətinin verdiyi məlumata 
əsasən oktyabrın 12-də Bakıda 
və  Abşeron yarımadasında bəzi 
yerlərdə arabir yağış yağacağı 
gözlənilir. 

Yarımadanın bəzi yerlərində ha-
vanın qısamüddətli leysan xarakterli 
olacağı, şimşək çaxacağı ehtimalı 
var. Səhər tədricən kəsiləcəyi, gün-
düz əsasən yağmursuz keçəcəyi 
gözlənilir. Güclü şimal-qərb küləyi 
əsəcək, günün ikinci yarısında mü-
layim şimal-şərq küləyi ilə əvəz olu-
nacaq.  Gecə 10-14�, gündüz 14-17� 
isti olacaq. Atmosfer təzyiqi 769 mm 
civə sütunundan 774 mm civə sütu-
nuna yüksələcək, nisbi rütubət gecə 
70-80 , gündüz 50-60 faiz  olacaq. 
Azərbaycanın rayonlarında bəzi yer-
lərdə arabir yağış yağacağı gözləni-

lir. Ayrı-ayrı yerlərdə leysan xarakter-
li olacağı, şimşək çaxacağı, dağlıq 
ərazilərdə qar yağacağı ehtimalı var. 
Gündüz yağıntılar tədricən kəsilə-
cək. Gecə və səhər bəzi rayonlarda 
duman olacaq. Şərq küləyi əsəcək, 
arabir güclənəcək. Havanın tempe-
raturu gecə 9-14� , gündüz 15-20� 
isti, dağlarda gecə 1� şaxtadan 4�-
dək isti, gündüz 5-9� isti olacaq.

Uzaq, tənha otel
Alyaskada yerləşən “Sheldon Shale” dünyanın ən ucqar oteli 

hesab olunur. Bu yaşayış obyekti buzlaqda, dəniz səviyyəsindən 
1767 metr yüksəklikdə yerləşir. Buraya ancaq helikopterlə gəlmək 
olar. Otel “Hər şey daxil” proqramı çərçivəsində fəaliyyət göstərir. 
O, şəxsi aşpaz, sauna və bələdçili gəzinti turları təklif edir. 

Otel 5 ulduz kateqoriyasına malikdir və dünyanın ən bahalı 
otellərindən biridir. Müxtəlif vaxtlarda şahzadə Harri və Səudiyyə 
Ərəbistanı kral sülaləsinin üzvləri burada qalıblar.

“Sheldon Shale”in əsas rəqibi Antarktidada yerləşən “:hite 
Desert Hotel”dir. O, uçuş-enmə zolağı ilə təchiz olunub, bura-
da istirahət edənlər paytaxt Keyptaundan təyyarə ilə çatdırılır.

